Cuaxlsixljil Sul

Arbosobo Merlo-milo Bei

1 1 Azo lei nr zza seir halleix Arbosobo merlo-milo bei. 221 Mi-
ddurbbor mel cirza lei nr zza arddolyox yoxryaxl lei i teix| lei
nr ddo. Cirmaex-hanga lei neixmarmarmo, Arbosobo ddei Xiu ddei
dder ajjix ggaxrne ssi doxr dae.

3 Bei beil cir ni Arbosobo bbeix: “Bbele zza nia,” eine bbeix a dder
bbele zza a. 4 Arbosobo i dae a bbele a seir, yar bbele neixmar
bbe kae gger a. > Arbosobo mel bbele ddei leil nael “eilnirggu” eine
bbeix, neixmar ddei nael “eilmerxix|” eine bbeix. Eilmerxixl eilnir-
ggu lei goxr jjia a; eil ddei mel dder bei beil cir ni nga a.

®Nr ni cir ni Arbosobo bbeix: “Ajjix agala gga mel kocixl zza nia,
yel ajjix mel leil bbe kae,” eine bbeix a. 7 Arbosobo kocixl bei a, yel
ajjix mel bbe kae gger a. Eil ddei dder eine bei teix| a. 8 Arbosobo
kocixl| leil nael “merlabbor” bbeix. Eilmerxix| eilnirggu lei goxr jjia
a; eil ddei mel dder nr ni cir ni nga a.

9So0 ni cir ni Arbosobo bbeix: “Mer woxrke middur leil ajjix mel
cirgo a hher dae nia, yel middur hie mel ddux lei lol,” eine bbeix
a. Eil ddei dder eine bei teix| a. 10 Arbosobo ajjix nr zza ggie nael
“middur” bbeix, ajjix cirgo a hher dae mel nael “neixvi” bbeix. Ar-
bosobo i dae a eil ddei seir. 11 Arbosobo bbeix: “Middur ddei leil mel
ciryoxr-hanga yarzzei ner teixl lei nia: yarsil niar var nei yarsaer
niar var yarzzei,” eine bbeix a. Eil ddei dder eine bei teixl a. 12 Yel
middur ddei leil dder ciryoxr-hanga yarzzei ner teix! lei a: yarsil
niar var nei yarsaer niar var yarzzei. Arbosobo i dae a eil ddei seir.
13 Eilmerxix| goxr jjia a; eilnirggu lei goxr jjia a; eil ddei mel dder so
ni cir ni nga a.

14 Lini cir ni Arbosobo bbeix: “Merlabbor mel bbolbbo zza nia, yel
eilnirggu eilmerxix| bbe kae lol, yoxl cir koxl cir ni nei jiax ddei hoxl|-
texr bei, 1> halae middur ddei leil bbo lol,” eine bbeix a. Eil ddei

dder eine bei teix| a. 1® Arbosobo yarzi vaer bbo dae nr taex bei;
vaervaer taex ddux lei a nael eilnirggu, yelye taex ddux lei a nael
eilmerxixl. Yar yoxl gie bei. 17 Arbosobo bbo dae eilmel merlabbor
deix gger a; middurbbor bbele lol, 8yel eilnirggu eilmerxix| bbe.
Arbosobo i dae a eil ddei seir. 12 Eilmerxix| eilnirggu lei goxr jjia a;
eil ddei mel dder li ni cir ni nga a.

20 Ngor ni cir ni Arbosobo bbeix: “Ajjix gga mel gol dae hal mel cir-
ke zza nia, merlabbor mel ngax bbiu dae nia,” eine bbeix a. 21 Arbo-
sobo ajjix gga gol dae yarzi vaer nei yelye hal mel cirza-hanga cirke
bei a. Yar halae ciryoxr-hanga ngax lei bei a. Arbosobo i dae a eil
ddei seir. 22 Arbosobo dder eilmel leil seir lol a bbeix: “Nia leil ssor-
mine cirke zza dax lol nia, yel ajjix ddei bbi du lei lol, middurbbor
lei ngax cirke zza dax lol nia,” eine bbeix a. 23 Eilmerxix| eilnirggu
lei goxr jjia a; eil ddei mel dder ngor ni cir ni nga a.

24 Qiuxl ni cir ni Arbosobo bbeix: “Middurbbor mel gol dae zzeir,
yirvu-nilhax, hal mel cirza-hanga zza nia halae maex dae ciryoxr-
hanga zza nia,” eine bbeix a. Eil ddei dder eine bei teix| a. 2> Ar-
bosobo dder zzeir, yirvu-nilhax, nei middurbbor maex dae ciryoxr-
hanga bei teixl a. Arbosobo i dae a eil ddei seir.

26 Nael Arbosobo bbeix: “Ngua armael ddei armael leil zox dae a
ngua lesel ca® bei nia, yel yaa leil ajjix gga ngol mel leil, merlabbor
ngax mel leil, nei middurbbor cirmaex-hanga zzeir nei yirvu-nilhax,
halae middur leil maex dae maelmaerjjia leil guaxr lol,” eine bbeix.
27 Arbosobo dder armael ddei armael leil zox dae a yar lesel ca bei
a; capor ssormaer bei a. 28 Arbosobo yaa leil seir lol a bbeix: “Nia
leil armael ddei ssormine cirke zza dax lol nia, yel middurbbor hher
bbi lol, halae middurbbor ngol, ngax, nei cirza-hanga hal mel leil
guaxr nia,” eine bbeix a. 22 Arbosobo halae bbeix: “Ngo nia leil yar-
sil niar var yarzzei nei yarsaer niar var yarzzei maelmaerjjia gger a
nia ddei loxImoxr bei lol. 30 Middurbbor gol dae nei merlabbor bbiu
dae ngax maelmaerijjia leil nael yarzzei ner teixl lei maelmaerijjia
gger a zzorlabox bei lol,” eine bbeix a. Eil ddei dder eine bei teix| a.

91:26 ca Xiboxrlaexr ddar mel bbeix “adam”. Eil ddei mel so yoxr yilsi zza: ca,
capor, halae capor bei teixl lei beil hal ddei ddei mi.

31Eilboxl Arbosobo i dae a yar bei teixl lei maelmaerjjia lei yarzi-
sael seir. Eilmerxix| eilnirggu lei goxr jjia a; eil ddei mel dder qiuxl
ni cir ni nga a.

1 Merlo-milo maelmaerjjia dder eine bei har a. 2Sir ni cir ni ci
2 a Arbosobo yar bei dae miar ddei bei jjia ho a; yel sir ni hal cir
ni yar wornol a; miar nr bei a. 3Sir ni hal cir ni mel Arbosobo mel
miar nr bei, wornol a; yel yar hal cir ni leil seir lol, kebal nixixl dax
ciryoxr a nr nga lol.

Capor Bei Beil Ddei Nei Ssormaer Bei Beil Ddei

4 Merlo-milo bei mel mel dder eine a. Arbosobo Yihexrhuaxr?
merlo-milo bei car, > yar halae middurbbor almer nr lei lol seir, mi-
paxrsu lei nr zza lol seir, yel silbbar, sixzzei, loxImoxr nei var cirza
lei nr ner. ®Nael middurbbor ajjix pe teix| lei dae a, middur ddei
cirmaex-hanga coxr jjia a.

’ Giedae Arbosobo Yihexrhuaxr middurbbor nilhar mel bex a ca-
por bei. Arbosobo yar leil noxlbbexsu ddei gga seix| ar gir mex dil
gger a yar dder olga zza ca ar ddei loxr a.

8 Arbosobo Yihexrhuaxr dofa piar a gga Yidixl ae azo lerler yarzzei
dae ggie ar maex bei ho a yar bei teixl lei capor hal ddei leil nalzzar
hher dae lol. 2 Arbosobo Yihexrhuaxr middur ddei leil cirza-hanga
sixzzei ar mel ner teixl lei lol. Saer zzei mel yarzi igax zae, saer
mel lei yarzi zzorci. Azo lerler yarzzei dae ggie halmaex agala gga
mel ca leil olga zza lol var saer zzei ar zzei zza, halae ca leil hoxr
bbeixsael nr hoxr bbe kae lol var saer zzei ar zzei zza.¢

10Yidixl ddei gga lazzarmo ar zex pe teixl dae a middur ddei coxr
jjia a; Yidix| ddei maelleil ddux ci a dder li zex bbe mal a. 11 Cir zex
a nael Birxu lazzarmo mi, Hafeila mermi gga cirmaex-hanga pe gel
dae. Halmaex gga sae ca dae legelbbe zza. 12 Sae mel yarzi naxr-
cixl. taxrvixrka lesel xiuzixzix ar mel zza, halae yol yarzi naxrcixl

b3.4 Yihexrhuaxr Yihexrhuaxr mel dder Arbosobo.

€2:9 Ca mel olga zza lol var saer zzei eil zzei ddei saer zzor a mel cirse-cirsil lei
gol dae var. Ca mel hoxr bbeixsael nr hoxr bbe kae lol var saer zzei eil zzei ddei
saer zzor a mel yaa bei nr sir saex| var.

lei zza. 13Nr zex ddei nael Jixur lazzarmo mi, Gursir mermi gga
cirmaex-hanga pe gel dae. 14 So zex ddei nael Dirgerlirsi lazzarmo
mi, Yalsuxl mermi maelleil dofa piar a gga pe gel dae. Li zex ddei
nael Yoxlfaladir lazzarmo mi.

15 Arbosobo Yihexrhuaxr capor hal ddei leil Yidixl yarzzei dae ggie
halmaex hher dae lol, mi paxr lol. 16 Arbosobo Yihexrhuaxr yar leil
miardal a bbeix: “Eilmaex gga arddolyox zzei ddei saer lei ni zzor
ddo, 17 nael ca leil hoxr bbeixsael nr hoxr bbe kae lol var saer zzei
hal zzei niar teix| lei saer mel ni yarzi zzor nr ddo. Ni zzor hal cir
ni dder si nia.”

18 Arbosobo Yihexrhuaxr yox| bbeix: “Capor eil ddei cirmuzil a
goxr dae a nr seir. Ngo yar leil yar carbeix ar ddei bei gger nia,”
eine bbeix a. 12 Arbosobo Yihexrhuaxr middur leil nilhar mel bex a
zzeir, cinil, ngax bei teixl ho a. Yar eilmel leil capor hal ddei dax
hier mal gger a, yel capor hal ddei leil eilmel leil mi mi gger lol; yar
arsae mi gger mel eilmel leil dder arsae mi. 20 Yar mel zzeir, yirvu-
nilhax, nei ngax maelmaerjjia leil mi mi gger a. Nael eilmel gga mel
yar carbeix bei cexr ar ddei nr zza. 21 Yel Arbosobo Yihexrhuaxr
capor hal ddei leil yixrmeixljjiu mil si lol a, yar yixr dae car, yar
ddei xilbe ddei dax nolggerci ar ci vei teixl lei a, yox| mix gex xixl
lol. 22 Arbosobo Yihexrhuaxr dder nolggerci sser a, ssormaer bei a.

Ssormaer hal ddei leil capor dax hier mal gger a, 23 capor hal ddei
bbeix:

“Eil ddei mel ngo ddei hherggar a mar,
ngo ddei hoxrneixr a mar;

yar mel capor ggecir leil vei teixl lei a,
ngo yar leil ‘ssormaer’ ae nia.”

24Yel capor mel maerssor bbeix a dder yar armael arbbor ama
dax bbe kae a, armael maerssor dax cirgo a hher nia. Eine nga a
mel capor maerssor mel ca nrnel bbeixarnar, cir ddei sael a loxr
ho a. 2> Capor maerssor nrnel a pia nr veixr dae lei zzicarzzi dax
seix|-nr-da.



Capor Ssormaer Arbosobo Ddei Ddar Nr No

1Nael sae te mel Arbosobo middurbbor bei teix| lei zzeir nei
3 yirvu-nilhax mel gga jiuxr zzir te nga a. Sae te ssormaer hal
ddei dax bbeix: “Arbosobo yarzi nia leil yarzzei dae ggie halmaex
azo saer zzei ddei saer lei nr zzor lol nga nga?”

2 Ssormaer hal ddei ddarkox| a bbeix: “Yarzzei dae ggie saer zzei
ddei saer mel ngua zzor ddo, 3 nael yarzzei dae ggie agala gga saer
zzei hal zzei ddei saer mel Arbosobo ngua leil bbeix: ‘Zzor nr ddo,
mox nr ddo, zzor arddeirnga a nia dder si nia,” ” eine bbeix a.

4Sae hal te yoxl| yar dax bbeix: “Nia yarzi si nr var. > Arbosobo
saex|, nia zzor a qie, nia lei Arbosobo dax ciryoxr a saexl, hoxr
bbeixsael nr hoxr saexl| var.”

®Naelnae, ssormaer hal ddei saer zzei ddei saer mel zzorciddo
igax zae mia, yox| ca leil jilixr lol var saexl, yel yar dder saer caex
zei lei a zzor a. Yar capor lei yar dax hher dae a, yar yar leil zol
a, yar capor lei zzor a. ’ Yaa saer mel zzor a gie hoxr bbeixsael nr
hoxr saexl| a; armael pia lei nr veixr dae saex| a; yel yaa vuxrhuagol
peix| mel sser a, ggecir ddei leil ardoxr bbe gex dae.

8Hal cir ni mercixl a yaa Arbosobo Yihexrhuaxr yarzzei dae ggie
halmaex ssi ggie bbejjiur a, yel dder saer zzei cili gga pahher du lei
a. ?Nael Arbosobo Yihexrhuaxr capor hal ddei leil ae dae a bbeix:
“Ni arddolmaex hher dae?”

10Yar ddarkox| a bbeix: “Ngo, ni yarzzei dae ggie ssi ggie bbejjiur
a, ngo pia lei nr veixr dae a dder gexr a pahher du lei a.”

11 Arbosobo bbeix: “Arseir ni leil pia nr veixr dae bbeix gger a? Ni
ngo ni leil bbeix gger dae saer zzor nr ddo mel zzor a ngo?”

12Yar yox| ddarkox| a bbeix: “Ni ngo leil gger ssormaer hal ddei
doxl ngo leil saer zol a, ngo dder zzor a.”

13 Arbosobo Yihexrhuaxr ssormaer ddei leil biex a bbeix: “Ni azo
bei suax a?” Yar ddarkox| a bbeix: “Sae hal te dox| ngo leil fur a
ngo dder zzor a.”

14 Arbosobo Yihexrhuaxr sae te leil bbeix:



“Ni eine bei a ngo ni leil gguzer nia,
ni leil gguzer a mel bir middurbbor zzeir nei yirvu-nilhax leil
gguzer leil lei larhor;
eine cirdae ni dder xilbe ddei maex dae nia,
cirse-cirsil lei nilhar zzor nia.
15Ngo ni leil nei ssormaer hal ddei leil zzi leil vuxryixr lol,
ni ddei ssormine nei yar ddei ssormine lei zzi leil vuxryixr lol.
Yar ddei ssormine mel ni ddei oldde ddei leil deil me gger nia;
ni nael yar ddei ssormine gihher leil kexl no gger nia.”

16 Arbosobo ssormaer hal ddei leil bbeix:

“Ngo ni leil aniux xiu a yarzisael no lol nia,d
ni ni capor dax niaxl niazzir, nael yar mel ni leil guaxr nia.”®

17 Arbosobo capor hal ddei leil bbeix:

“Ni ni maerssor ddei ddar no a ngo ni leil zzor nr ddo miardal
dae saer hal mel zzor a;
ni eine bei a ngo middur ddei leil naxr-nr-cixl| lol, ni cirse-cirsil
lei sulku a saelnei zzor loxr ddo.
18 Middur ddei leil alcur nei silbbar ner teixl lei nia,
ni middur ddei leil ner teixl| lei yarzzei hal mel zzor nia.
19Ni giel ni nr bbor vaexr sulku mal a saelnei zzor bbox ddo,
ni middur gga giexlhex zzezze lei eine nga nia.
Ni mel nilhar bei teixl lei yel nilhar loxr xix| nia,”
eine bbeix a.

d3.16 Ngo ni leil aniux xiu a yarzisael no lol nia Ca cirmelmel a zzirdae a ddar eil
qgir mel dder bbeix: Ssormaer ddei leil mel aniuxniar, aniux xiu, aniux hier a lei
yarzi sulku lol nia.

€3:16 ni ni capor dax niax| niazzir, nael yar mel ni leil guaxr nia Ca cirmelmel a
zzirdae a ddar eil gir mel dder bbeix: Ni ni capor leil guaxr niazzir, nael yar ni
leil guaxr nia.

20 Capor ddei leil Yalda mi. Yar maerssor mel ca maelmaerjjia ddei
ama, yel yar yar maerssor leil Xiaxlwaxrf mi gger.

21 Arbosobo Yihexrhuaxr zzeir ddei zzi sser a Yalda nei yar maer-
ssor leil pia bei gger.

22 Nael Arbosobo Yihexrhuaxr bbeix: “Ca ddei mel hoxr bbeixsael
nr hoxr saex| ho a; yar niul dax ciryoxr a nga, yar leil leixrhher ddei
cei teixl a olga zza lol var saer zzei hal zzei ddei saer caex lel ssi lol
nr ddo, cirse-cirsil lei gol dae lol nr ddo.” 23 Yel Arbosobo Yihexr-
huaxr dder yar leil Yidix| saer zzei dae ggie ggaxr teix| gger a. Yar
mel nilhar bei teixl lei a yar leil mi paxr ssi lol. 2* Arbosobo yar leil
ggaxr teixl gger ho a yox!| Yidixl saer zzei dae ggie dofa piar a gga
jiluxlboxrd nei altor sisi adoxlle ca dae baxr halmaex ha doxr dae
lol, yel olga zza lol var saer zzei hal zzei dax ssi ggie jjiumo zex leil
su dae lol.

Gieyir Nei Yalboxr

1Yalda yar maerssor Xiaxlwaxr dax naer a yar maerssor aniux-
4 niar a, ssor ar ddox xiu a. Xiaxlwaxr bbeix: “Eil ddei mel Arbo-
sobo Yihexrhuaxr ngo leil beijjiu a ssor ar ddox xiu wo lol arddeir
a,” yel ssor ddox leil Gieyir mi gger. 2Giedae yar yox| Gieyir ddei
nimar Yalboxr leil xiu a.

Yalboxr nael acixl ya lox| su; Gieyir nael mipaxrsu. 3Hormo nixixl
goxr ho a Gieyir mel yar mi gga dae teix| lei hal mel vei a Yihexr-
huaxr leil zi. 4 Yalboxr lei yar ddei acix| ya mel gga cer beil yassor
mel ddei cae" Yihexrhuaxr leil zi. Yihexrhuaxr Yalboxr leil lizoxr a,
yar Yalboxr yar leil zi dae mel li a. > Nael Yihexrhuaxr Gieyir leil nr

f3.20 Xiaxlwaxr Xiaxlwaxr ddei yilsi mel dder olga.

93:24 jiluxlboxr JiluxIboxr mel dder Arbosobo leil zi nei Arbosobo hher ggie su
dae gol dae mel nga a. Jiluxlboxr mel ca lesel, nael yaa giaxrmeix liller zza: cir
ddei a nael ca lesel, cir ddei a nael ssixrmomar lesel, cir ddei a nael niur lesel,
cir ddei a nael zzemar lesel. Yaa lei ddoleixr liller zza. Yaa ddei qihher ca ddei
gihher lesel, nael cini mel niur ddei lesel. Yaa ddoleixr woxrke lei leixrhher zza.
Yaa leil i dae a mel adoxlle lesel.

hg.4 yassor mel ddei cae Cae mel dder zzeir mel gga naxrcixl zzir mel nga a.

li, yar yar leil zi dae mel lei nr li, yel Gieyir sirzzi zildu a, hoxrseixl
lei bix| jjia a. © Yihexrhuaxr Gieyir dax bbeix: “Ni arsaenga a sir-
zzi? Ni arsaenga a hoxrseix| bixI? 7 Ni bei seir a mel ngo ni dax nr i
arddollei? Nael ni bei nr seir a mel zuixl ddei dder ni leil neix doxr
dae. Zuixl ddei ni leil guaxr niazzir, nael ni zuix| ddei leil zix| zei
gger nia.”

8 Cir ni a Gieyir yar nimar Yalboxr leil bbeix: “Niul mipaerbbae dax
ssi,” eine bbeix a. Yaa mipaerbbae gga hher dae car, Gieyir yar ni-
mar leil deil a yar leil seixl| zil gger a.

9Yihexrhuaxr Gieyir leil bbeix: “Ni nimar Yalboxr arddolmaex
hher dae?” Yar ddarkox| a bbeix: “Ngo nr saexl. Ngo mel ngo ni-
mar leil su su ddei nr nga zzarmar?”

10Yihexrhuaxr bbeix: “Ni azo bei suax leir? Ni noni ddo a. Ni ni-
mar ddei sirnilni middur ddei leil pe dae a ngo dax nge bbo teixl a;
yar leil seixl zil gger su ddei leil faxr nia bbeix a. 11 Ni ni nimar leil
seix| a yar sirnilni mel middur zzar ddir a; eilboxI ni leil faxr. 12 Yel
ni zeixleixr mi paxr a lei paxr nr cexr. Ni mel middurbbor cirmaex-
hanga ssi su ar ddei loxr nia.”

13 Gieyir Yihexrhuaxr leil bbeix: “Ni ngo leil einezeixl larhor faxr a
ngo sserssei nr xie. 14 Eilni ni ngo leil middur eil ddei gga ggaxr teix
gger,' halae ngo leil ni dax cirgo a nr hher lol, middurbbor cirmaex-
hanga ssi su ar ddei loxr lol. Arseir lei ngo leil mia a dder ngo leil
seix| niazzir.”

15Yihexrhuaxr yox| yar dax bbeix: “Seix| nr var. Ha ni leil seix| su
mel dder yar leil sir peix faxr kox| xix| nia,” eine bbeix a. Yel Yi-
hexrhuaxr dder Gieyir leil hoxltexr ar ddei bei gger a ca mel yar leil
mia a dder yar leil nr seix| a. 1© Gieyir dder Arbosobo dax nr hher a.
Yidix| yarzzei dae ggie dofa piar a gga Noxrdexr mermil goxr dae
a.
17 Gieyir yar maerssor dax naer a yar maerssor aniuxniar a ssor
ar ddox xiu a. Yar Yirnoxl mi gger. Gieyir zzi ar zzir zi teixl lei a

14:14 Eilni ni ngo leil middur eil ddei gga ggaxr teix| gger Ca cirmelmel a zzirdae
a yilsi mel dder yar leil zeixleixr lei mi nr paxr lol a.

J4:16 Noxrdexr mermi Noxrdexr mermi yilsi mel dder ssicix|-ssige ggie mermi.

yar ssor ddei mi dax zox dae a zzi hal zzir leil Yirnox| ae. 18 Yirnoxl
nael Yirnar leil xiu. Yirnar nael Mirfulyallil leil xiu. Mirfulyallil nael
Martursalil leil xiu. Martursalil nael Lamaexl leil xiu. 12 Lamaex| mel
maerssor nrnel bbeix: Cir ddei a nael Yaldax| mi, cir ddei a nael Xir-
lal mi. 20 Yaldax! nael Yarba leil xiu. Yar mel sur bei teix| lei xigex
gga hher dae a zzeir lol su hal mel ddei porpor a. 21 Yarba ddei ni-
mar leil Yorba mi. Yar mel yoxrcixl bbaex su nei mexlur mex su mel
ddei porpor a. 22 Xirlal nael Turba Gieyir leil xiu. Yar mel zzir nei
he sser a zzaegu bei su a. Turba Gieyir nimo leil mel Narmar mi.
23 Lamaex| mel yar maerssor nrnel dax bbeix:

“Yaldaxl nei Xirlal, ngo leil noni dae;
ngo maerssor ngo ddei ddar mel zabbar noni dae nia.
Capor ngo leil deil no gger a ngo dder yar leil seixl| zil gger;
yar ngo leil ar taex deil lalnga lei ngo yar leil seixl zil gger.
24 Arseir Gieyir leil seixl arddeirnga a,
ca hal ddei leil dder sir peix bei kox| xixI nia;
arseir ngo leil seix| arddeirnga a,
ca hal ddei leil dder sirceisir peix bei kox| xix| nia.”

Saexltaex| Nei Yirnoxrsil

25Yalda yox!| yar maerssor dax naer a yar maerssor ssor ar ddox
xiuwo a. Yar maerssor bbeix: “Arbosobo yoxl ngo leil ssormine gger
a Gieyir seix| zil gger Yalboxr ddei dirtu bei lol,” eine bbeix a. Yel
yar leil Saexltaex| mi gger. 26 Saexltaexl lei ssor ar ddox xiu a, Yir-
noxrsil mi gger. Halcar mel ca mel Arbosobo leil zi beil a, yar leil
Yihexrhuaxr ae.

Yalda Ddei Ssormine

1Yalda ddei ssormine mel jiasibbor vaexr deix dae mel nga a.
Arbosobo ca bei a mel armael ddei armael leil zox dae a bei ar-
ddeir a; 2 yar capor ssormaer bei a. Yel Arbosobo yaa leil bei hal cir
ni yaa leil seir lol, halae yaa leil “ca” ae. 3 Yalda nael 130 kox| loxr
a yar armael lesel ssor ar ddox xiu a, yel Saexltaex| mi gger. 4 Yar

halae kebal aniux xiu. Yar Saexltaexl leil xiu ho a yox| 800 koxl gol,
> yar 930 koxl gol ci a dder si a.

6 Saexltaex| nael 105 koxl loxr a Yirnoxrsil leil xiu a. 7 Yar halae
kebal lei aniux xiu. Yirnoxrsil leil xiu ho a yoxl 807 koxI gol, 8yar
912 koxl gol ci a dder si a.

9Yirnoxrsil nael 90 kox! loxr a Gienaxr leil xiu a. 19 Yar halae kebal
lei aniux xiu. Gienaxr leil xiu ho a yox| 815 koxI gol, 11 yar 905 koxl
gol ci a dder si a.

12 Gienaxr nael 70 koxl loxr a Marlexllixl leil xiu a. 13 Yar halae ke-
bal lei aniux xiu. Marlexllix! leil xiu ho a yoxl| 840 koxl gol, 14yar
910 koxl gol ci a dder si a.

15 Marlexllixl nael 65 koxl loxr a Yarlil leil xiu a. 1® Yar halae kebal
lei aniux xiu. Yarlil leil xiu ho a yox| 830 koxl gol, 17 yar 895 koxI gol
ci a dder si a.

18Yarlil nael 162 koxl loxr a YirnoxI leil xiu a. 12 Yar halae kebal
lei aniux xiu. Yirnox! leil xiu ho a yoxI 800 koxI gol, 29 yar 962 koxI
gol ci a dder si a.

21Yirnoxl nael 65 koxI loxr a Martursala leil xiu a. 22 Yar halae ke-
bal lei aniux xiu. Yar Arbosobo dax yarzi niaxl. Martursala leil xiu
ho a yox| 300 koxl gol, 23724 Yirnox| Arbosobo dax yarzi niaxl, yar
365 koxl gol ci a Arbosobo yar leil zi si a, yel zeixleixr yar leil mia
goXr su nr zza a.

25 Martursala nael 187 kox! loxr a Lamaex! leil xiu a. 26 Yar halae
kebal lei aniux xiu. Lamaex! leil xiu ho a yoxl| 782 koxl gol, 27 yar
969 koxl gol ci a dder si a.

28 | amaex| nael 182 koxI loxr a ssor ar ddox xiu a. 22 Yel Noxryal
mi gger a bbeix: “Yihexrhuaxr middur ddei leil faxr a ngua miar bei
a yarzi sulku, yel aniux eil ddox mel ngua leil zzaso lol,” eine bbeix.
30Yar halae kebal lei aniux xiu. Noxryal leil xiu ho a yox| 595 koxl
gol, 31yar 777 koxl gol ci a dder si a.

32 Noxryal nael 500 kox| loxr a, ssor soler xiu a; Sar, Har, Yalfei
eine mi.

Ca Mel Yarzi Gexrddo Bei Nr Sir Bei

1 Middurbbor ca mel aniux xiu a, ho bei ho ca miur du lei a. 2 Yel
6 Arbosobo ddei ssor mel ca ddei ssormaer mel yarzi igax zae mia
a dder armael lizoxr dae ddei leil bbeix a yaa maerssor bei lol.k 3 Yi-
hexrhuaxr bbeix: “Ca mel hoxrneixr zza, ngo ddei Xiu ddei cirse-
cirsil lei yaa dax hher ji nr doxr. Yel yaa 120 koxl gol miur leix| nr
ddo,” eine bbeix a. *Halcar ca yarzi vaer yarzi mu ar mel ddux lei
a. Yaa mel dder Arbosobo ddei ssor mel ca ddei ssormaer mel dax
naer a aniux xiu mel a. Arddol-cirsil halleix aniux eilmel mel yarzi
worni, yarzi middux.
> Middurbbor ca mel yarzi gexrddo bei nr sir bei, cirddei-hanga
lei yarzi nr seir mel xiar doxr lalnga, yel Yihexrhuaxr mia a, ®yar
dder middurbbor ca bei a nixmox no yarzi zzasol. 7 Yar dder bbeix:
“Ngo middurbbor bei teixl lei ca nei cinil, zzeir, middur ddei leil
maex dae halae merlabbor bbiu dae mel leil si jjia lol nia.” 8 Nael
Arbosobo Noxryal leil nolnger.

Noxryal Cuaxr Bei

9-10 Jiasibbor biar dae mel mel Noxryal leil biar arddeir a. Noxryal
mel aniux soler xiu: Sar, Har, Yalfei eine mi. Noxryal Arbosobo ddei
ddar mel dax bei mae dae, halcar ca mel gga mel yar larnei botaddu
lei nr zza, yar halae Arbosobo dax niaxl zildu.

11 Nael ca mel Arbosobo meixsaer qir leil yarzi gexrddo bei nr sir
bei, middurbbor cirmaex-hanga ca mel lei yarzi larhor. 12 Middur-
bbor gol dae mel maelmaerijjia yarzisael bei nr sir bei a, middurbbor
ca mel larhor zildu a Arbosobo mia a. 13 Yel Arbosobo Noxryal leil
bbeix: “Ca mel middurbbor cirmaex-hanga lei yarzi larhor loxr a,
ngo gol dae maelmaerijjia leil si jjia lol nia. Ngo yarzi eilmel leil mi-
ddur ddei dax cirter a bei xiaxr gger nia. 14 Nael ni barpir sser a
armael ddei cuaxr ar jiax| bei nia. Cuaxr gga xi zza. Cuaxr ddei

K6:2 Ca cirmelmel a zzirdae a Arbosobo ddei ssor mel dder merlabbor zei lei neir,
seirpormar, sasexr mel nga a; ca ddei ssormaer mel dder middurbbor hher dae
ssormaer mel nga a.

lavulzzar nei lamaebbaer lei taxrvixrka lesel ar mel mei gex. 1°Ni
cuaxr bei a cuaxr jiaxl ddei siggiebbaer nael 133 gocixr zza, kuax-
ggiebbaer nael 22 gocixr zza, muggiebbaer nael 13 gocixr zza eine
bei. 16 Cuaxr jiaxl ollele bbe gex dae ddei bei a yar woxrke zaza-lili
muggiebbaer 44 gofei koxl dae nia. Cuaxr gga ggaxrsibbor, agala,
jiasibbor so zir bbe mal, yoxl yargierbbaer alddur ar peix| bei. 17 Eil-
boxl ngo mel middurbbor worpe-vilax lol du a, yel middur ddei leil
gol dae hal mel maelmaerjjia xiaxr jjia lol nia, si jjia lol nia. 18 Nael
ngo yarzi ni dax bbeix har zaxr dae. Ni nei ni maerssor, ssor nei
cirmu mel cuaxr gga ddir nia. 12 Ni mel middurbbor gol dae cirza-
hanga yarbol yarmo leil cuaxr gga ar zze hier si lei a, yaa leil olga
zza lol nia. 29 Ngax, zzeir, yirvu-nilhax halae middurbbor maex dae
cirza-hanga hal mel cirza ar zze lei ni dax lei nia, yel yaa leil olga
zza lol. 21 Ni mel cirza-hanga zzorddu dol zaxr dae nia, yel nia nei
gol dae mel ddei zzorlabox bei,” eine bbeix a.
22 Noxryal dder Arbosobo yar leil arsae miardal arsae bei a.

Worpe-vilax

1 Nael Arbosobo Yihexrhuaxr Noxryal leil bbeix: “Eilleix ca mel
7 gga mel ni larnei ngo ddei ddar mel dax bei mae dae, yel ni nei ni
ake ca cirhhexr-lorbba lei cuaxr gga ddir nia. 2 Ni cuaxr gga ddir a,
cirza-hanga zzeir mel, ngo leil zi cexr seibeixbeix hal mel nael yar-
bol yarmo cir yoxr sir zze; ngo leil zi nr cexr gol dae sei-nr-beix hal
mel nael yarbol yarmo cir yoxr ar zze,' 3halae ngax mel lei yarbol
yarmo cir yoxr sir zze hier dae a, cuaxr gga hier dil nia. Eine nga a
mel eilmel dder middurbbor gol zei si var. 4 Zeixleixr sir ni goxr a,
ngo dder middurbbor almer licei ni lei lol du a; yel middur ddei leil
ngo bei teix| lei cirza-hanga gol dae hal mel leil bei xiaxr gger nia,”

17.2 Gol dae seibeixbeix mel 1) middurbbor hher dae mel bbex ddei nr bbaexr-
laexr bbe mal dae nei ggor box nia hal mel 2) ajjix gga hher dae mel yar giux nei
maeldae zza hal mel 3) merlabbor bbiu dae a kebal yarsima nr zzor lei hal mel 4)
middurbbor bbiu dae maex nr var bberzzi halae middurbbor bbiu dae tiux| var
bberzzi eilmel nga a.



13

eine bbeix. > Noxryal dder Yihexrhuaxr yar leil arsae miardal arsae
bei ssi a.

®Noxryal 600 koxl loxr a, middurbbor worpe-vilax pe. 7 Yel Noxr-
yal dder yar maerssor, yar ssor nei cirmu mel dax cirgo a cuaxr gga
ddir. 8 Zzeir seibeixbeix mel, gol dae sei-nr-beix mel, ngax mel, nei
middurbbor maex dae maelmaerjjia ° yarbol yarmo cir zze cir zze
Arbosobo miardal dae mel sael a, Noxryal dax lei a cuaxr gga ddir
a. 10 Giedae sir ni goxr ho a middurbbor mel worpe-vilax a.

11-16 Noxryal 600 koxI loxr hal cir koxI, nrxiu ceisir hal cir ni mel
Noxryal, nei yar maerssor, halae yar ssor Sar, Har, Yalfei, nei cir-
mu soler dder cuaxr gga ddir a; cinil, zzeir, middurbbor maex dae
mel, merlabbor bbiu dae mel ciryoxr-hanga yarbol yarmo cir zze cir
zze Arbosobo miardal dae mel sael a Noxryal dax lei a cuaxr gga
ddir a. Yihexrhuaxr dder yaa leil cuaxr alddur ddei ggabil gger a.
Hal cir ni malmal middur gga cirmaex-hanga lei ajjix pe teixl lei a;
merlabbor cirmaex-hanga ajjix zax gex dae mel lei piur zei lei a. Yel
almer yarzi vaer licei ni lei a.

17Middurbbor worpe-vilax mel licei ni nga a, ajjix mel miur dax
a cuaxr ddei bu du lei a. 18 Ajjix yox| yarzi neixl a cuaxr ddei ajjix
teixlleil bu doxr dae a. 12 Ajjix mel neixl zildu a yel middurbbor ddei
leil worga mu zzir mel dax mil deix ci a. 29 Ajjix mel mel neix| dax
doxr dae a worga mu zzir mel leil sir gocixr peix neixl leix| a yel wor-
ga mel leil mia nr ddo a. 21 Middurbbor gol dae mel lei si a. 22 Middur
hie hazza leil olga zza mel lei si jjia a. 23 Middurbbor zza dae mel lei
bei xiaxr gger. Ca, zzeir, yirvu-nilhax, middurbbor maex dae, mer-
labbor bbiu dae ngax mel maelmaerjjia bei xiaxr gger, bei zil gger
a. Noxryal dax cuaxr gga hher dae mel lar gol dae a. 24 Zzarvul-
zzarmae lei ajjix a nga, worga lei mia nr ddo cirxiu ngorcei (150) ni
nga a.

Worpe-vilax Ddei Nor A

1-2Nael Arbosobo Noxryal nei yar dax cuaxr gga hher dae hal
8 mel leil holcir dae. Yel yar middur gga pe teixl lei dae ajjix nei
merlabbor piur zei lei dae ajjix mel lei ggabil du lei a. Almer vaer lei

nr lei a. Yar yox| middurbbor mersi jia lol a, ajjix mel dder nganiul
zei a. 3Worpe-vilax beil cirdae a ajjix ddei ho bei ho nganiul zei ci
a mel, 150 ni nga a. 4 Sirxiu ceisir hal cir ni cuaxr ddei dder Yallalal
mermi worga ddei leil nor dae a. > Ajjix mel ho bei ho nganiul zei a,
cei xiu ddeix teix| hal cir ni worga oldde mel leil mia ddo a.

6 Cuaxr jiaxl worga ddei leil nor dae a licei ni goxr a Noxryal mel
cuaxr cuaho ddei ggapu a; 7 yel axneix ar ddei piur teixl. Axneix
ddei bbiucixl-bbiuge bbiu doxr dae a ajjix six jjia zzezze lei nr jjixr
lei. 8 Yar ajjix nganiul zei zei a bbe i, yel yox!| dderbel ar ddei piur
teixl. ? Nael ajjix mel halae middurbbor cirmaex-hanga mil dae seir
a, dderbel ddei nor ggie zo wo nr xie a yar dax bbiu xix| lei a. Noxr-
yal dder leixrhher ddei cei teix| a dderbel ddei leil cuaxr gga zi dil
xix| lei a. 10 YoxI sir ni goxr a yar zeixleixr dderbel ar ddei piur teix.
11 Mercixl a dderbel hal ddei dder meir gga yarniux niux teix! lei a
ngaseir saercor peix| bil dae a Noxryal dax bbiu xix| lei a bbe. Yel
Noxryal dder middurbbor ajjix nr zza saexl a. 12 Yoxl sir ni goxr a
yar yox| dderbel ddei leil piur teixl. EilboxI mel dderbel ddei bbiu nr
xix| lei a.

13 Noxryal 601 kox! loxr hal cir koxl cir xiubbo goxr beil hal cir ni,
middurbbor ajjix mel six a Noxryal dder cuaxr ggaxrsibbor ggabil
ddu ddei bbax pixl a middurbbor hie ho a mia a. 14 Yel nrxiu nrzeisir
hal cir ni ci a middurbbor mel hie jjia a.

15 Nael Arbosobo Noxryal leil bbeix: 16 “Ni nei ni maerssor, ssor nei
cirmu mel lei cuaxr gga ddux lei nia. 17 Halae ni dax cirgo a hher dae
cinil, ngax, zzeir, nei middurbbor maex dae ciryoxr-hanga mael-
maerjjia leil lei hier teix| lei nia. Yel yaa leil yaa ddei carbeix cirke
zza dax lol, middurbbor cirmaex-hanga gol dae lol,” eine bbeix a.
18 Yel Noxryal nei yar maerssor, ssor nei cirmu mel lei ddux lei a.
19 Ciryoxr-hanga cinil, ngax, zzeir nei middurbbor maex dae mael-
maerjjia lei circir-circir ddux lei a.

Noxryal Arbosobo Leil Zi

20 Noxryal mel Yihexrhuaxr leil zi ggie ar maex zi™ a cirza-hanga
seibeixbeix zzeir ar mel nei ngax ar mel a zi ggie dol dae a Yihexr-
huaxr leil zi. 21 Yihexrhuaxr Noxryal yar leil zi dae hal mel ddei xiu-
zixzix ner wo a" nixmox zzar xiar dae a bbeix: “Ca mel yarzi gexr-
ddo bei nr sir bei zzorbbeixlei, ngo zeixleixr lei middur ddei leil eil-
boxl sael a nr faxr a. Ca mel ye seir dder cirddei-hanga lei yarzi nr
seir mel xiar doxr zzorbbeixlei, ngo zeixleixr eilbox| sael a middur-
bbor gol dae maelmaerijjia leil bei xiaxr nr gger. 22Ha middur ddei
zza dae hozze mel middur ddei leil dae zi, se zi; zzixzi, gielcozi;
naesir, guxlzixldixl; nei merxixl-merni lei zza dae var.”

Arbosobo Noxryal Dax Bbeix Har Zaxr

1 Arbosobo dder Noxryal nei yar ssor mel leil seir lol a bbeix:

“Nia armael ddei ssormine cirke zza dax nia, yel middurbbor
hher bbi nia. 2Middurbbor zzeir mel, yirvu-nilhax mel, maex dae
mel, merlabbor ngax mel, nei ajjix gga ngol maelmaerijjia lei nia leil
yarzi gexr nia. Nia yaa leil guaxr cexr. 3Halleix ngo yarzzei mel nia
ddei zzorlabox bei lol, eilboxl ngo gol dae maelmaerijjia lei nia ddei
zzorlabox bei lol, nia azo lei zzor ddo. 4 Nael sirnilni zza a saelnei
olga zza, yel nia sirnilni niar dae hor mel zzor nr ddo. > Arseir si leil
olga hol a mel yar dder olga dir xix| nia. Zzeir, yirvu-nilhax mael-
maerjjia ca leil bei zil gger bbeixsael arzzi-nimar zzi leil seix| zil
gger zzorbbeixlei, yaa olga dir xix| nia.

®Ngo armael ddei armael leil zox dae a ngo lesel ca bei a;
yel arseir ca leil sirnilni ddux lol a mel,
ca mel lei yar leil sirnilni ddux lol nia.

M8:20 Halcar Arbosobo leil zi ggie mel zoxlzoxl a legelbbe bei teixl lei.

N8:21 Yihexrhuaxr Noxryal yar leil zi dae hal mel ddei xiuzixzix ner wo a Ddar
eil gir ddei yilsi mel dder Yihexrhuaxr mel Noxryal yar leil zi dae mel li a.

’Nia mel armael ddei ssormine cirke zza dax nia, yel middurbbor
hher bbi nia.”

8 Arbosobo yoxl Noxryal nei yar ssor mel leil bbeix gger a bbeix:
9“Ngo nia nei nia ssormine dax 10halae cuaxr gga ddux lei ngax,
zzeir, yirvu-nilhax gol dae maelmaerjjia dax bbeix har zaxr. 11 Ngo
nia dax bbeix har zaxr dae; ngo zeixleixr lei worpe-vilax a gol dae
maelmaerijjia leil pe nr xiaxr lol a; ngo zeixleixr lei worpe-vilax a
middurbbor bei xiaxr nr gger a.”

12 Arbosobo zeixleixr bbeix: “Ngo nia dax nei nia dax hher dae
maelmaerjjia dax bbeixharzaxr dae hoxltexr eil ddei mel cirse-cirsil
lei zza dae var. 13 Ngo almer-seivi zex merlabbor dol gger a, eil ddei
mel dder ngo middurbbor gol dae mel dax bbeixharzaxr dae hoxI-
texr ddei nga a. 14 Arddolcar ci zzorbbeixlei, ngo zico mel leil mi-
ddurbbor jiul gex du lei lol a almer-seivi zex dder merlabbor ddux
lei a 1> ngo dder nia dax nei gol dae cirza-hanga dax bbeix har zaxr
dae ddei holcir du lei a. Yel worpe-vilax ddei zeixleixr lei gol dae
maelmaerjjia leil bei xiaxr nr gger a. 1 Ngo merlabbor almer-seivi
zex leil mia a, ngo dder middurbbor gol dae maelmaerjjia dax cirse-
cirsil bbeix har zaxr dae ddei holcir dae a.

17Eil ddei mel dder ngo middurbbor gol dae maelmaerjjia dax
bbeix har zaxr dae hoxltexr ddei nga a.”

Noxryal Nei Yar Ddei Ssor

18 Noxryal ddei ssor cuaxr gga ddux lei hal soler mel Sar, Har, Yal-
fei eine mi. Har nael Jianaxr ddei yarbbor. 19 Noxryal ddei ssor eil
soler mel middurbbor cirmaex-hanga hher dae ca mel ddei porpor
a.
20 Noxryal mel mipaxrsu, yar puxrto dae beil su ddei nga a. 2! Eine
ar boxl a yar puxrto zzibbaer ddayixr a pia lei lixr teixl| jjia a, mae
bei teix| lei xigex gga yixr dae. 22 Jianaxr yarbbor Har mel Noxryal
pia lei nr veixr dae mia a dder ddux a yargo nrnel leil bbeix gger
ssi. 23Yel Sar nei Yalfei dder pia sisi ar xiux vei a yaa paezixlleixr
ddei leil wol deix dae a doxdoxsi ddir a, pia sisi xiux yarbbor leil jiu

gex gger a. Yaa nrnel giaxrmeix ddei zalbbaer mal teix| xix| dae a
yarbbor ggecir ddei leil nr mia.

24 Noxryal mel zzibbaer ddayixrpaer ho a yar ssor ye zzir ddox
eine bei a saex| a, 2> yar dder bbeix:

“Jianaxr leil yar arzzi-nimar mel ddei zebol bei lol nia.
Yar zoxr al”

26Yar yoxl| yar ssor Sar nei Yalfei leil bbeix:

“Sar ddei Arbosobo Yihexrhuaxr ddei leil mel bbeix zae gger nia.
Jianaxr leil Sar ddei zebol bei lol nia.

27 Arbosobo leil Yalfei leil ssormine cirke zza lol nia.°
Yar leil Sar dax cirgo a goxr lol nia.

Jianaxr leil yar ddei zebol bei lol nia.”

28 \Worpe-vilax ho a Noxryal yoxl 350 koxl| gol a seir. 22 Yar 950
kox| gol ci a dder si a.
1 O 1 Noxryal ddei ssor Sar, Har, Yalfei ddei ssormine mel jiasi-
bbor biar dae mel nga a. Worpe-vilax ho a yaa aniux xiu a.

Yalfei Ddei Ssormine

2 Yalfei ddei ssor nael Gemil, Margel, Mardael, Yarwar, Turba,
Mirsael, Tirla.

3 Gemil ddei ssor nael Yalsirzinar, LixIfaxr, Torjiamar.

4Yarwar ddei ssor nael Yirlixlsa, Tasi, Zitixr, Loxrdanixr.

> Ca eilmel mel neixvi gir leil bbe kae a goxr dae. Yalfei ddei ssor-
mine mel bbe kae a armael ddei armael ar cir zza, armael ddei ar-
mael ar cuxr loxr, armael ddei armael mermi goxr dae, armael ddei
armael ddar ar yoxr te.

09:27 Arbosobo leil Yalfei leil ssormine cirke zza lol nia Ca cirmelmel a zzirdae
a ddar eil qir yilsi mel dder Yalfei leil hher ggie kuax dax lol nia.

Har Ddei Ssormine

5Har ddei ssor nael Gursir, Aezixr, Fei, Jianaxr.
7 Gursir ddei ssor nael Xiba, Hafeila, Sarfeita, Lamar, Sarfeitirjia.
Lamar ddei ssor nael Silba, Dirdaxl.

8 Gursir mel halae Nirlul leil xiu. Nirlul mel middurbbor yarzi mi-
ddux ca ar ddei a. 2 Yar cinil ddaexr a yarzi ddaexr sexr, yel ca mel
zzicarzzi leil bbeix: “Yihexrhuaxr leil ni leil Nirlul sael a ddaexr sexr
lol nia,” eine bbeix. 19 Yar ddei goxr mel dder SixInaxr mermi Babir-
luixr zzi, Yirlixl zzi, Yaljiar zzi, Jianir zzi dax vaer du lei. 11 Eilmaex
cirdae a Yalsux| mermi ssi ci, yel yar Nixrnixrwei zzi, Lilherbor zzi,
Jialar zzi, 12halae Lilxie zzi zi. Lilxie mel Nixrnixrwei zzi nei Jialar
zzi vaervaer eil nrnel agala gga zi dae zzir a.

13 Aezixr mel Luldir su ca, Yalnarmir su ca, Lilhabir su ca,
Narfeitursi su ca, *Palsilurxil su ca, Jiasiluxlsi su ca,
Kellirtex| su ca ddei porpor a. Jiasiluxlsi mel Feilixlsix| su ca
mel ddei porpor a.

15 Jianaxr mel Siduixl leil xiu beil, yoxI Hex| leil xiu. 1® Yar Yibulsi
su ca, Yalmoxrlixl su ca, Gerjiasar su ca, 17 Xiweix| su ca,
Yalji su ca, Xinir su ca, 18 Yawardir su ca, Xirmarlil su ca,
Hamar su ca ddei porpor a.

Jianaxr su ca mel circuxr-circuxr bbe kae jjia a. 12 Jianaxr ddei
mermiP mel Siduix| zzi baexrfa piar a gga cirdae a naxrfa Jiasar zzi
dax naer dae, Jila'exr zzi ssi ci, yox| halmaex cirdae a dofa piar gga
Sordomar zzi, Exrmoxrla zzi, Yamar zzi nei Xibir zzi dax naer dae
Lasa zzi zzezze.

P10:19 Jianaxr ddei mermi Jianaxr ddei mermi mel Dixlzo neixvi nei Yuedaxl la-
zzarmo yoxl Cor Zza neixvi agala gga. Jianaxr mermi ddei giedae YirsaexllixI
goxrjia gier mal a.

20 Har ddei ssormine mel bbe kae a armael ddei armael ar cir zza,
armael ddei armael ar cuxr loxr, armael ddei armael mermi goxr
dae, armael ddei armael ddar ar yoxr te.

Sar Ddei Ssormine

21 Sar mel Yalfei nimar. Yar Xiboxr ddei ssormine mel ddei porpor
a. Yar halae aniux xiu.

22Yar ddei ssor nael Yirlaxr, Yalsuxl, Yalfarsar, Luldexr, Yallaxr.

23Yallaxr ddei ssor nael Wusi, Fullel, Jitir, Marsi.

24 Y alfarsar Salax! leil xiu. Salax| Xiboxr leil xiu.

25 Xiboxr ssor nrnel xiu: cir ddei a nael Farlex| mi. Halleix
middurbbor ca mel bbe kae a; yel yar leil Farlex|d mi gger. Cir
ddei a nael Yueta mi.

26 Yueta ddei ssor nael Yalmordar, Salil, Hasamarfei, Yela,

27 Hadolar, Wusar, Daerla, 28 Erbaluxl, Yalbirmarlixl, Silba,
29 Afei, Hafeila, Yueba. Eilmel maelmaerjjia Yueta ddei ssor.

30Yaa ddei mermi mel dofa piar a gga worga dax Mirsa zzi cirdae
a Sifa zzi zzezze.

31Sar ddei ssormine mel bbe kae a armael ddei armael ar cir zza,
armael ddei armael ar cuxr loxr, armael ddei armael mermi goxr
dae, armael ddei armael ddar ar yoxr te.

32FEjl zzu mel dder Noxryal ssor mel ddei ssormine mel circoxr-
circoxr biar dae mel nga a. Worpe-vilax ho a middurbbor ca mel
bbe kae a cirmaex-hanga ssi a, circuxr-circuxr hher dae.

Babir Zzi Gga Xi Mumu

1 Middurbbor ca maelmaerjjia ddar ciryoxr a te seir halleix,
1 1 2 ca mel dofa piar a gga ssi car SixInaxr mermi ssi ci a, mi-
paerbbae mia a dder halmaex goxr dae a. 3 Yaa zzicarzzi dax bbeix:
“Lei, niul zua bei a zua mel cu gex gger,” eine bbeix. Yel yaa dder
zua mel sser arnar, legelbbe nr sser, yox| taxrvixrka lesel ar mel

910:25 Farlexl| Farlex| ddei yilsi mel dder bbe kae.

sser a zua cix. 4Yaa yox| bbeix: “Lei, niul zzi ar zzir nei xi darmu-
mu ar zzir zi, yel xi olniuxniux ddei merlabbor deix ci lol a, niul ddei
mi mel leil middux lol. Nr nga a niul middurbbor cirmaex-hanga bbe
kae jjia a,” eine bbeix a.3

> Nael Yihexrhuaxr zei lei a ca eilmel zi dae zzi nei xi mel leil i lei.
Yar bbeix: “Yaa mel ciryoxr ca a nga, ddar lei ciryoxr a te lalnga,
eilleix yaa eine bei beil a arddolcar mel, yaa bei yaa lozza leilei.
’Niul yaa dax zei a, yaa ddar bbeix dae mel leil hormo yoxr bbeix
lol nia, yel yaa leil zzicarzzi leil noni wo nr xie lol nia,” eine bbeix
a. 8Yihexrhuaxr dder yaa leil middurbbor cirmaex-hanga bbe mal
gger a. Yaa lei zzi zzir zi gier gex dae a. ? Yihexrhuaxr halmaex
middurbbor ca mel leil ddar hormo yoxr te lol; halae ca mel leil mi-
ddurbbor cirmaex-hanga bbe kae gger a goxr dae lol, yel halmaex
mel Babirt mi.

Sar Ddei Ssormine
10Sar ddei ssormine mel jiasibbor biar dae mel nga a.

Worpe-vilax ho nr koxl loxr a Sar nael 100 koxl loxr a Yalfarsar
leil xiu a. 11 Yar halae kebal lei aniux xiu. Yalfarsar leil xiu ho a yoxl
500 koxI| gol a seir.

12valfarsar nael 35 koxl loxr a Salaxl leil xiu a. 13 Yar halae kebal
lei aniux xiu. Salaxl leil xiu ho a yox| 403 koxI gol a seir.

14 Salaxl nael 30 koxl loxr a Xiboxr leil xiu a. 1> Yar halae kebal lei
aniux xiu. Xiboxr leil xiu ho a yox| 403 koxl gol a seir.

16 Xiboxr nael 34 koxl loxr a Farlex! leil xiu a. 17 Yar halae kebal
lei aniux xiu. Farlexl leil xiu ho a yoxl 430 koxI| gol a seir.

18 Farlex| nael 30 koxl loxr a Lavur leil xiu a. 1° Yar halae kebal lei
aniux xiu. Lavur leil xiu ho a yox| 209 koxl| gol a seir.

511:4 Ca eilmel Arbosobo ddei ddar nr no. Yaa cirgo a hher. Arbosobo CuaxlsixI-
jil Sul 9:1 leil bbeix: “Nia armael ddei ssormine cirke zza dax nia, yel middurbbor
hher bbi nia,” eine bbeix goxr a. Nael yaa xi darmumu zi a, yel middux niazzir;
yaa Arbosobo leil zi niazzir nr nga.

11:9 Babir Babir ddei yilsi mel dder bei luaxl a.

20 Lavur nael 32 koxl loxr a Silul leil xiu a. 2! Yar halae kebal lei
aniux xiu. Silul leil xiu ho a yox| 207 koxI gol a seir.

22 Silul nael 30 kox! loxr a Naxrhexl leil xiu a. 23 Yar halae kebal lei
aniux xiu. Naxrhexl leil xiu ho a yox| 200 koxI gol a seir.

24 Naxrhex| nael 29 kox| loxr a Tala leil xiu a. 2> Yar halae kebal
lei aniux xiu. Tala leil xiu ho a yoxl 119 koxI gol a seir.

26 Tala nael 70 koxl loxr a Yalboxrlaxr, Naxrhex|, Halaxr leil xiu a.

27 Tala ddei ssormine mel jiasibbor biar dae mel nga a.

Tala nael Yalboxrlaxr, Naxrhex|, Halaxr leil xiu. Halaxr nael Loxr-
daexr leil xiu. 28 Halaxr mel yarbbor Tala xilmeir leil si a. Yar ddei
mermi Jialexldir gga Wur'er zzi halmaex si a. 22 Yalboxrlaxr nei
Naxrhex| lei maerssor bbeix a. Yalboxrlaxr ddei maerssor nael Sa-
laer mi. Naxrhex| ddei maerssor nael Miljia mi. Yar mel Halaxr ddei
ssormaer a. Halaxr mel halae Yijia yarbbor a. 30 Salaer nael aniux
Xiu nr var, yel aniux nr zza.

31Tala yar ssor Yalboxrlaxr nei yar lilbol, Halaxr ddei ssor, Loxr-
daexr leil hier dae halae yar cirmu, Yalboxrlaxr ddei maerssor, Sa-
laer leil hier dae a Jialexldir gga Wur'er zzi halmaex ddux a. Yel
Jianaxr mermi ssi niazzir dae. Nael yaa Halaxr mermi ssi ci a dder
halmaex goxr dae a. 32 Tala 205 kox! gol ci a dder Halaxr mermi si
a.

Arbosobo Yalboxrlaxr Leil Tiur

12 INael Yihexrhuaxr Yalboxrlaxr leil bbeix: “Ni ni mermi, ni
cirssor, niabbor ake ca mel dax bbe kae nia, yel ngo ni leil
middei ar maex hier mal.

2Ngo ni leil goxrjia vaervaer ar ddei ddei ca mel ddei porpor
loxr lol nia,
ni leil seir lol nia, ni leil middux lol nia,
halae ngo ni leil kebal ca mel leil seir lol nia.
3Ni leil seir lol su ca mel, ngo yaa leil seir lol nia.

Ni leil nr seir lol su ca ddei ngo lei yar leil nr seir lol nia.
Ngo ni leil ngol dae a mer woxrke ca circuxr-hanga leil seir lol
nia,”
eine bbeix a.

4->Yel Yalboxrlaxr dder Yihexrhuaxr yar leil arsae bbeix arsae bei
ssi a. Yar 75 koxl loxr a Halaxr mermi cirdae a Jianaxr mermi ssi.
Yar, yar maerssor Salaer, yar ssorddu Loxrdaexr, nei yar leil miar
bei gger su ca mel leil hier dae a ssi. Yar halae Halaxr mermi hher
dae a zaxr wo cirza-hanga lei vei dae. Yar Jianaxr mermi ssi ci a
6yel Sixljiel zzi dax naer ggie Moxrlil kax gga sixzzei vaervaer zzei
dax ssi ci a. Halcar Jianaxr su ca mel halae halmaex goxr dae seir.
7Yihexrhuaxr Yalboxrlaxr leil mia lol a bbeix: “Eilmaex middei mel
ngo ni giedae ca leil gger nia,” eine bbeix a. Yel Yalboxrlaxr dder
halmaex gga Yihexrhuaxr leil zi ggie ar ddei bei a. 8 Giedae yar yoxl
zzizzi-zzizzi a worga leil Boxrtexllixl zzi nei Aexl| zzi agala gga ba
mal a halmaex goxr dae. Yox| Yihexrhuaxr leil zi ggie ar ddei bei a,
Yihexrhuaxr leil zi. 2 Eine goxr ho a yar yox| zzizzi zzizzi a Jianaxr
mermi naxrfa piar a gga ssi.

Yalboxrlaxr Aezixr Goxrjia Ssi

10Yar halmaex ssi ci a, halmaex mel ajjix nr zza loxImoxr se wo nr
ddo, zzorlabox nr zza, yarzisael larhor yel yar yox| Aezixr goxrjia
goxr ssi. 11 Yar Aezixr ssi ci niazzir dae a, yar yar maerssor Salaer
leil bbeix: “Ngo saex| ni mel yarzi zae ssormaer ar ddei a. 12 Aezixr
su ca mel ni leil mia a dder ‘Eil ddei mel yar maerssor a,” eine bbeix
var. Yel ngo leil seixl zil gger, ni leil gol dae lol. 13 Ni bbeix ‘Ni mel
ngo nimo a,’ eine bbeix lalddo, yel yaa dder ngo leil seir var, ngo leil
gol dae lol var.” 14 Aezixr ssi ci a, ca mel yar maerssor yarzi zae mia
a. 1> Faxrlar¥ woxrke vaervaerpor mel yar leil mia a Faxrlar dax yar
leil kuar a. Yel yar leil dder Faxrlar hher ggie xi mel gga hier mal.

Y12:15 Faxrlar Faxrlar mel dder Aezixr goxrjia ddei zzirmar. Faxrlar ddei yilsi
mel dder zzirmar.

16 Faxrlar dder Yalboxrlaxr leil yarzisael seir yar leil acix| ya, niur,
loxltoxr, tarlodaex, zebol cirke gger a.

17 Nael Faxrlar mel Yalboxrlaxr maerssor Salaer leil yar maerssor
bei lol a Yihexrhuaxr dder Faxrlar nei yar ake ca hhexr leil yarzi lar-
hor nogielno lol a. 18 Yel Faxrlar ddei Yalboxrlaxr leil ae si lei a biex
a bbeix: “Ni ngo leil azo bei a leir? Ni arsaenga a yar ni maerssor
a ngo leil bbeix nr gger? 19 Arsaenga a yar ni nimo a bbeix, halae
ngo leil yar leil bbeix a ngo maerssor bei lol? Ngo yar leil ni leil koxl
gger. Ni ni maerssor leil hier dae a ssi hor,” eine bbeix a. 20 Faxrlar
dder capor mel leil miardal a Yalboxrlaxr, yar maerssor, nei yar leil
miar bei gger su mel leil ho teix| gger a, yar dder cirza-hanga vei
dae a ssi a.

Loxrdaexr Yalboxrlaxr Dax Bbe Kae

1Yel Yalboxrlaxr yar maerssor nei Loxrdaexr leil hier dae,
1 3 halae yar ddei cirza-hanga vei dae a Aezixr cirdae a Jianaxr
mermi naxrfa piar a gga ssi a. 27> Yar zzizzi a halleix hher goxr nei
Yihexrhuaxr leil zi goxr ggie Boxrtexllixl zzi nei Aex| zzi agala gga
jjixr a yar yox| halmaex Yihexrhuaxr leil zi. Yar mel piu sae cirke
zza, zzeir lei cirke zza, yarzi be. Yalboxrlaxr ddei ssorddu Loxr-
daexr lei acixl, ya, niur nei sur bei teix| lei xigex ar mel zza.
5=7Yaa ddei cirza-hanga lei yarzisael miur a, yaa mel middei hal-
maex hher ggor-nr-ddei a; halae Jianaxr su ca nei BirlixIxir su ca
mel lei halmaex goxr dae; yel Yalboxrlaxr nei Loxrdaexr cirgo a
hher nr cexr. Yaa leil zzeir loxl gger su mel zzi dax zzi hie. 8Yel
Yalboxrlaxr Loxrdaexr leil bbeix: “Niul mel cirssor a. Niul zzi hie nr
ddo. Niul leil zzeir loxl gger su mel lei zzi dax zzi hie nr ddo. ° Niul
zzi dax bbe kae lalssa. Mi mel cirke-lorbba ni meixsaer qir leil zza
dae, ni tiur lar. Ni yo piar a gga ssi a nael, ngo vael piar a gga ssi.
Ni vael piar a gga ssi a nael, ngo yo piar a gga ssi.”
10-111 oxrdaexr mel Yuedaxl lazzarmo gir leil lagiex gga mi mel dax
cirdae a naxrfa piar a gga Soraer kax dax zzezze lei yarzi naxrcix|

mia a. Mi eilmel yoxl| Yihexrhuaxr yarzzei dae ggie¥ nei Aezixr mer-
mi ajjix zza mi mel lesel. Yel Loxrdaexr dder mi eilmel leil tiur a
Yalboxrlaxr dax bbe kae a Jianaxr mermi dofa piar a gga ssi a. Hal-
leix mel Yihexrhuaxr halae Sordomar zzi nei Exrmoxrla zzi leil bei
xiaxr nr gger seir. 12-13Yar Yuedax| lazzarmo qir leil zzi dax hal-
maex goxr dae, hherdder Sordomar zzi dax naer ggie nga a. Nael
Sordomar su ca mel yarzi gexrddo bei nr sir bei, Yihexrhuaxr leil
yarzisael de dae a. Yalboxrlaxr nael Jianaxr mermi hher dae.

14 Loxrdaexr Yalboxrlaxr dax bbe kae ho a, Yihexrhuaxr Yalboxr-
laxr leil bbeix: “Ni zaza-lili arleixr i, 1> ha ni mia mermi maelmaer-
jjia ngo cirse-cirsil ni leil nei ni ssormine leil gger nia. 1 Ngo ni leil
ssormine middurbbor nilme mel sael a miur ar ke zza lol nia. Ca mel
nilme leil hhe jjia xie a saelnei ni ssormine leil hhe jjia xie. 17 Ngo mi-
ddei eilmel maelmaerjjia ni leil gger nia, ni cirmaex-hanga ssi nia,”
eine bbeix a. 18 Yel Yalboxrlaxr dder Xiboxrluixr zzi dax ba mal a
Mallil kax gga sixzzei vaervaer ar zzei dax naer ggie goxr dae. Yar
halmaex Yihexrhuaxr leil zi ggie ar ddei bei a.

Yalboxrlaxr Loxrdaexr Leil Jiuxl

1 Giedae zzirmar liller™ nei zzirmar ngorler* a armael ca mel
14 leil hier dae a Jianaxr mermi gga zzi deil. Zzirmar eil liller
mel dder SixInaxr mermi ddei zzirmar Allafei, Yirlasar mermi ddei
zzirmar Yalluxl, Yirlaxr mermi ddei zzirmar Jidaxllamar, Geyil ddei
zzirmar Tirdar. 2Zzirmar hal ngorler nael dder Sordomar zzi ddei
zzirmar Birla, Exrmoxrla zzi ddei zzirmar Birsa, Yamar zzi ddei
zzirmar Silnal, Xibir zzi ddei zzirmar Salyirbir, nei Birla zzi ddei
zzirmar. Birla mel dder Soraer nga a. 3~4Zzirmar hal ngorler nei
yaa ddei zzi gga ca mel Jidaxllamar zzirmar ddei yaa leil ceinir koxl

V13:10-11 Yihexrhuaxr yarzzei dae ggie Yihexrhuaxr yarzzei dae ggie mel CuaxI-
sixljil Sul 2 leil biar dae. Halae Yidix| azo lerler yarzzei dae ggie lei mi.

W14:1 zzirmar liller Zzirmar liller mel Jianaxr mermi ddei dofa piar a gga nei
baexrfa piar a gga goxrjia su a.

X14:1 zzirmar ngorler Zzirmar ngorler mel Jianaxr mermi gga Cor Zza neixvi qir
leil naxrfa piar a ddei zzi gga su a.

guaxr lol ho a, nael ceiso koxl gga ci a, yaa yar ddei ddar nr no a; yel
yaa dder zzicarzzi leil yo dol dae a, Sidil Lagiex gga Cor Zza neixvi
gir leil lei a, zzicarzzi dax cir piar a bei niazzir dae.

> Cir koxl goxr ho a Jidaxllamar zzirmar nei kebal zzirmar soler mel
xilmeir kebal mermi su dax zzi deil du lei a. Yaa Yaltellul Jianir zzi
gga Lixlfaryi su ca, Hamael mermi Susi su ca, Jilixltixr mermi Yir-
mir su ca, ® Xi'aer mermi worga gga Hexrlil su ca nei Jianaxr mermi
naxrfa piar a gga hierbolpae dax Yilelbalar mermi zzezze leil deil
leix| gger a. 7 Giedae yox| yaa doxdoxsi jjixr a Jiadirsi mermi hher-
dder Amilba cirmaex-hanga Yaxlmarlixl su ca leil deil leix| gger a.
Halae Haxisuxtamar mermi Yalmoxrlixl su ca leil lei deil leix| gger
a.
8-97zirmar eil liller hal mel leil deil leix| gger ho a yoxI Sidil Lagiex
gga zzirmar hal ngorler dax zzi deil du lei a. 19 Sidil Lagiex gga mel
cirmaex-hanga lei baexryoxryY bbeddur zza, yel Sordomar zzi ddei
zzirmar nei Exrmoxrla zzi ddei zzirmar halae zzi gga su ca ar mel
a pa du si car, bbeddur gga de ji si a. Kebal hal mel nael worda-
bbor pa deix si a. 11 Zzirmar eil liller Sordomar nei Exrmoxrla zzi
gga zzaegu, zzeir, loxImoxr maelmaerjjia su si a; ca maelmaerjjia
lei ssu si a. 12 Yalboxrlaxr ddei ssorddu Loxrdaexr lei Sordomar zzi
gga goxr dae a, yaa yar leil ssu si nei yar ddei cirza-hanga lei su si
a.
13Pato wo su ca ar ddei a Xiboxrlaexr su ca Yalboxrlaxr leil ar-
sae lerler nga bbeix gger lei. Halcar Yalboxrlaxr mel Yalmoxrlix| su
ca Mallil ddei sixzzei vaervaer zzei dax naer ggie goxr dae. Mal-
lil nei yar ddei arzzi-nimar Yirsirger nei Yalnaer mel Yalboxrlaxr
dax cir piar a nga. 14 Yalboxrlaxr yar ssorddu Loxrdaexr leil ssu si
a bbejjiur a dder yar ake gga hier vaer yarzi deil sexr capor soxiu
ceiheixller ae a yar dax cirgo a zzirmar liller leil ggaxr mae ssi, yel
Daxl| zzi gga ggaxr mae ci a. 1> Eilmerxix| ci a yar capor eilmel leil
hormo cir bbe mal gger a dder yaa leil deil leixl gger a. Nael yaa
halae ggaxr mae doxr dae a DaxImarsixlgexr zzi baexrfa piar a gga

¥14:10 baexryoxr baexryoxr mel dder taxrvixrka lesel yarzi niaxl.



26

Herba zzi gga ggaxr mae ci a. 16 Yalboxrlaxr yaa dax zzaegu, zzeir,
loxlmoxr maelmaerjjia su xixl lei, halae yar ssorddu Loxrdaexr leil
nei kebal ca mel leil lei jiux| xixI lei a.

17Yalboxrlaxr Jidaxllamar zzirmar nei kebal zzirmar hal soler leil
deil leix| gger ho a jjixr lei car, Sordomar zzi ddei zzirmar ddei yar
leil Saweil lagiex hherdder Zzirmar Lagiex gga zi lei. 18Saler zzi
ddei zzirmar Maexlzixirdaexr lei yar leil zi lei. Maex|zixirdaexr mel
mu zzir Arbosobo leil zi su a. Yar aba nei puxrto zzibbaer vei si lei
a. 12Yar Yalboxrlaxr leil seir lol a bbeix:

“Mu zzir Arbosobo, mer bei su mi bei su Arbosobo,
ni leil seir lol nia.
20Yar ni leil ni leil vuxryixr su mel leil deil leix!| gger lol a,
mu zzir Arbosobo leil bbeix zae gger nia.”

Eine bbeix ho a Yalboxrlaxr dder su xixl lei zzaegu mel cei fel gga
yar leil ar fel bbe gger a.

21 Sordomar zzi ddei zzirmar ddei Yalboxrlaxr dax bbeix: “Ca mel
ngo leil koxl gger. Ni su xix| lei mel nael ni ddei nga a.” 22 Yalboxr-
laxr ddarkox| a bbeix: “Ngo mer bei su mi bei su mu zzir Arbosobo
Yihexrhuaxr ddei mi bbeix dae a ni leil yarzi bbeix gger, 23ngo azo
lei nr vei gixnexsael lei ngo ni dax nr vei lei, nr nga a arddolcar
ni bbeix ‘Ngo mel Yalboxrlaxr leil be lol a,” eine bbeix var. 24 Nael
zzorddu mel ni ngo dax capor zzi deil sexr hal mel leil gger ho a, ni
halae ngo dax cir piar a bei su Yalnaer, Yirsirger, Mallil yaa leil lei
zzaegu ar mel gger mibbe.”

Arbosobo Yalboxrlaxr Dax Bbeix Har Zaxr
1 5 1Eine goxr ho a Yihexrhuaxr Yalboxrlaxr leil mia lol a bbeix:

“Yalboxrlaxr, gexr nr ssa.
Ngo mel ni pahher ggie.
Ni ngo ddei ddar no a ngo ni leil cirza-hanga yarzisael miur zza
lol nia.”



27

2Yalboxrlaxr ddarkox| a bbeix: “Ngo ddei Seirpor Yihexrhuaxr, ni
ngo leil cirza-hanga yarzisael miur zza lol bbeixarnar, ngo ssor lei
ar ddei nr zza mel, ngo ddei cirza-hanga lei ngo ake miar bei gger
su Daxlmarsixlgexr zzi gga su Yirlilyirxil mi ca hal ddei li wo ddo
lalnga. 3Ni ngo leil ssormine nr gger a ca hal ddei dder ngo ddei
cirza-hanga li wo ddo su ddei nga a.”

4Yihexrhuaxr yox| yar dax bbeix: “Ca hal ddei ni ddei cirza-hanga
li wo ddo su nr nga, ni xiu teix| lei ssor ddei saelnei ni ddei cirza-
hanga liwo sua.” > Yel Arbosobo yar leil zalbbaer hier teixl a bbeix:
“Ni merlabbor i a gie mel leil hhe jjia xie a ngo? Ni ddei giedae ca
mel lei eilmel sael a miur nia,” eine bbeix a.

®Yalboxrlaxr mel Yihexrhuaxr leil ddarzzi a Yihexrhuaxr yar leil
zuix| nr zza i mal gger.

7 Arbosobo halae bbeix: “Ngo mel Yihexrhuaxr a. Ni leil Jialexldir
mermi Wur'er zzi gga hier teixl lei a eilmaex mermi mel ni leil gger.”

8 Nael Yalboxrlaxr bbeix: “Ngo ddei Seirpor Yihexrhuaxr, ni mermi
mel ngo leil gger ngo arsae saex|?”

9 Arbosobo yoxl bbeix: “Ni so koxl| loxr niurmodo, acixImo, yabol
cirza ar ddei nei dderbel mir dderbel yir yelye cirza ar ddei vei dae a
ngo dax eilmaex lei.” 19 Yalboxrlaxr dder eilmel vei dae a ssi. Zzeir
mel leil nr bbaexrlaexr taex| mal gger a zzi dax duixl dae a dol.
Ngax mel lar nr taexl. 11 Yel zzemar mel bbiu zei lei a hor mel leil
nor deix dae a Yalboxrlaxr yaa leil ggaxr pix| gger a.

12 Merni lal car Yalboxrlaxr yixr mil si a, neixmarmarmo yarzisael
gexrddo. 13 Arbosobo Yalboxrlaxr leil bbeix: “Ni giedae ca mel ke-
bal mermi su dax hher dae a yaa ddei zebol lixiu koxl bei nia, ca
hal mel yoxl yaa leil bixr a goxr sol nia, ni saexl nia. 14 Ngo mel yaa
visser dae goxrjia ddei leil faxr nia. Giedae ni giedae ca mel zzaegu
cirke vei dae a halmaex ddux lei nia. 1>-16 Lixiu kox| goxr ho a eil-
maex gga Yalmoxrlixl su ca mel zuixl ddei bei bbi ho a, ni giedae ca
mel dder eilmaex jjixr lei ddo a. Ni mel hormo nixix| gol a saelnei si,
zzasoso arla ni porpor mel dax ssi.”

17Merni lal ho a neixmar car, saexl loci a gie alker sil dae ode nei
adoxlze mel hor nr bbaexrlaexr taex| mal dae mel agala gga gger

lei. 18 Hal cir ni Yihexrhuaxr Yalboxrlaxr dax bbeix har zaxr a bbeix:
“Ngo mi eilmel ni giedae ca leil gger, Aezixr goxrjia ddei lazzarmo
zex nei Yofaladir lazzarmo vaervaer zex agala gga mi mel yaa leil
gger, 19 hherdder Jinir su ca, Jinirxir su ca, Jiarmornir su ca, 20 Hex|
su ca, BirlixIxir su ca, Lixlfaryi su ca, 21 Yalmoxrlixl su ca, Jianaxr
su ca, Gerjiasar su ca, Yibulsi su ca ddei mi mel nga a.”

Xiaxljiaxr Nei Yirsirmarlix|

LYalboxrlaxr ddei maerssor Salaer mel aniux xiu nr var. Yar

1 6 Aezixr goxrjia su ssormaer zebol ar ddei zza, Xiaxljiaxr mi.
2Yel Salaer Yalboxrlaxr leil bbeix: “Yihexrhuaxr ngo leil aniux nr
xiu lol a, ni ngo ddei zebol ddei dax naer a yar leil ngol dae a ngo
leil aniux gger piar a,” eine bbeix a. Yalboxrlaxr dder Salaer ddei
ddar no a.

3Yalboxrlaxr Jianaxr mermi cei koxl hher ho a Salaer mel Xiaxl-
jiaxr leil Yalboxrlaxr ddei maeryemo bei lol a. 4 Yalboxrlaxr XiaxI-
jiaxr dax naer a, Xiaxljiaxr aniuxniar a. Yar armael aniuxniar a
saexl ho a col du lei a; yel yar ddei seirpor Salaer leil i nr du. > Salaer
Yalboxrlaxr leil bbeix: “Ngo yar leil ni leil gger a yar armael aniux-
niar a saexl a ngo leil i nr du. Ni bei nr hoxr a ngo yarzi zzasol.
Yihexrhuaxr niul nrnel leil arseir hoxr bbe i lol nia.”

®Yalboxrlaxr ddarkox! a bbeix: “Yar mel ni ddei zebol. Ni yar leil
guaxr cexr.” Yel Salaer dder Xiaxljiaxr leil ci a Xiaxljiaxr beix du si
a.
”Yihexrhuaxr hierbolpae gga Su'er mermi ssi ggie jjiumo qir leil
lur zer dae ggie yar dax zzi a. 8 Yel yar leil bbeix: “Salaer ddei ze-
bol Xiaxljiaxr, ni arddol lei, arddol ssi?”

Xiaxljiaxr ddarkox| a bbeix: “Ngo ngo ddei seirpor Salaer dax hal-
maex beix teix| lei.”

9Yihexrhuaxr yox| yar leil bbeix: “Ni ni seirpor dax halmaex jjixr
nia, yar ddei ddar no nia. 19Ngo ni ddei giedae ca mel hhe lei hhe
jjia nr ddo, yarzisael miur zza lol nia.

11 Eilcar ni aniuxniar a ssor ar ddox xiu nia.

Ni ngo dax sol biar dae a ngo bbejjiur ho a,
yel ni aniux ddox leil Yirsirmarlix|? mi gger nia.
12Yar mel tarlodaex yir sael a ar ddei a.
Yar arseir dax lei zzi deil nia,
arseir lei yar dax zzi deil nia.
Yar armael ddei arzzi-nimar maelmaerjjia dax bei hoxr nr xie.”

13 Xiaxljiaxr bbeix: “Armor, ngo yarzi ngo leil mia dae Arbosobo
ddei leil mia a zzar? Yihexrhuaxr mel ngo leil mia su Arbosobo a.”
14Eine bbeix a lur zer dae halmaex Pixl'aer Lahaerlaer® ae. Hal-
maex mel Jiadirsi zzi nei Balexl zzi agala gga a.

15 Giedae Xiaxljiaxr Yalboxrlaxr leil ssor ar ddox xiu gger a Yal-
boxrlaxr yar leil Yirsirmarlixl mi gger. 18 Yalboxrlaxr 86 koxI loxr a,
Xiaxljiaxr Yirsirmarlix| leil xiu a.

Gelir Bei

LYalboxrlaxr 99 kox| loxr car Yihexrhuaxr lei a yar leil bbeix:
1 7 “Ngo mel cirza-hanga ddo zzir Arbosobo ddei nga a. Ni ngo
dax mae dae nia, seirceix-seirmaer nga nia. 2 Yel ngo ni dax bbeix
har zaxr ni leil ssormine yarzisael miur zza lol.” 3 Yalboxrlaxr dder
middur ddei leil puxr gex dae a. Arbosobo yox| bbeix: 4 “Ngo mel
ni dax bbeix har zaxr dae ni leil hormo cuxr ca ddei porpor bei lol
nia. > Eine nga a eilboxl zzezze ni leil Yalboxrlaxr nr mi, Yalboxrla-
har® mi nia. © Ngo ni leil ni giedae ca yarzisael miur zza lol nia, yel
yaa goxrjia hormoller loxr nia, yaa ca mel gga yox| zzirmar ar mel
ddux lei var. 7 Ngo ni nei ni giedae ca circoxr-hanga dax bbeix har
zaxr dae ddei mel cirse-cirsil ddei nga a. Ngo mel ni nei ni giedae
ca mel ddei Arbosobo a. 8 Ngo eilleix ni hher dae Jianaxr mermi eil-
maex maelmaerjjia cirse-cirsil lei ni nei ni giedae ca mel leil gger
nia. Ngo lei yaa ddei Arbosobo bei nia.”

216:11 Yirsirmarlix! Yirsirmarlix| ddei yilsi mel dder Arbosobo bbejjiur.

416:14 Pixl'aer Lahaerlaer Pixl'aer ddei yilsi mel dder lurddur. Lahaerlaer ddei
yilsi mel dder gol dae ddei ngo leil mia.

b17.5 Yalboxrlahar Yalboxrlahar ddei yilsi mel dder ca cirke ddei arbbor.

9 Arbosobo yox| Yalboxrlahar leil bbeix: “Ni nei ni giedae ca mel
mel circoxr-hanga lei ngo bbeix har zaxr goxr ddei dax bei mae dae
nia. 19Nia capor mel maelmaerjjia gelir bei nia. Eil ddei mel ngo ni
nei ni giedae ca mel leil miardal dae ddei nga a. 11 Nia gelir bei a mel
ngo nia dax bbeix har zaxr dae hoxltexr ddei nga a. 12 Caporssor
mel circoxr-hanga xiu teix| lei heix| ni loxr a gelir bei nia. Ni ddei
ssor, cirssor, bbeixsael kebal mermi su ni dax zebol mu dae zzor-
bbeixlei, ni ake gga capor mel dder gelir bei nia. 13Eil ddei mel ngo
nia dax cirse-cirsil bbeix har zaxr dae a nia ggecir ddei leil hoxltexr
bei dae ddei nga a. 14 Nael capor gelir nr bei mel yar ngo bbeixhar-
zaxr dae ddei dax bei nr mae dae, yel yar armael mermi su mel dax
bbe kae nia.”

15 Arbosobo halae Yalboxrlahar leil bbeix: “Ni maerssor leil mel
Salaer mi nr ssa a; yar leil Sala mi nia. 18Ngo yar leil seir lol nia,
yar leil ni leil ssor ar ddox xiu gger lol nia, ni maerssor goxrjia hor-
moller ca ddei porpor bei nia, yar giedae ca mel gga yox| zzirmar
ar mel ddux lei nia.”

17Yalboxrlahar dder middur ddei leil puxr gex dae a vae dae a nix-
mox zzar xiar dae a bbeix: “Cirxiu kox| loxr camar mel halae aniux
zza var a ngo? Sala 90 koxl loxr a halae aniux xiu var a ngo?” 18 Yel
yar Arbosobo leil bbeix: “Ni Yirsirmarlix| leil seir lol lalssa a.”

19Nael Arbosobo ddarkox| a bbeix: “Nr ssa. Ni maerssor Sala ar-
sae bei lei ni leil ssor ar ddox xiu gger nia. Ni yar leil Yirsard mi gger
nia. Ngo yar leil nei yar giedae ca mel leil ngo cirse-cirsil bbeix har
zaxr dae ddei dax bei mae dae lol nia. 20 Yirsirmarlix| leil nael ni
ngo leil giuxr a ngo bbejjiur a. Ngo yar leil seir lol nia, yar giedae
ca yarzisael miur zza lol nia, yar vaervaerpor ceinirler ddei porpor
bei nia, goxrjia vaervaer ar ddei ca mel ddei porpor bei nia. 21 Ngo
ni ssor Yirsar dax nael ngo bbeix har zaxr dae mel bei nia; nolxiexr
eilleix ci a Sala ssor ddox leil xiu nia.” 22 Arbosobo Yalboxrlahar
dax ddar bbeix jjia a, ddeix jjixr si a.

€17:10 gelir Gelir bei a mel dder capor ddei sirbeixlddur olniuxniux zzi ddei caer
teix| gger.

d17:19 Yirsar Yirsar ddei yilsi mel dder ggese a vae.

23Hal cir ni malmal Yalboxrlahar mel Arbosobo yar leil miardal
dae mel dax zox dae a yar ddei ssor Yirsirmarlixl nei ake gga capor
maelmaerjjia lei gelir bei a; zebol mel lei bei a. 24 Yalboxrlahar gelir
bei car 99 koxl loxr a. 2° Yirsirmarlixl nael 13 koxI loxr a bei a. 26 Hal
cir ni yaa nr bollor jjia gelir bei a. 27 Ake gga capor maelmaerijjia lei
bei a.

Yalboxrlahar Seivi Soler Hexl

1Wornol zi ci a Yalboxrlahar mel sur bei teix| lei xigex ddei

18 ggucirmi cux dae. Yihexrhuaxr Mallil sixzzei vaervaer zzei
dax yar leil mia lol a arsae lerler nga biar lei. 2 Yel yar oldde bil du
lei a ca soler a yar xilmeir ngier dae ggie mia a. Yar dder beix teix|
a yaa leil zi ssi a, middur ddei leil puxr gex dae a.

3Yalboxrlahar bbeix: “Seirpor, ni ngo leil i du arddeirnga a, eil-
maex arleixr wornol a ngo nia leil hexl ho a saelnei ssi. 4Nia leil
ajjix caer gger si lei a nia gihher cir, yel sixzzei woxrke wornol dae
la; > ngo nia leil aba vei gger si lei a, nia zzor ji ho a dder ssi giermi.
Nia ngo dax lei a ngo leil nia leil visser lol a ngo yarzi ggese.”

Yaa ddarkox| a bbeix: “Ni bbeix dae mel sael a bei ddo a.”

6Yalboxrlahar dder nialngasael xigex gga ddir jjixr a Sala leil
bbeix: “Nialngasael some naxrcixl| zzir mel vei teixl lei a aba bei.”®
f7Yar yox! niur cili gga beix mal a niur yelye yarzi naxrcix| ar ddei
gga si lei a yar leil miar bei gger su ddei leil gger a yar leil nialnga-
sael bei har lol. 8 Giedae mel yar niurbaxr zeilzei, niurbaxr, niur hor
mel yaa xilmeir dol gger dae a yaa zzor a. Yar nael yaa dax ngier
dax dae.

9Yaa biex a bbeix: “Ni maerssor Sala arddolmaex hher dae?”

Yar ddarkox| a bbeix: “Xigex gga hher dae.”

10Yaa soler gga ar ddei a bbeix: “Nolxiexr eilleix ci a ngo arsae bei
lei ni dax jjixr lei nia. Ni maerssor Sala ssor ar ddox xiu wo nia,” eine
bbeix a.

€18:6 Yalboxrlahar Sala leil giuxr a some 20 zi sael sser a aba bei.

f18:6 Aba bei a mel xilmeir niux, giedae kal. Aba bei teix| lei mel valili, bbolbbor
arla.

Sala mel ca hal mel giedae, xigex alddur vulleil hher dae a bbejjiur
a. 11 Halcar Yalboxrlahar nei Sala lei mar ho a; Sala lei ggecir-nr-
zza dae ho a. 12 Yel Sala nixmox zzar vae dae a bbeix: “Ngo lei mar
a; ngo seirpord lei mar a. Armor, ngo eine nga var seir zzar? Halae
ggeseddu zza a ngo?”

13Yihexrhuaxr Yalboxrlahar dax bbeix: “Sala arsaenga a vae dae
a bbeix: ‘Ngo mar a; halae aniux xiu var a ngo?’ eine bbeix. 14 Nrnga
ngo bei cexr nr ddo miar zza a ngo? Nolxiexr eilleix ci a ngo ni dax
jjixr lei nia; Sala ssor ar ddox xiu wo nia.”

15Sala gexr a nr ssex| a bbeix: “Ngo nr vae.”

Yar bbeix: “Nr nga. Ni yarzi vae a.”

Yalboxrlahar Sordomar Su Mel Leil Qiuxr Gger

16 Giedae ca eil soler ssi a, Yalboxrlahar lei yaa leil ho a, yaa dax
cirgo a ar zixl ssi a. Yaa Sordomar leil mia ddo ggie ssi ci a. 17Yi-
hexrhuaxr bbeix: “Ngo Yalboxrlahar dax ngo beilabox mel kerzi dae
ddo ango? 18 Yar giedae ca mel yarzi vaer yarzi ddo goxrjia loxr nia.
Ngo yar leil ngol dae a middurbbor cirmaex-hanga goxrjia leil seir
lol nia. 12Ngo yar leil tiur a mel yar leil yar giedae ca mel leil ngo
ddar mel dax bei mae dae nia, bei hoxr nia, ca i nr ddo mul gger lol.
Eine nga a mel ngo dder Yalboxrlahar dax bbeix har zaxr dae ddei
bei dua.”

20 Yihexrhuaxr Yalboxrlahar dax bbeix: “Sordomar nei Exrmoxrla
zzi gga ca mel yarzisael gexrddo bei nr sir bei dae a ngo bbejjiur a.
21Filboxl ngo zei a yaa leil faxr ssa ssa bbe i ssi, yaa bei dae mel
ngo bbejjiur dae mel sael a yarzi larhor nga nga bbe i ssi.”

22Ca hal nrnel Sordomar ssi a; nael Yalboxrlahar halae Yihexr-
huaxr meixsaer qir leil ngier dae. 23 Yalboxrlahar mel Yihexrhuaxr
dax ssi naer a bbeix: “Ni nixmox seir ca mel lei nixmox nr seir ca
mel dax cirgo a si lol a ngo? 24 Zzi gga nixmox seir ca ngorceimo zza
arddeirnga a, ni halae zzi ddei bei xiaxr gger a ngo? Zzi gga nixmox
seir ngorceimo zza zzorbbeixlei, ni zzi ddei tor bei xiaxr nr gger lar.

918:12 seirpor Sala yar capor leil “seirpor” ae.

25 Ni arsae bei lei nixmox seir ca mel leil nixmox neix mel dax cirgo
a si lol nr var. Ni ca nixmox seir mel leil nixmox neix mel dax cir-
yoxr a i mal gger nr var. Arsae bei lei nr var. Ni mel middurbbor ca
maelmaerijjia leil bbaehhexhhex a ser zzarmar?”

26 Yihexrhuaxr ddarkox| a bbeix: “Ngo Sordomar zzi gga nixmox
seir ca ngorceimo mia arddeirnga a, ngo dder zzi ddei bei xiaxr nr
gger.”

27 Yalboxrlahar bbeix: “Seirpor, ngo mel ca lar nga, ngo ni dax
ddar biar nr piar a bbeixarnar a, nael ni leil gie ngo leil zeixleixr ni
dax ddar biar lol la. 28 Zzi gga nixmox seir ca licei ngorler lar zza
arddeirnga a, ngorler nganiul a ni halae zzi ddei bei xiaxr gger a
ngo?”

Yar ddarkox| a bbeix: “Licei ngorler mia arddeirnga a lei, ngo dder
bei xiaxr nr gger.”

29 Y alboxrlahar halae bbeix: “Liceimo lar zza arddeirnga a, arsae-
sael nga?”

Yar ddarkox| a bbeix: “Liceimo zza arddeirnga a lei, ngo dder bei
xiaxr nr gger.”

30Yalboxrlahar zeixleixr bbeix: “Seirpor, ni tor sir-nr-zzi, ngo
zeixleixr ni leil giuxr, soceimo lar zza arddeirnga a, arsaesael nga?”

Yar ddarkox| a bbeix: “Soceimo zza arddeirnga a lei, ngo bei xiaxr
nr gger.”

31Yalboxrlahar yox| bbeix: “Ngo ni leil gie ngo leil zeixleixr ni dax
ddar biar lol la. Halmel, nrzeimo lar zza arddeirnga a, arsaesael
nga?”

Yar ddarkox| a bbeix: “Nrzeimo zza arddeirnga a lei, ngo bei xiaxr
nr gger.”

32Yalboxrlahar yoxlyoxl bbeix: “Seirpor, ni tor sir-nr-zzi, ngo
zeixleixr ni leil ar box| giuxr, ceimo lar zza arddeirnga a neil?”

Yar ddarkox| a bbeix: “Ceimo zza a lei bei xiaxr nr gger.”

33Yihexrhuaxr Yalboxrlahar dax ddar bbeix jjia a dder ssi du si a.
Yalboxrlahar lei ake jjixr a.

Sordomar Nei Exrmoxrla Zzi Leil Bei Xiaxr Gger

1 9 1 Nael eilmerxix| ci a tisir hal nrnel Sordomar zzi gga ssi ci a.
Loxrdaexr mel zzi gga alddur peixl dax cux dae. Yar yaa leil

mia a dder ngier du lei a yaa leil zi ssi, cizixl] gger dae a giaxrmeix
ddei middur ddei leil puxr gex dae a 2 bbeix: “Ngo ddei seirpor, ngo
ake lei, yel ngo leil nia leil hexl lol la. Nia gihher cir a eilmaex ar xixl
xixl, arggenehe neixrneixr-sisi ha du lei a sael ssi.”

Yaa ddarkoxl a bbeix: “Nr ssa, ngua zzi gga xi maelleil xix| nia.”

3 Loxrdaexr yaa leil zabbar-seilseir a gie doxr a saelnei yaa yar
ake ddir. Loxrdaexr yaa leil zzorlabox cirke bei har gger, miljiazi
ji nr goxr aba lei ar yoxr kal gger, yaa dder zzor a. 4 Yaa halae nr
yixr seir, Sordomar zzi gga capor mel maelmaerijjia lei a Loxrdaexr
ddei xi giex leil zaza-lili weixr du lei a. > Yaa Loxrdaexr leil ae a biex
a bbeix: “Eilmei ni ake hher dae ca hal mel arddolmaex hher dae?
Yaa leil hier teix| lei a, ngua yaa dax yixr dax nia.”

®Yel Loxrdaexr mel ddux a alddur ddei ggabil du lei a yaa dax
bbeix: 7 “Arzzi-nimar, nia bei nr sir yarzi gexrddo eilmel bei nr ddo.
8Ngo ssormaer nrnel zza, halae capor dax naer nr goxr seir. Ngo
yaa leil nia leil jia gger. Nia arsae bei niazzir arsae bei ddo. Nael nia
ngo ddei seivi eil nrnel leil arsae lei bei nr ddo. Ngo yaa leil guaxr
dae nia.”

9Ca mel ddarkox| a bbeix: “Bael dae. Ni kebal su ca eil ddei halae
ngua leil guaxr niazzir! Nr nga a ngua ni leil bir yaa leil lei gexrddo
bei du a.” Yel yaa dder Loxrdaexr leil dder pixl gger a alddur ddei
leil deil ddu gger ssi niazzir dae. 19 Nael tisir hal nrnel mel leixrhher
ddei cei teixl lei a Loxrdaexr leil xi giex gga gga dil xix| a alddur gga-
bil du lei a. 11 Yaa yox| zalbbaer hher dae capor maelmaerijjia leil
meixdae lol a alddur ddei leil zo wo nr xie lol a.

12-13Halae Loxrdaexr leil bbeix: “Zzi gga ni halae ssor, ssormaer,
mixlyixr, nei kebal cirssor zza zza seir? Ngua zzi eil ddei leil bei
xiaxr gger du a; yel yaa leil eilmaex hher lol nr ddo. Zzi gga ca mel
yarzisael gexrddo bei nr sir bei dae a Yihexrhuaxr bbejjiur a, yel
yar ngua leil zi a eilmaex bei xiaxr gger lol,” eine bbeix a.

14| oxrdaexr dder ddux a yar ssormaer mel leil meixl ho capor mel
leil bbeix gger a bbeix: “Nia nialngasael eilmaex ddux nia, Yihexr-
huaxr eilmaex bei xiaxr gger du a,” eine bbeix a. Nael yaa Loxr-
daexr yaa dax bbeix gax lalnga zzirdae.

15 Merteir niazzir dae car tisir hal nrnel Loxrdaexr leil zul a bbeix:
“Ni maerssor nei ssormaer nrnel lei hier dae a nialngasael eilmaex
ddux nia. Nr nga a nia lei zzi gga ca mel dax cirgo a si nia.” 16 Nael
Loxrdaexr arsae ar ni lei nr ssi. Yihexrhuaxr yaa leil zoxInixr a, tisir
mel yar, yar maerssor, nei yar ssormaer mel ddei leixrhher ddei leil
gga dae a halmaex gga teixl a. 17 Zzi maelleil gga teixl ci a gie cir
ddei a bbeix: “Nialngasael pa nia. Giedaebbaer i xix| nr ddo. Lagiex
gga lei nor dae nr ddo. Wordabbor pa mal nia. Nr nga a nia si nia,”
eine bbeix a.

18 Nael Loxrdaexr yaa dax bbeix: “Seirpor, eine tor nr bei. 12 Ni
ngo leil seir lol, ngo leil perniar a olga ddei leil jiuxl a mel, ngo leil
wordabbor yarzi vimir halbbaer tor beix nr mal lol. Ngo halbbaer
beix mal nr ci seir, ni eilmaex bei xiaxr gger ho a piar a. Eine nga
a mel ngo dder gol dae nr cexr a. 20 Halmaex kax naer dae ar ddei
zza, ngo leil halmaex beix mal lol la. Halmaex mel kax yelye a cir
ddei a zzarmar? Yel ngo dder gol dae cexr a.”

21Yar Loxrdaexr leil ddarkox! a bbeix: “Ngaddo. Ngo ni leil eine
bei lol. Ngo kax yelye hal ddei bei xiaxr nr gger. 22Ni halmaex beix
mal nr ci a mel ngo azo lei bei nr ddo, yel ni nialngasael halmaex
beix mal nia.” Kax hal ddei leil mel Soraerh mi.

23 | oxrdaexr Soraer ssi ci a mel merni ddux lei a. 24 Yihexrhuaxr
mel adox| bbiu dae legelbbe' mel leil merlabbor zei lei lol a Sordo-
mar nei Exrmoxrla zzi ddei gga de zei lei a. 2° Yel zzi nei zzi gga ca
maelmaerjjia halae zzi dax naer dae cirza-hanga lei bei xiaxr gger
a. 26 Loxrdaexr ddei maerssor nael giedaebbaer i xix| a cor ssei ar
taex loxr a.

h19:22 Soraer Soraer ddei yilsi mel dder yelye.
'19:24 legelbbe Legelbbe eilmel leil liuxrhuaxr bbeix.

27 Hal cirnehe Yalboxrlahar mel neixrneixr-sisi ha du lei a halleix
yar Yihexrhuaxr dax ddar biar goxr ggie jjixr ci a. 28 Yar Sordomar
nei Exrmoxrla mermi i a middurbbor alker kersil-kerbbax sil teixl lei
dae mia a; zua cu ggie alker sil teix| lei sael a nga. 2° Nael Arbosobo
zzi mel leil bei xiaxr gger car, yar Yalboxrlahar leil holcir dae, yel
Loxrdaexr leil pa teixI lol a.

Loxrdaexr Nei Yar Ddei Ssormaer

30 Loxrdaexr mel Soraer kax gga goxr dae nr bel a yar ssormaer
nrnel dax cirgo a wordabbor ba mal, yel doxlzi gga goxr dae.
31Ssormaer vaervaer ddei mel yar nimo dax bbeix: “Arbbor lei mar
a; middurbbor cirmaex-hanga capor mel lei maerssor bbeix, nael
niul leil bbeix su capor nr zza, yel aniux xiu nr cexr. 32 Lei, niul ar-
bbor leil puxrto zzibbaer ddayixr lol a yar dax naer. Eine nga a mel
niul dder yar dax ssormine li wo ddo.” 33 Yel hal cir xixImei yaa yar-
bbor leil puxrto zzibbaer ddayixr lol a ssormaer vaervaer ddei dder
yarbbor dax naer a. Yarbbor mel ddayixr zildu a arsae lerler nga a
lei nr saex| a.

34 Giedae cir ni ssormaer vaervaer ddei yox| yar nimo dax bbeix:
“Armei ngo arbbor dax naer a; eilmei niul yar leil zeixleixr puxrto
zzibbaer ddayixr lol a ni yar dax naer. Eine nga a mel niul nrnel
jjia arbbor dax ssormine li wo ddo.” 3> Yel hal cir xixlmei yaa yoxl
yarbbor leil puxrto zzibbaer ddayixr lol a, ssormaer yelye ddei yar-
bbor dax naer a. Yarbbor mel puxrto zzibbaer ddayixr zildu a arsae
lerler nga a lei nr saex| a.

36 | oxrdaexr ddei ssormaer nrnel dder eine yarbbor dax aniuxniar
a. 37 Ssormaer vaervaer ddei ssor ar ddox xiu wo a, Moxrya mi gger.
Yar mel dder Moxrya su ca ddei porpor. 38 Ssormaer yelye ddei lei
ssor ar ddox xiu wo a, Bixlyalme mi gger. Yar mel dder Yalme su ca
ddei porpor.

Yalboxrlahar Nei Yalbirmirlexl

20 LYalboxrlahar mel Mallil kax gga cirdae a Jianaxr mermi
naxrfa piar a gga ba mal a Jiadirsi mermi nei Su'er mermi

agala gga goxr dae. Giedae yar Jila'exr mermi goxr dae car 2yar ca
mel dax bbeix: yar maerssor Sala mel yar nimo a.

Yel Jila'exr mermi su ddei zzirmar Yalbirmirlexl mel ca leil miardal
a Sala leil zi ssi lol.

3Nael eine ar xixl a Yalbirmirlex| mel yixrmeixka a Arbosobo yar
leil mia lol a bbeix: “Ca sima eil ddei ni! Ni si ddei maerssor leil su
si lei @ ni maerssor bei lol niazzir.”

4Nael Yalbirmirlexl mel Sala dax naer nr goxr, yel yar bbeix: “Seir-
por, ngo mel leixrhher seibeix, ni ngo nei ngo goxrjia gga ca mel leil
lei si lol nga nga? > Nr nga Yalboxrlahar dox| bbeix: ‘Yar mel ngo
nimo a,” eine bbeix. Ssormaer eil ddei lei bbeix: ‘Yar mel ngago a,’
eine bbeix. Ngo eine bei a mel nixmox ddei lei seir, bei nr sir bei
nia-nr-zzir.”

®Yar yixrmeixka halcar Arbosobo yar leil ddarkox!| a bbeix: “Nga
a; ni lei bei nr sir bei nia-nr-zzir ngo saexl, yel ngo mel ni leil bbiur
gex dae a ssormaer ddei dax nr naer lol, nr nga a ni dder ngo leil
de dae a. 7 EilboxI ni ssormaer eil ddei yar capor leil koxl gger ssi.
Yar capor mel xiezi ar ddei a. Yar ni leil ngo dax ddar biar gger nia,
yel ni leil nr si lol. Nael ni kox| nr gger arddeirnga a, ni nei ni ake
gga ca maelmaerjjia arsae bei lei si nia,” eine bbeix a.

8Hal cirnehe neixrneixr-sisi Yalbirmirlex| mel yar woxrke vaer-
vaerpor maelmaerjjia leil ae si lei a arsae lerler nga yaa leil biar
gger a yaa lei gexr zildu a. ? Yalbirmirlex| Yalboxrlahar leil ae si lei
a bbeix: “Ni azo bei a leir? Ngo arddolmaex ni leil de dae a ni ngo
leil zuix| yarzi larhor bei lol? Ni bei mi-nr-bbe bei a. 19Ni arsaenga
a eine bei?”

11Yalboxrlahar ddarkox| a bbeix: “Ngo zzirdae a eilmaex gga ca
mel arseir lei Arbosobo leil cirdoxr lei nr gexr, yel ngo leil seixl zil
gger a, ngo maerssor leil su si var. 12Yar yarzi ngo nimo a mar.
Ngua nrnel mel arbbor cir ddei ama nrnel. Giedae yar ngo maer-
ssor bei a. 13 Halleix Arbosobo ngo leil ake nr hher lol kebal mermi
ssi lol car, ngo ngo maerssor dax bbeix: ‘Niul arddolmaex ssi ci a
lei ngo mel niago a ni eine bbeix nia. Eine bbeix a mel dder ni ngo
leil perniar a nga,” ” eine bbeix goxr a.

14Yel Yalbirmirlex! dder Sala leil Yalboxrlahar leil kox!| gger, ha-
lae yar leil niur, ya, nei zebol gger. 1> Yox| Yalboxrlahar dax bbeix:
“Ngo ddei mermi mel leil ni arleixr i. Ni arddolmaex hher niazzir
arddolmaex hher ddo.”

16 Halae Sala leil bbeix: “Ngo niago leil piu cirdu taex gger a ca leil
ni mel seibeixbeixmo, ni ca dax duixlzuxl-nr-ddo bei nr goxr saexl
lol,” eine bbeix a.

17-18 Nael Yalbirmirlexl mel Yalboxrlahar ddei maerssor Sala leil
yar maerssor bei lol a Yihexrhuaxr dder yar leil ggecir no lol, halae
yar ake ssormaer maelmaerjjia leil aniux xiu nr var lol. Giedae Yal-
boxrlahar Yalbirmirlex!| leil Arbosobo dax ddar biar gger a Yihexr-
huaxr yar leil ggecir kor lol, yox| yar maerssor nei ake ssormaer mel
leil aniux xiu var lol a.

Yirsar Leil Xiu

1-2Yihexrhuaxr yar bbeix dae mel sael a Sala leil seir lol,
2 1 aniuxniar lol. Yalboxrlahar mar a Arbosobo bbeix dae nixixl
hal ddei ci a Sala aniux xiu a. 3 Yalboxrlahar Sala xiu teix| lei ssor
ddox leil Yirsar mi gger. 4Yirsar leil xiu teix! lei heix! ni cir ni Yal-
boxrlahar Arbosobo yar leil miardal dae mel dax zox dae a yar ssor
Yirsar leil gelir bei gger. > Yirsar leil xiu car Yalboxrlahar mel cirxiu
koxl loxr a.
©Sala bbeix: “Arbosobo ngo leil ggese lol a vae lol. Ha bbejjiur su
ca mel lei ngo dax cirgo a vae var. 7 Halleix arseir lei Yalboxrlahar
dax ‘Sala mel aniux baxrda nia,” eine bbeix nr var. Nael eilbox| yar
mar a lei, ngo halae yar leil ssor xiu gger a,” eine bbeix a.

Xiaxljiaxr Nei Yirsirmarlix| Leil Ggaxr

8 Aniux ddox vaer du lei a. Yar leil baxr zil hal cir ni Yalboxrlahar
seivi gie a zzorlabox naxrcixl cirke zzor. 2 Nael Aezixr su ssormaer
Xiaxljiaxr ddei ssor hherdder Yalboxrlahar dax xiu ssor ddox Yir-
sar leil vaessi dae a Sala mia a. 19 Sala dder Yalboxrlahar dax bbeix:
“Ssormaer zebol eil ddei ddei ssor mel ngo ssor Yirsar dax cirgo a
ni ddei cirza-hanga li wo su bei nr ddo. Ni yar leil nei yar ssor leil



39

ggaxr teixl gger ssi,” eine bbeix a. 11 Yar ssor eine nga a Yalboxrla-
har yarzi zzasol. 12Nael Arbosobo Yalboxrlahar leil bbeix: “Ni ca-
por eil ddox leil nei ssormaer zebol eil ddei leil zzasol gger nr ssa.
Arddolcar Yirsar xiu teixl lei mel saelnei ni giedae ca suax,’ yel Sala
ni leil bbeix gger dae mel ni noni nia. 13Ssormaer zebol ddei ssor
ddox lei ni ssor a ngo yar giedae ca mel leil ar goxr loxr lol nia,”
eine bbeix a.

14 Giedae cirnehe neixrneixr-sisi Yalboxrlahar aba nei zzi bei teixl
lei daexlzi ddei gga ajjix ar daexl ji a, Xiaxljiaxr leil vei gger a pae-
zixlleixr ddei leil yiex| dae lol a, yaa nr mollor leil ssi lol a. Xiaxljiaxr
dder ssi a; nael Bixrsixlba hierbolpae halmaex ssi ci a, jjiumo ssi
pix| a. 1> Ajjix daex| dda jjia ho a Xiaxljiaxr dder yar ssor leil six-
zzei yelye woxrke hher dae lol. 10 Yar nael yar ssor dax jir ar baex
ddaexr ci ddo ggie sael cux dae a nixmox zzar xiar dae a bbeix:
“Ngo, ngo ssor leil si ggie mia nia-nr-zzir.” Yel halmaex cux dae a
bbialil-bbialor nge doxr dae.

17 Nael Arbosobo yar ssor ddei nge ggie bbejjiur a, yark Xiaxljiaxr
leil ae dae a bbeix: “Xiaxljiaxr, ni arsaenga a? Gexr nr ssa. Ni ssor
ddei nge dae a, ngo bbejjiur a. 18 Ngo yar giedae ca mel leil goxrjia
vaervaer ar ddei loxr lol nia, yel ni ni ssor ddei leil gga du la,” eine
bbeix a. 19 Arbosobo dder Xiaxljiaxr leil lurddur ar bbe mia lol a.
Yel yar zzi bei teixl lei daexlzi ddei sser a ajjix ji bbi a yar ssor ddox
leil dda lol.

20 Arbosobo Xiaxljiaxr ddei ssor ddei dax hher dax dae a yar vaer-
vaer loxr a. Yar Balaxr hierbolpae gga goxr dae a jir ddaexr a yarzi
ddaexr sexr ar ddei loxr a. 21 Yarma yar leil Aezixr goxrjia su ssor-
maer ar ddei bbeix gger a yar maerssor bei lol.

Yalboxrlahar Nei Yalbirmirlex| Zzi Dax Bbeix Har Zaxr

22Halcar Yalbirmirlexl nei yar ddei meixr mel ddei vaervaerpor
Feigel yaa Yalboxrlahar dax lei a bbeix: “Ha ni bei dae mel dder

J21:12 Arbosobo Yalboxrlahar dax bbeix har zaxr dae a yar leil gger nia ssor hal
ddei mel dder Yirsar nga a. Yirsar ddei ssormine leil yarzisael seir lol nia.

k21:17 yar Xiboxrlaexr ddar bbeix “Arbosobo ddei tisir” eine bbeix.

Arbosobo ni dax hher dax dae. 23 Yel ni Arbosobo meixsaer qir leil
yarzi zabbar-seilseir a ngo dax bbeix: ngo nei ngo ddei ssormine
leil fur nr ddo. Ngo ni leil arsae seir mel ni lei ngo leil nei ni hher
ggie ca mel leil arsae seir nia,” eine bbeix a.

24Yalboxrlahar bbeix: “Ngo Arbosobo meixsaer gir leil ni dax eil-
mel sael a bbeix yuex.”

25 Nael halleix Yalbirmirlex! leil miar bei gger su mel Yalboxrlahar
ddei lurddur ar bbe su si a Yalboxrlahar dder Yalbirmirlex! leil bo-
ta. 26 Yel Yalbirmirlex| bbeix: “Eil ddei arseir bei a ngo nr saexl. Ni
lei ngo leil bbeix gger nr goxr. Ngo eilni sael bbejjiur,” eine bbeix a.
27Yel Yalboxrlahar Yalbirmirlex! leil ya nei niur ar mel gger a yaa
nrnel dder bbeix har a. 28 Yalboxrlahar mel yamodo ssor sirler leil
cirgo a hher dae lol. 22 Yalbirmirlex| Yalboxrlahar eine bei ggie mia
a dder bbeix: “Ni arsaenga a eine bei?”

30Yar ddarkox! a bbeix: “Ni ngo ddei yateixIssor eil sirler li dae
nia, eine nga a mel lurddur eil bbe ngo giexl a ni ssex| a,” eine bbeix
a. 31 Yaa nrnel halmaex gga bbeix har zaxr, yel halmaex gga Bixr-
sixIbal ae.

32Yaa Bixrsixlba bbeix har zaxr ho a, Yalbirmirlex!| yar ddei meixr
mel ddei vaervaerpor Feigel dax cirgo a Feilixlsixl mermi jjixr a.
33 Nael Yalboxrlahar Bixrsixlba halmaex gga vimir zzei ar zzei dae
a halmaex gga cirse-cirsil gol dae Arbosobo hherdder Yihexrhuaxr
leil zi. 34 Yalboxrlahar mel Feilixlsixl mermi hormo nixix| goxr a.

Arbosobo Yalboxrlahar Leil Miardal A Yirsar Leil Ziddu Bei Lol

22 LEine goxr ho a Arbosobo Yalboxrlahar leil sir i a yar leil
ae dae a bbeix: “Yalboxrlahar.” Yar ddarkox| a bbeix: “Azo
bbeix?”

2 Arbosobo bbeix: “Ni ni ssorzil hherdder ni perniar dae Yirsar leil
hier dae a Moxrlixlyal mermi ssi. Ngo ni leil bbeix gger worga hal
ga leil ssi, yel yar leil ziddu bei a ngo leil zi,” eine bbeix a.

121:31 BixrsixIba BixrsixIba ddei yilsi mel dder bbeix har dae lurddur.

3Yalboxrlahar neixrneixr-sisi ha du lei a tarlodaex ddei leil ho
dexl, Yirsar leil nei miar bei gger su nrnel leil hier dae, ziddu six
kaer har ho a Arbosobo yar leil bbeix gger ggie halmaex ssi. 4 So ni
cir ni ci a Yalboxrlahar vimirmir ggie worga hal ga leil mia a. > Yal-
boxrlahar yar leil miar bei gger su mel dax bbeix: “Nia nei tarlodaex
ddei eilmaex hher dae a, ngua leil xia dae, ngua nr bollor nael hal-
bbaer ssi a zi ssi, yel zi ho a, nia dax eilmaex jjixr lei,” eine bbeix
a.
®Yalboxrlahar dder six mel yar ssor leil bber dae lol, yar nael saer-
nir taxl nei altor vei dae a yaa nr bollor dder ssi a. 7 Yirsar dder
yarbbor Yalboxrlahar leil bbeix: “Arbbor.”

Yalboxrlahar ddarkoxl| a bbeix: “Albor, azo bbeix?”

Yirsar biex a bbeix: “Saernir taxl nei six lei zza, nael ziddu yassor
ddei arddolmaex zza dae?”

8 Yalboxrlahar ddarkox!| a bbeix: “Albor, ziddu yassor ddei mel Ar-
bosobo bei har dae lei a,” eine bbeix a. Yel yaa nr bollor ssi a.

9Yaa Arbosobo yaa leil bbeix gger ggie ssi ci a Yalboxrlahar hal-
maex gga zi ggie ar ddei bei, six mel halmaex dol deix, yar yox| yar
ssor Yirsar leil neixl gex du lei a, zi ggie six ddei leil dol deix. 1% Yar
mel altor baex bil du lei a yar ssor leil seixl du a. 11 Nael Yihexrhuaxr
merlabbor yar leil ae dae a bbeix: “Yalboxrlahar, Yalboxrlahar!”

Yar ddarkox| a bbeix: “Azo bbeix?”

12 Yihexrhuaxr bbeix: “Ni ssor eil ddox leil bei no gger nr ddo. Ni
yar leil arsae lei bei nr ddo. Ni ni ssorzil ddox leil ni dax nr hher dae
lol ngo leil zi yuex, ngo ni ngo leil gexr saex| a,” eine bbeix a.

13Yalboxrlahar mel oldde taex bil du lei a i a, cuxgexdaex nr baex
sixzzeissor mel gga niax gex dae yabol ar ddei mia a. Yel yar dder
ya hal ddei leil gga si lei a yar ssor dirtu bei lol a seixlziddu bei a.
14Yel Yalboxrlahar halmaex leil “Yihexrhuaxr bei dol dae lei” ei-
ne ae. Eilleix zzezze ci a lei ca mel halae bbeix: “Yihexrhuaxr ddei
worga leil yar bei har dae lei,”™ eine bbeix.

M22:14 Ca cirmelmel a zzirdae a ddar eil gir ddei yilsi mel dder Yihexrhuaxr ddei
worga leil yar leil mia ddo.

15Yihexrhuaxr nr box| ddei merlabbor Yalboxrlahar leil ae dae a
16 bbeix: “Ngo ngo mi ddei bbeix dae a yarzi bbeix, ni ni ssorzil ddox
leil ni dax nr hher dae lol ngo leil zi eine bei a, 17 yel ngo ni leil yarzi
seir lol nia. Ni leil yarzi giedae ca cirke gger nia, hherdder merla-
bbor gie nei neixvi qir leil sa mel sael a miur lol. Ni giedae ca mel
yaa leil vuxryixr su mel leil bei leix| gger nia, yaa ddei cirza-hanga
lei nia ddei loxr lol nia. 18 Ni ngo ddei ddar no a middurbbor circuxr-
hanga lei ni giedae ca leil ngol dae a goxr seir var,” eine bbeix a.

19 Giedae Yalboxrlahar yar leil miar bei gger su mel dax jjixr ci a.
Yaa cirgo a Bixrsixlba mermi jjixr a, yel halmaex gga hher dae a.

Naxrhex| Ddei Ssormine

20-23 Eine goxr ho a ca mel Yalboxrlahar leil bbeix gger a bbeix:
“Miljia mel ni nimar Naxrhexl leil ssor heixller xiu gger a. Vaervaer
ddei nael Wusi mi. Yar ddei nimar nael Bulsi, Jimurlixl, Jixu, Hasor,
Bildar, Yilla, nei Birturlixl. Jimurlix] mel Yallaxr leil xiu. Birturlixl
mel ssormaer ar ddei xiu a yar leil LixIbaexrjia mi. 24 Naxrhex!| ddei
maeryemo leil Liurmar mi. Yar mel Tirba, Jiahar, Taxiar, nei Marjia
leil lei xiu.”

Yalboxrlahar Mi Vae A Sala Leil Giexlhex

1-2Sala mel 127 koxI loxr a Jianaxr mermi Jilixl Yalba zzi gga
2 3 hherdder Xiboxrluixr halmaex marle a. Yel Yalboxrlahar yar
leil aenge gger dae.

3 Giedae Yalboxrlahar yar maerssor ggecir ddei dol ggie nr hher.
Hex| ca mel dax ssi a bbeix: 4 “Ngo mel kebal su ca a nia dax goxr
dae arnar, nia leil giuxr, ngo leil eilmaex ddei mi ar bbae vur gger
a, ngo maerssor leil giexlhex lol la.”

> Hexl ca mel ddarkox! a bbeix: © “Ngo ddei seirpor, ni noni dae la,
ngua eilmaex gga mel ni mel yarzi middux vaervaerpor a, ni ngua
ddei lixrbbaex naxrcixl zzir mel gga ni maerssor leil giexlhex ssi ddo
a. Arseir lei ni leil lixrbbaex gger a ni maerssor leil giexlhex ssi lol
yuex.”

’Yalboxrlahar dder ha du lei a yaa leil cizix| gger. 8 Yar bbeix:
“Nia yarzi ngo maerssor leil eilmaex giexlhex lol arddeirnga a, nia
leil giuxr, nia Sorxiaxr ddei ssor Yirfurluixr leil bbeix a ?yar ddei
mi gir leil Maexlbirla doxlzi hal ddei ngo leil vur gger lol la. Yar per
li dae ddei dax zox dae a ca mel meixsaer gir leil ngo leil vur gger
ddo, yel ngo leil lixrbbaex mi bei lol la.”

10Yirfurluixr Hexl ca mel dax cirgo a zzi alddur ddei ggucirmi cux
dae a" ca eilmel yar leil Yalboxrlahar dax eine bbeix ggie bbejjiur
a bbeix: 11 “Eine nr ssa. Ngo ddei seirpor, ni noni dae la. Ngo ngo
dax cir cuxr ca mel meixsaer qir leil doxlzi ddei ni leil gger, halae
mi bbae lei ni leil gger, ni leil ni maerssor leil giexlhex ssi lol,” eine
bbeix a.

12Yalboxrlahar dder halmaex gga ca mel meixsaer qir leil yox! ci-
zix| gger a 13Yirfurluixr dax bbeix: “Ni ddo arddeirnga a noni dae
la. Ngo mi per ddei ni leil gger nia. Ni leil gqiuxr ni vei dae, yel ngo
halmaex ngo maerssor leil giexlhex ssi.”

14Yirfurluixr Yalboxrlahar leil ddarkox| a bbeix: 1> “Ngo ddei seir-
por, ni noni dae la. Mi eil bbae piu lixiu taex a per. Niul nrnel gga
mel azo suax bbeixleir? Ni ni maerssor leil giexlhex ssi ddo a,” eine
bbeix a.

16 Yalboxrlahar mel Yirfurluixr ddar no a Yirfurluixr Hex| ca mel
meixsaer qgir leil bbeix goxr per ddei dax zox dae a lixiu piu taex
ddei yar leil cex gger a. Yar vaexleixr bei su mel ddei cex sser a cex
gger.

17Yel Mallil gir leil Maexlbirla gga Yirfurluixr ddei mi bbae nei mi
bbae gga doxlzi ddei, halae zaza-lili sixzzei mel maelmaerijjia lei
18 Yalboxrlahar ddei nga a. Eil ddei mel zzi alddur ddei dax ssi su
Hex| ca meixsaer qir leil vae arddeir a. 1° Giedae Yalboxrlahar yar
maerssor Sala leil Jianaxr mermi Mallil qir leil Maexlbirla mi bbae
dax doxlzi gga giexlhex gger a. Mallil mel dder Xiboxrluixr nga a.

N23:10 Eilmaex mel zzi ddir ggie, azo lerler zzibbe ggie, halae halmaex ca mel azo

lerler vur, azo lerler vae ggie, yel kebal ca mel Yirfurluixr azo ddar biar bbejjiur
ddo.

20 Eine zzezze mi hal bbae nei doxlzi hal ddei hherdder Hex| ca mel
ddei nr nga a; Yalboxrlahar lixrbbaex bei a.

Yirsar Maerssor Bbeix

2 4 LYalboxrlahar mel mar a. Yar bei dae cirza-hanga lei Yihexr-

huaxr yar leil seir lol. 2Yalboxrlahar yar leil ake guaxr gger
su vaer zzir ddei leil bbeix: “Ni leixrhher ddei ngo pirzei woxrke
hher dae a, 3ngo ni leil merlo-milo ddei Arbosobo Yihexrhuaxr ddei
mi ddei bbeix dae a, yarzi ngo dax ddar bbeix lol nia, ni ngo ssor
Yirsar leil eilmaex gga Jianaxr mermi su ssormaer bbeix gger a yar
maerssor bei lol nr ddo. 4 Ni ngo mermi, ngo cirssor mel dax ssi a
ngo ssor leil maerssor ar ddei bbeix gger nia.”

> Ake guaxr gger su ddei ddarkox| a bbeix: “Ssormaer hal ddei ngo
dax eilmaex lei nr yuex arddeirnga a, ngo ni ssor leil ni mermi hier
xix| nia nga nga?”

®Yalboxrlahar yar dax bbeix: “Ni arsae bei lei ngo ssor leil hal-
maex hier xix| nr ddo. 7 Merlabbor ddei Arbosobo Yihexrhuaxr, hal-
leix ngo leil ngo mermi ngo ake nr hher lol, ngo dax bbeix har zaxr
a bbeix: ‘Ngo eilmaex mi mel ni giedae ca leil gger nia,’ yarzi eine
bbeix goxr a. Arbosobo yar leil visser su mel leil zi zaxr a ni leil
beijjiu lol var. Ni dder halmaex gga ngo ssor leil maerssor ar ddei
bbeix gger si lei cexr. 8 Ssormaer hal ddei ni dax nr lei arddeirnga
a, ngo ni leil ddar bbeix lol eilmel dder ni dax guaxr-nr-zoxr a. Nael
ni arsae bei lei ngo ssor leil halmaex hier xix| nr ddo,” eine bbeix
a. 2 Ake guaxr gger su ddei dder yar leixrhher ddei yar seirpor Yal-
boxrlahar pirzei dax hher dae a Yalboxrlahar bbeix dae mel sael a
zabbar-seilseir a bbeix.

10 Ake guaxr gger su ddei yar seirpor ddei loxltoxr mel gga ceimo
tiur teixl lei nei yar seirpor ddei cirza-hanga zzaegu naxrcix| ar mel
vei dae a, Meirsorbuxldaxrmiryal mermi ssi a, Naxrhex| mi ca hal
ddei hher dae zzi ddei gga ssi ci a. 11 Yar halmaex ssi ci hal cir ni mel
mercixl a ssormaer mel ajjix tir lei zi ci a, yar loxltoxr mel leil zzi
maelleil lurddur gir leil hher dae lol. 12 Yar Arbosobo dax ddar biar
a bbeix: “Ngo seirpor Yalboxrlahar ddei Arbosobo Yihexrhuaxr, ni

ngo seirpor Yalboxrlahar leil perniar, yel eilni ngo leil miar bei har
lol la. 13 Eilcar ngo lurddur gir leil ngier dae a zzi gga ssormaer mel
lei eilmaex ajjix tir lei a. 14 Ngo ssormaer arddol ddei dax, ‘Ni ajjix
bbie taex caer gex dae a ngo leil ajjix dda lol la,” eine bbeix a, yar
ngo leil ‘Dda lar. Ngo ni loxltoxr mel leil lei dda lol nia,” eine bbeix
arddeirnga a, ssormaer hal ddei dder ni ni leil miar bei gger su Yir-
sar leil maerssor gger ddei nga a. Eine nga a mel ngo dder ni ngo
seirpor leil perniar saex| a.”

15Nael yar ddar lei biar nr jjia seir, yar dder ssormaer ar ddei a
paezixlleixr leil ajjix bbie taex bil dae a ajjix bil lei ggie mia a. Ssor-
maer eil ddei leil mel Lixlbaexrjia mi. Yar mel Birturlix| ddei ssor-
maer. Birturlix] mel Yalboxrlahar ddei nimar Naxrhex| nei Miljia
ddei ssor. 1 Ssormaer hal ddei mel yarzi zae ar ddei a. Yar ssor-
maer leix|l a nga seir, capor dax lei naer nr goxr seir. Yar lurddur
ddei dax ssi zei a bbie taex gga ajjix tir bbi a bil deix lei a. 17 Yel ake
guaxr gger su ddei yar dax beix mal a bbeix: “Ni bbie taex gga ajjix
mel ngo leil ardoxr dda lol la.”

18Yar bbeix: “Seirpor, dda lar.” Yel dder nialngasael bbie taex
leixrhher ddei caer gex dae a yar leil dda lol. 12 Yar dda teix| ho a
ssormaer hal ddei yox| bbeix: “Ngo zeixleixr ni ddei loxltoxr mel leil
ajjix tir gger a yaa leil dda bbox lol nia,” eine bbeix a. 20 Yar dder
nialngasael bbie gga ajjix mel ajjix lultur ddei gga dox ji a yox| lur-
ddur dax beix mal a ajjix tir ssi. Yel loxltoxr maelmaerjjia leil ajjix
tir deix gger lei a. 21 Miar bei gger su ddei nael, yar leil i doxr dae a
ddar lei nr bbeix. Yar mel Yihexrhuaxr yar leil miar bei har lol ddei
nga nga bbe i.

22| oxltoxr mel dda bbox ho a ake guaxr gger su ddei dder sae
nolzzu naxrcixlcixI® ar bbor vei teix| lei a, ssormaer ddox noxIbbex
ddei leil ddexr gex gger. Yoxl| sae leixrzzuP yarzi lir ar zze vei teixl
lei a, yar leixrhher zze leil ddexr gex gger. 23 Yar ssormaer ddox leil

024:22 sae nolzzu naxrcixlcix| Sae nolzzu bbor 6 ke lir zza.
P24:22 sae leixrzzu Sae leixrzzu zze 120 ke lir zza.

biex a bbeix: “Ni ngo leil bbeix gger la, niabbor arseir a. Niabbor
ake gga ngua leil xixl lol ggie zza zza?”

24 Ssormaer ddox ddarkox| a bbeix: “Ngo mel Miljia nei Naxrhex|
ddei ssor Birturlixl ddei ssormaer a. 2> Ngua ake loxItoxr leil zolla-
box, yarbex| nei paer lei cirke zza, nia leil xix| lol ggie lei zza.”

26 Ake guaxr gger su ddei dder Yihexrhuaxr leil cizixl gger a ol-
dde taex middur ddei leil puxr gex dae a yar leil zi. 27 Yar bbeix:
“Yihexrhuaxr, ni ngo seirpor leil yarzi perniar doxr dae. Halae ngo
leil ngo seirpor ddei cirssor hhexr ake hier mal lei. Yel Yihexrhuaxr
hherdder ngo seirpor Yalboxrlahar ddei Arbosobo, ngo ni leil bbeix
zae gger,” eine bbeix a.

28 |ixlbaexrjia mel yar ake beix xix| a ake ca mel leil arsae lerler
nga a bbeix gger jjixr. 22 Yar yargo ar ddei zza, Laba mi. 30 Laba
yar nimo sae nolzzu nei sae leixrzzu ddexr dae mia halae yar nimo
bbeix dae mel leil bbejjiur a gie lurddur qir leil beix mal a; Yalboxr-
lahar leil ake guaxr gger su ddei halae loxltoxr mel dax lurddur qir
leil ngier dae seir ggie mia a. 31 Yel yar leil bbeix: “Ni mel Yihexr-
huaxr seir lol ddei nga a. Ni ngua ake ssi lar. Arsaenga a eilbbaer
ngier dae leir? Ngo ake bei har ho a; loxltoxr mel hher ggie lei bei
har gger ho a.”

32Yar dder Laba hhexr ake ssi a. Yar ssi ci a, ca mel loxltoxr leil
zzaegu jix dae mel vei zei gger a, yaa leil yarbexl nei paer zol. Halae
ake guaxr gger su ca nei yar dax mae dae su ca mel leil ajjix caer
gger a, gihher cir lol. 33 Zzorlabox dol har gger dae a, yaa leil zzor
lol, nael ake guaxr gger su ddei bbeix: “Ngo nia leil ngo seirpor ngo
leil miardal dae mel bbeix gger jjia ho a saelnei zzor.” Laba bbeix:
“Ngaddo.”

34Yar bbeix: “Ngo mel Yalboxrlahar leil ake guaxr gger su a. 3> Yi-
hexrhuaxr ngo seirpor leil yarzisael seir lol. Yar mel yarzi middux,
ake lei yarzi be. Yihexrhuaxr yar leil ya, niur cirke-cirke gger, lox|-
toxr nei tarlodaex lei gger, piu, sae, nei miar bei gger su capor ssor-
maer lei gger. 3 Ngo seirpor ddei maerssor Sala mel mar a yar leil
ssor ar ddox xiu gger a. Ngo seirpor mel yar ddei maelmaerjjia ssor
eil ddox leil gger a. 37 Ngo seirpor ngo leil yar dax zabbar-seilseir a

ddar bbeix lol a bbeix: ngo yar ssor leil Jianaxr mermi ddei ssormaer
bbeix gger a, yar maerssor bei lol nr ddo. 38 Yel ngo yar mermi yar-
bbor hhexr dax halmaex ssi a, yar ssor leil maerssor ar ddei bbeix
gger nia. 3¥Ngo ngo seirpor leil biex a bbeix ‘Ssormaer ddei ngo
dax nr lei arddeirnga a, ngo arsae bei bbeixleir?’ 40 Yar bbeix: ‘Ngo
mae dae Yihexrhuaxr mel yar leil visser su leil zi a ni dax cirgo a ssi
lol var. Yel ni leil miar bei har lol. Ni leil ngo mermi ngabbor hhexr
dax ngo ssor leil maerssor ar ddei bbeix gger lol. 41 Ni ngo mermi
ssi ci a, yaa ni leil ssormaer nr gger arddeirnga a, ni ngo dax ddar
bbeix goxr mel dder ni dax guaxr-nr-zoxr,” eine bbeix a.

42Eilni ngo lurddur qir leil hher dae a Arbosobo dax ddar biar a
bbeix: ‘Yihexrhuaxr ngo seirpor Yalboxrlahar ddei Arbosobo, ngo
leil eilcar ngo beilabox mel bei har lol la. 43 Ngo lurddur gir leil ngier
dae a ssormaer mel ajjix tir lei car, ngo yaa arddol ddei dax bbeix:
“Ni ajjix bbie gga ajjix mel ngo leil ardoxr dda lol la,” eine bbeix a
44yar dda lol halae ngo ddei loxltoxr mel leil ajjix tir gger arddeir-
nga a, ssormaer hal ddei dder Yihexrhuaxr ngo seirpor ddei ssor leil
maerssor tiur gger ddei nga a,’ eine biar a. > Nael ngo halae ddar
biar nr jjia seir Lixlbaexrjia dder paezixlleixr leil ajjix bbie taex bil
dae a ddux lei a, lurddur ddei dax zei a ajjix tir lei a bbe. Ngo yar
dax bbeix: ‘Ngo leil ajjix ardoxr dda lol la,” eine bbeix a. 46 Yar dder
nialngasael bbie taex vei zei lei a bbeix: ‘Dda lar. Ngo lei ni ddei
loxItoxr mel leil dda lol,” eine bbeix a. Yel ngo dder dda a. Yar yoxl
ngo ddei loxItoxr mel leil dda lol. 47 Ngo yar leil biex a bbeix: ‘Ni ar-
seir ddei ssormaer a?’ Yar bbeix: ‘Ngo mel Miljia nei Naxrhex| ddei
ssor Birturlixl ddei ssormaer a.” Eine bbeix a ngo dder yar noxlbbex
ddei leil nolzzu bbor ddexr gex gger a. Yoxl leixrzzu zze yar leixr-
hher zze leil ddexr gex gger a. 48 Ngo seirpor ddei Arbosobo ngo
leil hier dae a, miar mel bei har lol, ngo leil ngo seirpor ddei cirssor
mel gga yar ssor leil maerssor zo gger wo lol. Yel ngo cizixl gger
dae a Yihexrhuaxr leil zi, yar leil bbeix zae gger. 4 Eilbox| ni yarzi
ngo seirpor leil perniar arddeirnga a, ni ngo leil ddarkox! la. Ddar-
nr-kox| zzorbbeixlei, ni ngo leil bbeix gger la. Yel ngo arsae bei nia
saex| a.”

>0 Birturlixl nei Laba yaa nr bollor ddarkox| a bbeix: “Eil ddei Yi-
hexrhuaxr bei a mel, ngua halae azo bbeixddu zza? >1 Lixlbaexrjia
eilmaex hher dae ni yar leil hier si ddo a. Yel yar leil Arbosobo bbeix
dae mel dax zox dae a ni seirpor ddei ssor maerssor bei ssi lol ddo
a.
>2Yalboxrlahar leil ake guaxr gger su ddei yaa eine bbeix ggie
bbejjiur a dder middur ddei leil puxr gex dae a Yihexrhuaxr leil zi.
>3 Giedae yar yox| pia nei ddexr labox piu, sae mel Lixlbaexrjia leil
gger. Halae yargo nei yarma leil lei zzaegu naxrcixlcixl ar mel gger.
>4 Ake guaxr gger su ddei nei yar dax ca dae ca mel yaa dax zzor,
dda, halae yaa dax ar xixl xixI| a.

Yel giedae cirnehe yar bbeix: “Ngo leil ngo seirpor dax jjixr lol la.”

>>Nael Lixlbaexrjia yargo nei yarma bbeix: “Ssormaer ddox leil
ngua dax nr ni sael hher lol seir. Cei ni loxr a sael yar ssi ddo.”

>6 Ake guaxr gger su ddei bbeix: “Yihexrhuaxr ngo leil miar bei har
lol a. Nia ngo leil tor da-nr-wo. Ngo leil ngo seirpor dax jjixr lol la.”

>’Yaa ddarkox| a bbeix: “Ngua ssormaer ddox leil ae si lei a yar
leil biex.” 8 Yel LixIbaexrjia leil biex a bbeix: “Ni ca eil ddei dax ssi
ssi?” Yar ddarkox| a bbeix: “Ssi.”

>3Yaa dder Lixlbaexrjia nei yar leil baxrda vaer su hal ddei leil,
Yalboxrlahar leil ake guaxr gger su nei yar dax ca dae ca mel dax
cirgo a ssi lol. ®¥Yaa Lixlbaexrjia leil seir lol a bbeix:

“Allor, ni leil ca cirke ddei ama bei lol nia.
Ni ddei giedae ca mel yaa leil vuxryixr su mel leil bei leix| gger
lol nia.
Yaa ddei cirza-hanga mel nia ddei loxr lol nia,”
eine bbeix a.

61Yel Lixlbaexrjia nei yar dax mae su ssormaer mel lei loxltoxr
zzaer deix a ake guaxr gger su ddei dax cirgo a ssi. Yaa mel hormo
ni lei ssi doxr a.

52 Halleix Yirsar mel Jianaxr mermi naxrfa piar a gga Pix|'aer La-
haerlaer dax goxr dae. 03 Mercix| a Yirsar mi dax ssi za dae a loxI-

toxr ar mel jjixr lei ggie mia a. ®*Lixlbaexrjia lei Yirsar leil mia a
loxItoxr ddei leil zei lei a. ¢ Yel ake guaxr gger su ddei leil biex a
bbeix: “Niul leil zi lei su hal ddei arseir a?”

Yar ddarkoxl| a bbeix: “Ngo seirpor Yirsar a.”

Yel Lixlbaexrjia dder mae ar co sser a, yar giaxrmeix ddei leil bbe
gex du lei a. #© Ake guaxr gger su ddei yar miar bei mel maelmaer-
jjia Yirsar leil bbeix gger. 7 Yirsar dder Lixlbaexrjia leil yarma hher
goxr ggie sur bei teix| lei xigex gga hier dil a yar maerssor bei lol
a. Halae yar leil yarzi perniar. Yirsar mel yarma nr zza cirdae a,

eilleix saelnei nixmox zzaso.

Yalboxrlahar Ddei Kebal Ssormine

1Yalboxrlahar yox| maerssor ar ddei bbeix a; yar leil Jiturla
2 5 mi. 2 Jiturla mel yar leil aniux xiu gger. Yaa leil Zilaxr, Yue-
sa, Mirdal, Mirdix|, Yisiba, nei Suyal eine mi. 3 Yuesa nael Silba nei
Dirdaxl leil xiu. Dirdax| ddei giedae ca nael Yalsux| su ca, Lildusil
su ca nei Lilwumir su ca nga a. 4 Mirdix| nael Yirfar, Yirfur, Yirnoxl,
Yalbirdal, nei Yirleldal leil xiu. Eilmel maelmaerjjia lei Yalboxrlahar
ddei maerssor Jiturla ddei giedae ca. > Yalboxrlahar mel yar ddei
maelmaerjjia lei Yirsar leil gger. ®Nael Yalboxrlahar gol dae seir
car, yar maeryemo mel ddei ssor mel leil lei zzaegu ar mel gger a,
yaa leil Yirsar dax cirgo a nr hher lol, dofa mermi ssi lol a.

Yalboxrlahar Si

”Yalboxrlahar 175 koxl gol ci a marle a. 8 Yar mel hormo goxr seir
ho a, mar zildu a sael yar porpor mel dax ssi. 2 Yar ssor Yirsar nei
Yirsirmarlix| yaa nrnel yar leil bil a Maexlbirla doxlzi gga giexlhex
a. Doxlzi eil ddei mel dder Mallil kax dax naer ggie Hexl su ca Sor-
xiaxr ddei ssor Yirfurluixr ddei mi bbae gga zza dae. 10 Mi eil bbae
mel Yalboxrlahar Hexl su ca dax vae si lei arddeir a. Yalboxrlahar
nei yar maerssor Sala leil lei halmaex giexlhex dae. 11 Yalboxrlahar

si ho a, Arbosobo yar ssor Yirsar leil seir lol a. Yar halae Pix|'aer
Lahaerlaerd dax naer ggie goxr dae seir.

Yirsirmarlix| Ddei Ssormine

12 Jiasibbor biar dae mel mel Yalboxrlahar ddei ssor Yirsirmarlix|
ddei ssormine mel nga a. Yirsirmarlixl mel Xiaxljiaxr Yalboxrlahar
leil xiu gger ssor ddei nga a. Xiaxljiaxr mel Aezixr su ca; yar Sala
ddei zebol. 13 Yirsirmarlix| ddei ssor ddei mi mel vaervaer cirdae
a yelye biar ci: Yirsirmarlix| ddei ssor vaervaer ddei mel Nirbael-
yue. Yar nimar nael Jidar, Yalderbir, Mirbirsa, 14 Mirsimar, DuxI-
mar, Marsar, 1> Hadal, Tirmar, Yitu, Narfeisi, Jidirmar. 16 Yaa mel
dder armael ddei mermi ceinir cuxr ca ddei vaervaerpor. 17 Yirsir-
marlixl mel 137 koxl gol ci a nr zza a, yar porpor mel dax ssi a.
18 Yar giedae ca mel Aezixr goxrjia dax naer ggie hherdder Hafeila
nei Su'er mermi agala gga goxr dae. Hherdder Yalsux| mermi jjiumo
ssi jixr ggie nga a. Yaa armael ddei arzzi-nimar mel dax dir.

Yirsar Aniux Xiu

19Yalboxrlahar ddei ssor Yirsar ddei ssormine mel jiasibbor biar
dae mel nga a. Yalboxrlahar Yirsar leil xiu. 20 Yirsar licei kox| loxr
a, Lixlbaexrjia leil bbeix a yar maerssor bei lol a. Lixlbaexrjia mel
Badaxl-yallaxr mermi Yallaxr su ca Birturlixl ddei ssormaer, Yal-
laxr su ca Laba ddei nimo a. 21 Nael yar aniux xiu nr var, yel Yir-
sar LixIbaexrjia leil Yihexrhuaxr dax qiuxr gger a. Yihexrhuaxr yar
leil ddarkox! a, yar maerssor LixIbaexrjia leil aniuxniar lol a. 22 Yar
aniux zze ar zze niar a. Aniux zze zze mel yar xilbe ddei gga zzi
dax zzi deil doxr. Yel yar bbeix: “Arsaenga a ngo leil eine nga lol?”
Yar dder Yihexrhuaxr leil biex. 23 Yel Yihexrhuaxr yar leil ddarkoxl
a bbeix:

“Goxrjia nrnel a ni xilbe gga hher dae.
Ca nr cuxr a ni xilbe gga bbe kae nia.

925:11 Pixl'aer Lahaerlaer Pixl'aer Lahaerlaer ddei yilsi mel dder Lahaerlaer
ddei lurddur.

Cir cuxr a nael bir cir cuxr leil ddo.
Arddolcar vaervaer ddei yelye ddei leil visser nia,”
eine bbeix a.

24 Giedae yar aniux xiu zi ci a, yarzi aniux zze ar zze xiu teixl| lei
a. 2> Xiu teix! lei beil ddox mel ggecir ddei ni dae, cirgge-circir lei
me yarzisael miur, yel yar leil Yirsexr mi gger. 26 Giedae xiu teix]
lei ddei mel yargo gihher ddei leil gga gex dae a dder xiu teix| dax
lei a. Yar leil Yargel mi gger. Lixlbaexrjia ssor nrnel leil xiu teixI lei
car, Yirsar giuxlcei koxl loxr a.

27 Aniux nrnel vaer du lei ho a, Yirsexr nael ci ddaexr sexr, zoxI|-
zoxl a zalbbaer hher meixr. Yargel nael zoxlzox| a ake hher meixr.
Yar Arbosobo dax bei mae dae. 28 Yirsar mel yar ssor Yirsexr ci
ddaexr xixl| lei mel zzor meixr a, yar leil perniar. Lixlbaexrjia nael
Yargel leil perniar.

29Eine ar ni a, Yargel mel vizu zeix| dae, Yirsexr nael zalbbaer
jjixr lei a, bei le zildu a. 3% Yel yar Yargel dax bbeix: “Ngo meixr zil
niazzir dae a. Ngo leil vizu nilni ardoxr dda lol la,” eine bbeix a. Yel
Yirsexr leil YirdoS lei mi.

31Yargel ddarkox! a bbeix: “Ni xilmeir ssor vaervaer ddei quexrlix|
ddei ngo leil vur gger la.™

32Yirsexr bbeix: “Ngo si niazzir dae a; ssor vaervaer ddei quexrlix|
ddei mel halae ngo dax azo guaxrzoxr seir bbeixleir?”

33 Nael Yargel bbeix: “Ni eilcar dder yarzi bbeix har zaxr nia.” Yel
Yirsexr dder yarzi bbeix har zaxr a, yar ssor vaervaer quexrlix| ddei
vur gger a.

34Yargel dder aba nei nox nilni vizu vei si lei a, Yirsexr leil gger.
Yirsexr zzor ho dda ho a dder ngier du lei a, ssi du si a. Yirsexr mel
ssor vaervaer ddei quexrlixl ddei leil i nr du.

525:30 Yirdo Yirdo ddei yilsi mel dder nilni.

t25.31 Halleix mel ssor vaervaer ddei mel kebal ssor mel leil vaer leix|, halae yar
ddei zzaegu nr peix miu zza.

Yirsar Nei Yalbirmirlex|

LYalboxrlahar gol dae seir halleix yar hher ggie mel zzorddu

2. 6 nr zza zza goxr a. Nael eilbox| yox| zzorddu nr zza. Yel Yirsar
dder Jila'exr mermi ssi a, FeilixIsixl su ca ddei zzirmar Yalbirmirlexl
dax ssi. 2 Yihexrhuaxr Yirsar leil mia lol a bbeix: “Ni Aezixr goxrjia
ssi nr ddo. Ngo ni leil bbeix gger ggie hher dae nia. 3 Ni eilmaex goxr
dae nia. Ngo ni dax cirgo a hher dae a ni leil seir lol. Ngo eilmaex
mermi maelmaerijjia lei ni nei ni giedae ca leil gger nia. Ngo niabbor
Yalboxrlahar dax bbeix har zaxr dae mel ngo bei ci nia. #Ngo ni leil
giedae ca cirke gger nia, hherdder merlabbor gie mel sael a miur.
Halae eilmaex gga mermi maelmaerijjia lei ni giedae ca leil gger. Mi-
ddurbbor circuxr-hanga leil lei ni giedae ca leil ngol dae a seir lol
nia. > Eilmel mel Yalboxrlahar ngo ddei ddar no, ngo ddei leiddur
mel dax, ngo yar leil miardal dae mel dax, lixIfaxr mel dax bei mae
dae a nga arddeir a.” ®Yirsar dder Jila'exr mermi goxr dae a.

"Halmaex gga ca mel Yirsar leil “LixIbaexrjia ni maerssor nga
nga?” biex a, yar bbeix: “Yar ngo nimo a,” eine bbeix. Yar nixmox
zzar eilmaex gga ca mel yar maerssor yarzi igax zae mia a, yar leil
seixl zil gger piar a eine xiar dae, yel yar Lixlbaexrjia yar maer-
ssor a bbeix nr bel. 8 Yar halmaex argielggur hher ho a, eine ar ni
a, FeilixIsixl su ca ddei zzirmar Yalbirmirlexl mel cuaho ddei gga
i teixl lei a, Yirsar yar maerssor Lixlbaexrjia dax niax| ggie mia a.
9Yel Yalbirmirlex! Yirsar leil ae si lei a, yar leil biex a bbeix: “Yar
ni maerssor a bbe mel, ni arsaenga a ni nimo a bbeix leir?”

Yirsar ddarkox| a bbeix: “Ngo yar ngo maerssor a bbeix arddeir-
nga a, nia eilmaex gga ca mel ngo leil seixl zil gger lei a gexr.”

10Yalbirmirlex| bbeix: “Ni arsaenga a ngua leil eine bei leir? Ngua
mermi capor arddol ddei ni maerssor dax naer arddeirnga a, ni dder
ngua leil zuixl bei lol a.” 11 Giedae Yalbirmirlexl dder ca maelmaer-
jjia leil miardal a bbeix: “Ha arseir Yirsar leil nei yar maerssor leil
ta dae arddeirnga a, arseir dder si nia,” eine bbeix a.

12 Yihexrhuaxr mel Yirsar leil seir lol a, yar halmaex gga mi paxr
hal cir koxI, yar loxImoxr xiu ji mel ddei cirxiu peix se wo a. 13Yar

ho bei ho yarzi be ar ddei loxr a. 14 Yar mel acixl, ya, niur lei cirke-
cirke zza, halae miar bei gger su ca lei cirke zza, yel FeilixIsixl su ca
mel dder yar leil nixnox a. 1> Halleix yarbbor Yalboxrlahar gol dae
seir car, yarbbor leil miar bei gger su mel lurddur giexl mel, yaa
ddaexrcir gger a.

16 Yalbirmirlex| dder Yirsar leil bbeix: “Ni ngua leil ddo leix| a ngua
dax tor nr hher hor,” eine bbeix a, 17 yel Yirsar dder halmaex nr
hher a. Yar sur bei teix| lei xigex daxr a, Jila'exr lagiex gga goxr
dae. 18 Yarbbor Yalboxrlahar gol dae seir car lurddur giexl mel, yar
si ho a Feilixlsixl su ca mel ddaexrcir gger ho a. Yel Yirsar yoxl
ddaexrcir dae mel giexl teixl box lei a, lurddur mel leil yarbbor mi
gger dae mi mel mi gger.

19Yirsar leil miar bei gger su mel lagiex gga lurddur ar bbe giexl
a, lurddur gga ajjix zer teix| lei ggie mia a. 29 Nael Jila'exr mermi
zzeir lox| su mel nei Yirsar leil zzeir lox| gger su mel zzi dax zex
du lei a bbeix: “Ajjix eilmel ngua ddei a.” Yaa mel halmaex zzi dax
zex, yel Yirsar dder lurddur hal bbe leil Aesael* mi gger. 2! Yirsar
leil miar bei gger su mel yoxI| lurddur ar bbe giex|l a. Nael yaa ha-
lae yoxI lurddur eil bbe lei zex a. Yel Yirsar eil bbe leil SitirnarY
mi gger. 22 Yirsar halmaex nr hher a, yox| zeixleixr lurddur ar bbe
giexl, nael eilbox| yaa zzi dax nr zex a. Yel yar bbeix: “Yihexrhuaxr
eilboxl ngua leil mi ddei hher ggorddei lol a. Ngua eilmaex goxr seir
a be du lei nia,” eine bbeix a. Yel lurddur hal bbe leil Lilherbor"” mi
gger.

23Yirsar mel yox| halmaex nr hher, Bixrsixlba zzi gga ssi a. 24 Yar
ssi ci hal cir xixImei Yihexrhuaxr yar leil mia lol a bbeix: “Ngo mel
niabbor Yalboxrlahar ddei Arbosobo a. Ngo ni dax cirgo a hher dae,
ni gexr nr ssa. Ngo ngo leil miar bei gger su Yalboxrlahar dax bbeix
har zaxr goxr a. Yel ngo ni leil seir lol nia, halae ni leil giedae ca
cirke zza lol nia,” eine bbeix a. 2> Yel Yirsar dder Yihexrhuaxr leil

U26:20 Aesael Aesael ddei yilsi mel dder zzi dax zex.
V26:21 Sitirnar Sitirnar ddei yilsi mel dder bbiur gex dae.
W26:22 Lilherbor Lilherbor ddei yilsi mel dder mi ddei hher ggorddei a.

zi ggie ar ddei zi a, Yihexrhuaxr leil zi. Yar dder halmaex goxr dae
a. Yar leil miar bei gger su mel yoxl halmaex gga lurddur ar bbe
giex| a.

26 Yalbirmirlex| mel, yar ddei gaxggor-carbeix Yalfulsar, nei yar
ddei meixr ddei vaervaerpor Feigel yaa dax cirgo a Jila'exr mermi
lei a Yirsar leil i lei a. 27 Yirsar yaa leil bbeix: “Nia ngo leil vuxryixr
a, ggaxr teixl gger a mel halae ngo dax lei a azo bei lei leir?”

28Yaa ddarkox| a bbeix: “Yihexrhuaxr ni dax hher dax dae ngua
saexl. Yel ngua zzirdae a, niul yarzi zabbar-seilseir a zzi dax bbeix
har zaxr la. 22 Ni ngua leil bei no gger nr ddo, hherdder halleix ngua
ni leil bei no nr gger mel sael a nga. Halae ngua ni leil seir lol, ni
leil zzasoso arla ssi lol. Ni mel Yihexrhuaxr seir lol dae ddei nga
a,” eine bbeix a. 39Yirsar dder yaa leil zzorci-ddami cirke gger a,
yaa zzor a; dda a. 31 Giedae cirnehe yaa neixrneixr-sisi ha du lei a,
yarzi zabbar-seilseir a zzi dax bbeix har zaxr. Yel Yirsar yaa leil ssi
lol a, yaa zzasoso arla ssi a.

32Hal cir ni Yirsar leil miar bei gger su mel yaa lurddur giex| bbe
arsaesael nga Yirsar leil bbeix gger lei a bbeix: “Ngua ajjix zo wo
a,” eine bbeix a. 33Yirsar dder lurddur hal bbe leil Silba* mi gger.
Yel hane zzezze mel halmaex zzi hal ddei leil dder Bixrsixlba lei mi.

34Yirsexr mel 40 koxl loxr a maerssor nrnel bbeix a. Cir ddei a
nael Hexl su ca Birlix|] ddei ssormaer, yar leil Yoxrdi mi; cir ddei a
nael Hexl su ca Yirluixr ddei ssormaer, yar leil Basirmor mi. 3> Yaa
nrnel mel Yirsar nei Lixlbaexrjia leil nixmox no lol.

Yirsar Yargel Leil Seir Lol Bbeix Gger

1Yirsar mel mar a, mia nr xie a. Yar yar ssor vaervaer Yirsexr
27 leil ae si lei a bbeix: “Albor.”

Yirsexr ddarkox!| a bbeix: “Azo bbeix?”

2Yar bbeix: “Ngo mar a arddol cir ni si lei nr saexl. 3 Yel ni ni ddei
ci ddaexr labox zzaegu mel vei dae a, mipaerbbae dax ngo leil ci
ddaexr gger si la, 4ngo zzor meixr mel sael a, zzorciddo bei har a,

X26:33 Silba Silba ddei yilsi mel dder zabbar-seilseir a zzi dax bbeix har. Kebal
yilsi nael sirler.

vei si la a ngo leil zzor lol, yel ngo si xilmeir lei arddolcar Arbosobo
ni leil arsae seir lol bbeix gger nia,” eine bbeix a.

>Yirsar yar ssor Yirsexr dax ddar bbeix dae mel, Lixlbaexrjia bbe-
jjiur a. Yel Yirsexr mipaerbbae dax ci ddaexr ssi car, © Lixlbaexrjia
dder yar ssor Yargel leil bbeix: “Niabbor niago Yirsexr leil bbeix:
7*Ni ci ddaexr si la a, zzorciddo bei har a, ngo leil zzor lol, yel ngo
si xilmeir leil Yihexrhuaxr meixsaer qir leil arddolcar Arbosobo ni
leil arsae seir lol bbeix gger nia,” bbaex| eine bbeix dae a, ngo bbe-
jjiur a. 8 Albor, ni ngo ddar no a, ngo ni leil miardal dae mel sael a
bei ssi nia. 2 Ni acixl ya cili gga ssi a, acixlssor paxldeildeil nrnel gga
si la. Ngo niabbor zzor meixr mel dax zox dae a, yar leil zzorciddo
bei har gger, 19ni yar leil vei mal gger a, yar leil zzor lol. Yel yar si
xilmeir leil ni leil arddolcar arsae seir lol bbeix gger var.”

11Yargel yarma Lixlbaexrjia dax bbeix: “Ngago Yirsexr doxl
cirgge-circir lei me a nga. Ngo dox| maerssissimo. 12 Ngabbor ngo
leil mox teix| lei arddeirnga a, yar dder ngo leil seir lol bbeix gger
nr nga a nei, ngo leil hie no var.”

13Yarma ddarkox| a bbeix: “Albor, ni ddei nr seir mel ngo leil deix
lei lol ddo. Ni ngo ddar no nia, acix| gga si la.” 14Yel Yargel dder
acixl gga si lei a, yarma leil yarbbor zzor meixr mel dax zox dae
a, zzorciddo bei har gger lol. 1> Yarma yoxl yar xi gga dol dae ssor
vaervaer Yirsexr ddei pia naxrcixl mel ssor yelye Yargel leil veixr
lol. 18 Halae acixl zzi mel yar ssor ddei leixrhher zze leil nei leibbei
ddei leil ba gex gger. 17 Yel dder yar bei har dae zzorlabox zzorci-
ddo mel nei aba mel yar leil gger.

18 Yar yarbbor dax ssi ci a bbeix: “Arbbor.”

Yarbbor bbeix: “Albor, ni arddol ddei a leir?”

19Yar yarbbor leil bbeix: “Ngo mel ni ddei ssor vaervaer Yirsexr
a. Ngo ni bbeix dae mel dax zox dae a bei ho a. Ni cux du la a, ngo ni
leil ci ddaexr gger si lei mel zzor ddo a. Yel ni arddolcar Arbosobo
ngo leil arsae seir lol bbeix gger.”

Y27:4 Yirsar Yirsexr leil Arbosobo ddei ddar bbeix gger nia.

20Yarbbor yar leil bbeix: “Albor, holbbaex! ni einezeix| ddaexr xixI
lei yoxryix| zzar?”

Yar ddarkox| a bbeix: “Ni ddei Arbosobo Yihexrhuaxr, ngo leil bei-
jjiu a nga arddeir a.”

21Yarbbor yoxI yar leil bbeix: “Albor, ni ngo dax naelnaer a lei
a, ngo ni leil arleixr mox, ni yarzi ngo ssor Yirsexr nga nga bbe i.”
22Yargel dder yarbbor dax gger a, yarbbor yar leil mox dae a bbeix:
“Armor! Qiurte ddei zzael Yargel ddei a. Leixrhher ddei zzael Yir-
sexr ddei a.” 23 Yar leixrhher ddei leil me ba gex dae a, yargo Yir-
sexr ddei leixrhher ddei sael a nga a, yel yarbbor ssexl teixl| lei nr
xie a. Yar dder arddolcar Arbosobo Yargel leil arsae seir lol bbeix
gger du a. 24 Nael yar yoxl biex a bbeix: “Ni yarzi ngo ssor Yirsexr
nga nga?”

Yar bbeix: “Nga a mar.”

25Yarbbor dder bbeix: “Ni ngo leil ddaexr gger si lei mel ngo leil
gger la. Ngo zzor ho a, arddolcar Arbosobo ni leil arsae seir lol
bbeix gger nia.” Yargel dder yar leil gger a, yar zzor a. Yox| puxr-
to zzibbaer ddei yar leil da a, yar dda a. 26 Yarbbor zeixleixr yar
leil bbeix: “Albor, ni ngo leil arleixr jiuxl lei.” 27 Yar dder yarbbor
dax ssi naer a, yarbbor leil jiuxl. Yarbbor yar veixr dae pia mel leil
nerxiuxiu ner wo a bbeix:

“Ngo ssor ggecir leil nerxiuxiu ner wo mel
hherdder Yihexrhuaxr seir lol dae middur mel leil nerxiuxiu ner
wo mel sael a nga.
28 Arbosobo ni leil merlabbor zil ddar zei gger lei lol nia,
middur naxrcixl zza lol nia,
ni leil puxrto zzibbaer yarsix| nei loxlImoxr cirke gger lol nia.
29 Ca cirke a ni leil visser lol nia,
hormo goxr ddei ca mel lei ni leil cizixl gger lol nia.
Ni leil ni arzzi-nimar ddei seirpor bei lol nia,
yaa leil ni leil cizixl gger lol nia.
Ha ni leil nr seir bbeix su mel Arbosobo lei yaa leil nr seir bbeix
lol nia,

ni leil seir lol bbeix gger su mel Arbosobo lei yaa leil seir lol
. 7
nla.

30Yarbbor Yirsar Yargel leil Arbosobo yar leil seir lol mel bbeix
gger teixl ho a, yel yar yarbbor dax ddux lei a gie, yargo Yirsexr
ci ddaexr xixl| lei a. 31 Yirsexr lei zzorciddo bei har si lei a, yarbbor
leil vei mal gger lei a bbeix: “Arbbor, cux du la a, ngo ni leil ddaexr
gger si lei mel zzor ddo a. Yel ni arddolcar Arbosobo ngo leil arsae
seir lol bbeix gger.”

32Yarbbor ddarkox! a bbeix: “Ni arddol ddei a leir?”

Yar bbeix: “Ngo ni ssor vaervaer Yirsexr a.”

33Yarbbor dder lixlix-laexlaex go du lei a biex a bbeix: “Halmel,
xilmeir ngo leil zzorlabox vei dil gger lei ddei arseir a leir? Ni ddir lei
xilmeir leil ngo jigjia zzor ho a. Yar leil arddolcar Arbosobo arsae
seir lol bbeix gger ho a. Arddolcar yar arsae bei lei seir var.”

34Yirsexr yarbbor ddei ddar mel noni wo a gie, bbialil-bbialor nge
du lei a bbeix: “Arbbor, ngo leil lei arddolcar Arbosobo ngo leil ar-
sae seir lol bbeix gger la.”

35Yarbbor bbeix: “Ni nimar dox!| ngo leil fur lei a, ni leil seir lol
labox mel yar su si ho a.”

36Yirsexr bbeix: “Yar mel ngo leil nr box| ddei fur ho a. Yar leil
Yargel mi a mel nrhoxr arddollei?? Yar halleix lei ngo dax ssor vaer-
vaer ddei quexrlixl ddei su si a. Eilbox| yar yox| ngo leil seir lol labox
mel su si. Arbbor, holbbaex!| ni ngo leil seir lol bbeix gger ddu nr zza
ango?”

37Yarbbor ddarkox!| a bbeix: “Ngo yar leil ni ddei seirpor bei lol
nia. Yar ddei arzzi-nimar maelmaerijjia leil yar leil visser lol nia.
Yar leil loxImoxr nei puxrto zzibbaer cirke zza lol nia, eine bbeix a.
Albor, eilbox| ngo halae ni leil azo gger bbeixleir?”

38Yirsexr yoxl yarbbor dax bbeix: “Arbbor, ni seir lol labox cir box|
a bbeixddu zza a ngo? Arbbor, ngo leil lei arddolcar Arbosobo ar-

227:36 Yargel ddei yilsi mel dder gihher ddei leil gga. Nael cirdaedae a kebal yilsi
lei zza. Xiboxrlaexr su mel ca mel leil “qihher ddei leil gga” bbeix a mel yilsi mel
dder ca mel leil fur.

sae seir lol bbeix gger la,” bbeix teix| a dder bbialil-bbialor nge du
lei a.
39Yel yarbbor bbeix:

“Merlabbor zei lei zil mel ni leil nr gger,

middurbbor mi naxrcixl mel lei ni ddei nr nga.
40 Ni mel altor sser a nixix| goxr nia,

ni ni nimar leil visser nia,
nael ni yar leil dir car,

ni ni ddei lorleix ddei vei pixl gger sael a nga,
yar leil ni leil guaxr nr cexr lol,”

eine bbeix a.

41Yarbbor mel arddolcar Yargel leil arsae seir lol bbeix gger a. Yel
Yirsexr Yargel leil vuxryixr. Yar bbeix: “Ngabbor hormo ardae nr
nga hherdder si du a piar a. Yar leil giexlhex ho a, ngo Yargel leil
seixl zil gger nia,” eine bbeix a.

42 |ixlbaexrjia ddei ssor vaervaer Yirsexr ddar bbeix goxr mel ca
mel LixIbaexrjia leil bbeix gger a; yel yar bbejjiur a yar dder ca mel
leil miardal a yar ssor yelye Yargel leil ae si lei lol. Yar leil bbeix:
“Niago ni leil bei koxl xixI a, ni leil seix| niazzir dae. 43 Albor, eilboxl
ni ngo ddar no nia. Ni Halaxr mermi ngago Laba dax halmaex beix
mal. 44 Yar dax argielggur hher ssi, niago sir-nr-zzi loci a, 4° yar ni
bei goxr mel leil hol-nr-cir ho a, ngo dder ca leil ni leil zi lei lol. Nr
nga a ngo cir ni dder ssor nrnel bei pix| var.”

46 Lixlbaexrjia dder Yirsar dax bbeix: “Ngo Yirsexr ddei maerssor
Hexl ca ssormaer eil nrnel leil vuxryixr. Yargel lei Hex| su ca leil
bbeix arddeirnga a, ngo gol dae a halae azo bei bbeixleir?”

1Yirsar Yargel leil ae si lei a arddolcar Arbosobo yar leil ar-
28 sae seir lol bbeix gger. Halae yar leil miardal a bbeix: “Ni
Jianaxr su ssormaer mel leil bbeix a, ni maerssor bei lol nr ddo.
2 Ni Badaxl-yallaxr mermi niapopo Birturlixl hhexr ake ssi. Yel nia-
jiul Laba ddei ssormaer mel leil ar ddei bbeix a, ni maerssor bei
lol. 3 Cirza-hanga ddo zzir Arbosobo ni leil seir lol nia, ni leil gie-

dae ca cirke zza lol nia, yel hormo cuxr ca loxr lol nia. 4 Arbosobo
Yalboxrlahar leil seir lol bbeix har zaxr dae mel ni nei ni giedae ca
leil gger lol nia. Arbosobo Yalboxrlahar leil gger mermi mel nael nia
leil gger, hherdder eilleix ni ngol hher dae mermi ddei nga a,” eine
bbeix a. > Yel Yirsar Yargel leil ssi lol a. Yar dder Badaxl-yallaxr
mermi Yallaxr su Birturlixl ddei ssor Laba dax ssi. Laba mel LixI-
baexrjia yargo. Lixlbaexrjia mel Yirsexr nei Yargel yarma.

®Yirsexr mel yarbbor Yargel leil arddolcar arsae seir lol bbeix
gger, halae yar leil Badaxl-yallaxr mermi ssi lol a halmaex maer-
ssor bbeix lol saexl| a. Yar yox| yarbbor yar nimar leil seir lol bbeix
gger car miardal a bbeix: “Jianaxr su ssormaer mel leil bbeix nr
ddo,” bbaex| eine bbeix ggie bbejjiur a. “ Halae Yargel yarbbor yar-
ma ddar no a Badaxl-yallaxr mermi ssi ggie mia a. 8 Yel yar yarbbor
mel Jianaxr su ssormaer mel leil li-nr-zoxr saexl| a. ? Yar dder Yal-
boxrlahar ddei ssor Yirsirmarlix| dax ssi a yar maerssor nrnel leil
cuxrteixl a halae Marharla leil bbeix a. Yar mel Yirsirmarlix| ddei
ssormaer a; Nirbaelyue ddei nimo a.

Yargel Boxrtexllixl Hher Dae A Yixrmeixka

10Yargel dder Bixrsixlba mermi nr hher Halaxr mermi ssi a. 11 Yar
eine ar maex ssi ci a merni lal a dder halmaex yixr dae a. Yar legel-
bbe ar taex bbax si lei a olggerddar bei a, halmaex yixrmeixljjiu dae
a. 12Yar yixrmeixka a middur ddei leil teixrzi ar mel zza mia, teixrzi
ollele teixr mel merlabbor deix ci dae. Arbosobo ddei tisir mel teixr-
zi ddei leil ssissi-leilei ssi dae. 13 Yihexrhuaxr nael teixrzi ggaxrne
ngier dae a bbeix: “Ngo mel Yihexrhuaxr, niabo Yalboxrlahar nei
niabbor Yirsar ddei Arbosobo. Ngo eilcar ni yixr dae mermi eilmel
ni leil nei ni giedae ca leil gger nia. 14 Ni ddei giedae ca mel middur-
bbor nilme sael a miur nia, middurbbor cirpiar-hanga hher dae nia.
Ngo ni nei ni giedae ca leil ngol dae a middurbbor circuxr-hanga su
ca leil seir lol nia. 1>Ngo ni dax cirgo a hher dae. Ni arddol ssi ci
zzorbbeixlei, ngo ni leil guaxr dae nia. Halae ni leil eilmaex hier xixl
lei nia. Ni leil piar pixl nr gger. Ngo arsae bbeix goxr mel dder bei
ci nia,” eine bbeix a.

16Yar yixr zucur a bbeix: “Yihexrhuaxr yarzi eilmaex hher dae
bbe, ngo arsae nr saex|?” 17 Yel dder gexr zildu a bbeix: “Armor,
eilmaex arsae einezeix|l gexrddo leir? Eilmaex mel dder Arbosobo
hher ggie, merhhexr dax ddir ggie nga a bbe naer.”

18 Giedae cirnehe yar neixrneixr-sisi ha du lei a yar olggerddar
bei dae legelbbe taex leil daelaerlaer ngier dae lol a ssuvi dox deix
gger. 19Halleix zzi eil ddei leil mel Lulsi mi, nael eilbox| yar Boxr-
texllix] mi gger. 29Yar Arbosobo leil zabbar-seilseir a bbeix: “Ar-
bosobo ni ngo dax hher dax dae, jjiumo cir zex gga ngo leil guaxr
dae, yoxl ngo leil zzorddu nei veixrddu gger, 2! halae ngo leil zza-
soso arla ngabbor hher ggie jjixr ci lol arddeirnga a, ni dder ngo
ddei Arbosobo nga a. 22 Ngo sseigu sael a ngier dae lol legelbbe hal
taex mel ni leil zi ggie bei nia. Ha ni ngo leil gger mel ngo cei fel gga
ni leil ar fel koxl gger nia.”

Yargel Yarjiul Laba Dax Ssi Ci

1Yargel yoxl ssi a, Jianaxr mermi dofa piar a gga su ca mel

2 9 dax ssi ci a. 2 Yar halmaex ssi ci a mipaerbbae gga lurddur ar
bbe gir leil acixl ya so cir yixr dae ggie mia a. Acixl ya lox| su mel
acixl ya mel leil eilmaex gga ajjix dda lol. Nael lurddur leil bbe gex
dae legelbbe taex mel yarzi vaer, 3 acixl ya loxl su mel zoxlzox| a
acixl ya maelmaerjjia lei a saelnei legelbbe taex va kae a ajjix dda
lei lol. Dda teix| ho a nael yoxI| bbe gex xixl.

4Yel Yargel acixl ya lox| su mel leil biex a bbeix: “Nia arddolmaex
su a leir?”

Yaa ddarkox| a bbeix: “Ngua Halaxr mermi su a.”

>Yar yox| bbeix: “Nia Naxrhex| ddei lilbol Laba leil saex! saexI|?”

Yaa bbeix: “Saex| mar.”

Yar zeixleixr biex a bbeix: “Yar zzasoso dae?”

Yaa ddarkox| a bbeix: “Zzaso dae. Yar ssormaer Lajixr yar ddei
acixl ya mel leil ggaxr dae a halmaex gger lei a nor.”

’Yargel yoxl yaa dax bbeix: “Eilcar mel merni taex agala gga hher
dae seir, halae acixl ya leil ggaxr xixl zi nr ci seir mar. Nia acix| ya
mel leil ajjix dda lol a zeixleixr loxI| ssi cexr seir.”

8 Nael yaa ddarkox| a bbeix: “Ngua mel eine bei zza nr wo, argaxl
acixl ya mel maelmaerijjia jjixr lei jjia ho a saelnei legelbbe taex va
kae gger a ajjix dda lol.”

9Yaa biar dae biar dae a Lajixr ddox yarbbor ddei acix| ya mel leil
ggaxr mal lei a. Yar mel acix| ya lox| su. 19 Yargel yarjiul Laba ddei
ssormaer Lajixr leil nei yarbbor ddei acixl ya mel leil mia a dder lur-
ddur leil bbe gex dae legelbbe taex va kae a, yarjiul ddei acix| ya
mel leil ajjix dda lol. 11 Yargel Lajixr leil arleixr jiuxl a, nge du lei a.
12Yar yox| yar mel Laba ddei solhhe, Lixlbaexrjia ddei ssor a Lajixr
leil eine bbeix gger. Yel Lajixr dder beix xixl a arsae lerler nga a
yarbbor leil bbeix gger jjixr.

13Yarbbor mel yar solhhe Yargel lei a bbejjiur a gie, beix teix| a
Yargel leil deix gex dae a yar leil jiuxl. Yar leil yar ake hier xixI. Yar-
gel dder yar arsae lerler nga a yarjiul leil biar gger. 14 Yar Yargel
leil bbeix: “Ni mel ngo cirssor a mar,” eine bbeix a.

Yargel Maerssor Bbeix

Giedae Yargel yarjiul Laba dax cir xiubbo goxr dax ho a 1° yarjiul
mel yar leil bbeix: “Ni ngo solhhe a bbeixarnar, ngo leil miar bei
meix| gger nr ssa. Ni azo li niazzir dae ngo leil bbeix gger la,” eine
bbeix a. 1°Laba mel ssormaer nrnel zza, vaervaer ddei nael Lilyal
mi, yelye ddei nael Lajixr mi. 17 Lilyal mel meixddur zze i zae, Lajixr
nael yarzi jial, yarzisael igax zae. 18 Yel Yargel mel Lajixr leil sei-
ssaexr a dder yarjiul dax bbeix: “Ni ssormaer yelye Lajixr ddox leil
ngo maerssor bei lol arddeirnga a, ngo ni leil miar sir kox| bei gger
ddo.”@

19Yarjiul ddarkox| a bbeix: “Ngaddo, ni leil fu gger a mel bir arseir
leil fu gger leil lei seir leixl. Ni ngo dax cirgo a goxr dae ddo,” ei-
ne bbeix a. 20 Giedae Yargel Lajixr leil bbeix niazzir a miar sir koxl
bei gger a. Nael yar Lajixr leil yarzisael seissaexr, yel yar zzirdae
a yarzi goxr yoxryixl hormo ni a nr nga sael a nga.

929:18 Yaa bei zzawo mel dax zox dae a capor maerssor bbeix a mel ssormaer
yarbbor leil zzirbae, zzeir, kebal zzaegu ar mel gger nia. Eilmel nr zza arddeirnga
a nael miar bei gger nia.

21 Giedae yar dder yarjiul dax bbeix: “Ngo nixix| ddei bei bbi ho a.
Ni Lajixr leil ngo maerssor bei lol la, yel ngo yar dax cirgo a hher
nia,” eine bbeix a. 22Yel Laba mel yaa dax su ca maelmaerijjia leil
qgie a, zzorci-ddami cirke bei har zaxr. 23 Nael hal cir xixImei Laba
giel ssormaer vaervaer Lilyal leil lar Yargel leil fu gger a yar dax
hher dax lol. 24 Laba yox| ssormaer zebol Sipal leil Lilyal leil visser
ssi lol a. 2> Giedae cirnehe, Yargel mel Lilyal lar nga bbe saex! a
dder yarjiul leil biex a bbeix: “Ni azo bei suax a leir? Ngo mel Lajixr
leil seissaexr a ni leil miar bei gger arddeir a mar! Ni arsaenga a
ngo leil fur?”

26 Yarjiul ddarkox! a bbeix: “Ngua mermi mel ssormaer vaervaer
ddei leil nr fu seir a mel yelye ddei leil fu nr ddo. 27 Nael ni zeixleixr
ngo leil miar sir kox| bei gger a, ngo ssormaer yelye ddei lei ni leil
fu gger. Lilyal nia nrnel ddei ggie bax| ho sir ni goxr a, Lajixr leil lei
ni leil gger.”

28Yel Yargel dder ddarkox| a. Ggie baxl sir ni goxr ho a, Laba dder
Lajixr leil Yargel maerssor bei lol a. 22 Laba yox| ssormaer zebol Pil-
la leil Lajixr leil visser ssi lol a. 30 Yargel mel Lajixr dax cirgo a hher
a. Yar Lajixr leil bir Lilyal leil perniar leixl. Yel dder Laba leil ddar-
kox| goxr mel sael a miar sir koxl bei gger a.

Yargel Ddei Aniux

31Yihexrhuaxr mel Yargel Lilyal leil per-nr-niar mia a Lilyal leil
nael aniux xiu var lol, Lajixr nael xiu nr var. 32 Lilyal ggecirniar a
ssor ar ddox xiu wo a bbeix: “Ngo zzasol dae a, Yihexrhuaxr mia
a. Eilboxl ngo capor ngo leil perniar var a,” eine bbeix a. Yel aniux
ddox leil Liurbilb mi gger. 33Yar zeixleixr ggecirniar a ssor nrnel
ddei xiu wo a bbeix: “Ngo capor ngo leil per-nr-niar a Yihexrhuaxr
bbejjiur a. Yel yoxl ngo leil ssor ar ddox gger,” eine bbeix a. Yel Si-
mixI¢ mi gger. 34 Yar yox| zeixleixr ggecirniar a ssor xiu wo a bbeix:
“Ngo yar leil ssor soler xiu gger ho a eilboxl ngo capor ngo dax

b29:32 Liurbil Liurbil ddei yilsi mel dder i lar, ssor ar ddox a.
€29:33 Simix| Simix| ddei yilsi mel dder bbejjiur.

niaxl,” eine bbeix a. Yel aniux ddox leil Lixlweixld mi gger. 3°Yar
yox| halae ggecirniar a ssor xiu wo a bbeix: “Eilbox| ngo Yihexr-
huaxr leil bbeix zae gger nia,” eine bbeix a. Yel aniux ddox leil Yoxr-
dax|® mi gger. Eine goxr hor a yar aniux nr xiu a.

1 Lajixr zzirdae a, yar mel Yargel leil aniux xiu gger nr var,
30 yel yardaxl leil nixnox a, Yargel dax bbeix: “Ni ngo leil aniux

gger la, nr nga a ngo si du a.’

2Yar*gel sirzzi a yar leil ddarkox| a bbeix: “Ngo mel Arbosobo ddei
dirtu bei nr cexr. Ni leil aniux xiu nr var lol su ddei mel Arbosobo
a.

3Nael Lajixr bbeix: “Halmel, ni ngo ddei zebol Pilla dax hher dax.
Yar leil ngo leil aniux xiu gger lol a ngo dder yar giedae aniux zza,”
eine bbeix a.

4Yel Lajixr dder yar ddei zebol Pilla leil yar capor maeryemo bei
lol a, Yargel dder Pilla dax hher dax. > Pilla aniuxniar a Yargel leil
ssor ar ddox xiu gger a. ® Lajixr bbeix: “Arbosobo mel ngo yar dax
ddar biar dae mel bbejjiur a ngo leil ssor ar ddox gger. Halae ngo
mel bei hoxr ca leil saex! lol,” eine bbeix a. Yel aniux ddox leil DaxIf
mi gger.

7 Pilla yox| aniuxniar a, zeixleixr Yargel leil ssor ar ddox xiu gger
a. 8 Lajixr bbeix: “Ngo ngadaxl dax zex a ngo zex leixl a,” eine bbeix
a. Yel aniux ddox leil Naxrfuxrtalild mi gger.

9Nael Lilyal zzirdae a, yar mel aniux xiu nor a; yel yar ddei zebol
Sipal leil Yargel maeryemo bei lol. 19 Sipal Yargel leil ssor ar ddox
xiu gger a. 1 Lilyal bbeix: “Ngo yarzi miexr seir,” eine bbeix a. Yel
aniux ddox leil Jiadaexr" mi gger-.

d29:34 Lixlweix| Lixlweix| ddei yilsi mel dder cirgo a nga.
€29:35 Yoxrdaxl Yoxrdax!| ddei yilsi mel dder bbeix zae gger.
f30:6 Daxl Dax! ddei yilsi mel dder ser hoxr.

930:8 Naxrfuxrtalil Naxrfuxrtalil ddei yilsi mel dder zex.
h30:11 Jiadaexr Jiadaexr ddei yilsi mel dder miexr seir.



64

12 Giedae Sipal yox| Yargel leil ssor nrnel ddei xiu gger. 13 Lilyal
bbeix: “Ngo yarzi ggese. Ssormaer mel lei ngo yarzi ggese bbeix
nia,” eine bbeix a. Yel aniux ddox leil Yalsaex|' mi gger.

1450 caer zi ci a, Liurbil mel mi dax ssi a fogierd ar mel ggux wo a,
yar yarma Lilyal leil gger jjixr lei a. Nael Lajixr saex| a dder Lilyal
leil bbeix: “Ni ssor ddei fogier mel ngo leil ar mel bbe gger la.”

15 Lilyal ddarkox! a bbeix: “Ni ngo capor leil su si a halae nr loxr a
ngo? Eilbox| yoxl ngo ssor ddei fogier mel lei li niazzir leir?”

Yel Lajixr yox| bbeix: “Ni fogier mel ngo leil gger arddeirnga a,
eilmei ngo capor leil ni dax xix| lol ddo,” eine bbeix a.

16 Mercixl a Yargel mi dax jjixr lei car Lilyal yar leil zi ssi a bbeix:
“Ngo mel ngo ssor ddei fogier mel Lajixr leil gger a; yel eilmei ni
ngo dax xixl nia.” Yargel dder yar dax xix| a.

17Nael Arbosobo mel Lilyal yar dax ddar biar dae mel leil bbe-
jjiur a. Yel Lilyal aniuxniar a Yargel leil ssor ngorler ddei xiu gger
a. 18 Yar bbeix: “Ngo ngo ddei ssormaer zebol ddei ngo capor leil
gger a Arbosobo ngo leil gger koxl xixl a,” eine bbeix a. Yel aniux
ddox leil Yirsarjiak mi gger.

19Yar halae aniuxniar a Yargel leil ssor giuxller ddei xiu gger a.
20Yar bbeix: “Arbosobo ngo leil eine naxrcixl gger a ngo leil ngo
capor leil ssor giuxller xiu gger wo lol a; eilboxl ngo capor ngo leil i
du var a,” eine bbeix a. Yel aniux ddox leil Xibulluixr! mi gger.

21 Giedae yar yox| ssormaer ar ddox xiu wo a Dirnaxr mi gger.

22 Nael Arbosobo Lajixr leil holcir dae, Lajixr yar dax ddar biar a
yar bbejjiur a; yel yar leil lei aniuxniar lol a. 23 Lajixr dder aniuxniar
a ssor ar ddox xiu wo a. Yar bbeix: “Arbosobo ngo leil seixldaddu
nr zza lol a. 24 Yihexrhuaxr ngo leil zeixleixr ssor ar ddox xiu wo lol
la,” eine bbeix a. Yel aniux ddox leil YuesaexI™ mi gger.

130:13 Yalsaex! Yalsaex!| ddei yilsi mel dder ggese.

J30:14 fogier Halcar ca mel zzirdae a fogier mel zzor a aniuxniar var.
k30:18 Yirsarjia Yirsarjia ddei yilsi mel dder ngo leil gger koxl xixl.
130:20 Xibulluixr Xibulluixr ddei yilsi mel dder yarzi naxrcix| mel.

M30:24 Yuesaexl Yuesaex| ddei yilsi mel dder yar vei pixl gger nei zeixleixr ar
ddei gger.

Yargel Be Du Lei A

25 Lajixr Yuesaexl leil xiu ho a, Yargel mel yarjiul Laba dax bbeix:
“Ni ngo leil ngo mermi jjixr lol la. 26 Ngo maerssor nei aniux li wo
niazzir a ni leil miar bei gger mel ni saexl. EilboxI ni ngo leil yaa leil
hier dae a jjixr lol la.”

27 Nael yarjiul ddarkox!| a bbeix: “Ngo suax miexr a saex| ho a; Yi-
hexrhuaxr ngo leil seir lol a mel ni ngo dax cirgo a hher dae a nga
arddeir a. Yel ni ngo leil i du arddeirnga a ni tor nr jjixr. 28 Ni ngo
leil miar bei gger a azo li ni bbeix lar, ngo ni leil gger nia.”

29 Nael Yargel yarjiul leil ddarkox!| a bbeix: “Ngo ni leil arsae miar
bei gger, ni ddei zzeir mel ngo loxl dae a arsaesael seir mel ni lei
saexl. 30 Yihexrhuaxr mel ngo eilmaex hher dae a ni leil seir lol a. Ni
ddei zzeir mel cirdoxr a nga lei miur miur loxr a. Nael ngo arddolcar
saelnei ake ar ddei ddex du lei bbeixleir?”

31Yel yarjiul bbeix: “Ngo ni leil azo gger nia?” Yargel ddarkox! a
bbeix: “Ni ngo leil azo lei gger nr ssa. Ni ngo leil miar ar jji ddarkoxl
arddeirnga a, ngo dder zeixleixr ni leil acixl ya lox| gger. 32 Eilni ngo
leil ni ddei acixl ya cili gga ssi dil lol a, cirdir-cirdir bbox dae, cirkur-
cirkur bbox dae, nei neixlneix yassor mel tiur teix| lei lol la. Halae
cirdir-cirdir bbox dae, cirkur-cirkur bbox dae acixl mel tiur teixl| lei
lol la. Eil ddei mel dder ngo ni leil miar bei gger a worper ddei nga
a. 33 Arddolcar ni ngo bei hoxr hoxr dae bbe i lei a, ha cirdir-cirdir
nr bbox dae cirkur-cirkur nr bbox dae acixl nei nr neix dae yassor
mel dder ngo ni ddei ker a bbeix ddo. Eine nga a mel ni dder ngo ca
nr fur lei saex| a,” eine bbeix a.

34Yarjiul ddarkox! a bbeix: “Ngaddo, ni bbeix dae mel sael a bei
ddo a.”

35Yel yarjiul hal cir ni dder acixl ya mel gga cirzex-cirzex bbox
dae, cirkur-cirkur bbox dae acixlbol mel, halae cirdir-cirdir bbox
dae cirkur-cirkur bbox dae acixImo mel, nei yassor neixlneix mael-
maerjjia tiur teixl lei a, yar ssor mel leil loxl dae lol. 3¢ Yar ssor leil
Yargel dax jjiumo so ni ssi meirne giex dae lol. Yargel nael yarjiul
ddei kebal acixl ya mel lox| dae.

37 Nael Yargel mel ya zzei, saerpaer zzei nei fo zzei jigjia taexl
pixl a nga seir yarcaxlleixr mel leil zzi ddei cirzex-cirzex si pixl a
nalzzar piulpiu cirzex-cirzex mia ddo lol. 38 Yox| acixl ya mel ddei
ajjix lultur gga dol ji gger. Yel acixl ya mel ajjix dda lei car zzi si
pixl ho yarcaxlleixr mel yaa xilmeir zza dae. Acixl ya mel ajjix dda
lei car, meiggaxr dae mel 32 yarcaxlleixr xilmeir zzi leil zzaer. Ei-
ne nga a mel dder cirzex-cirzex bbox dae, cirdir-cirdir bbox dae,
cirkur-cirkur bbox dae acixl ya ssor cer teixl lei var. 4% Yargel dder
acixl ya ssor eilmel leil bbe kae gger. Kebal acixl ya mel yarjiul ddei
cirzex-cirzex bbox dae nei neixlneix acix| ya mel zzi dax duix| dae
lol. Yar armael ddei acixl ya mel leil yarjiul ddei acixl ya mel dax
cirgo a nr hher lol. 41 Acixlmo yamo deilbebe mel meiggaxr dae car
nael yar dder yarcaxlleixr hal mel lultur mel gga dol ji gger a acixl
ya hal mel leil yarcaxlleixr ddei dax zzi leil zzaer lol. Eine nga a mel
cer teixl lei mel dder bbox dae halae yarzi naxrcixl. 42 Acixl ya yo-
jiar mel meiggaxr dae car nael yar yarcaxlleixr mel lultur gga dol ji
nr gger, yel cer teixl lei mel dder nr bbox dae halae yojiar. Yar eine
bei a mel acixl ya deilbe mel zzael yar ddei nga, yojiar mel zzael
yarjiul ddei. 43 Yel Yargel dder acix| ya hormo cir lei zza, loxltoxr,
tarlodaex, nei miar bei gger su lei yarzi miur zza, yarzisael be ar
ddei loxr a.

Yargel Yarjiul Laba Leil Pa

3 1 1 Nael Laba ddei ssor mel bbeix: “Yargel mel niul arbbor ddei
cirza-hanga lei su si a be arddeir a,” eine biar dae a Yargel
bbejjiur a. 2 Yar lei saex| Laba yar leil halleix sael a nr nga a.
3 Nael Yihexrhuaxr Yargel leil bbeix: “Ni niabbor mermi, ni cirssor
dax jjixr nia, ngo ni dax hher dax dae nia,” eine bbeix a.
4Yel Yargel dder yar maerssor Lajixr nei Lilyal yaa nrnel leil mi-
paerbbae dax yar acixl ya lox| ggie ae si lei a, > yaa leil bbeix: “Ngo
i dae a eilleix niabbor mel ngo dax halleix sael a nr seir a. Nael
ngabbor ddei Arbosobo ngo dax hher dax dae. ® Ngo ngo ddei wor
maelmaerjjia ddux a niabbor leil miar bei gger mel nia lei saexl.
"Niabbor giel halae ngo leil fur a. Yar ngo ddei worper cei boxl

gierbox a. Nael Arbosobo halae yar leil ngo leil nr ke lol. 8 Niabbor
bbeix: ‘Ha cirdir-cirdir bbox dae acixl ya mel dder ngo yar leil miar
bei gger worper ddei nga a,” eine bbeix a cer teix| lei acixl ya mel
lei cirdir-cirdir bbox dae lar nga a. ‘Ha cirzex-cirzex bbox dae mel
lei ngo yar leil miar bei gger a worper ddei nga a,” eine bbeix a cer
teix| lei mel lei cirzex-cirzex bbox dae lar nga a. 2 Eil ddei mel dder
Arbosobo niabbor ddei acixl ya mel vei si lei a ngo leil gger a.

10Nael eine ar boxl a, ngo yixrmeixka a, acixlmo leil zzaer dae
acixlbol mel lei cirzex-cirzex, cirdir-cirdir, cirkur-cirkur bbox dae
lar nga mia a. 11 Halae Arbosobo ddei tisir" ddei ngo leil bbeix: ‘Yar-
gel.” Ngo ddarkox| a bbeix: ‘Azo bbeix.” 12 Yar bbeix: ‘Niajiul Laba ni
leil arsae lerler bei a ngo mia a, yel acixlmo leil zzaer dae acixlbol
maelmaerijjia lei cirzex-cirzex, cirdir-cirdir, cirkur-cirkur bbox dae
lar nga ni leil mia lol.” 13 Yar halae bbeix: ‘Ngo mel Boxrtexllix| ddei
Arbosobo a. Hherdder ni halmaex legelbbe ngier dae lol a ssuvi dox
deix gger a, zabbar-seilseir arla bbeix har zaxr goxr Arbosobo ddei
a. Eilbox| ni eilmaex gga ddux a, ni armael mermi jjixr nia,” eine
bbeix a.”

14 gjixr nei Lilyal yaa nrnel ddarkox! a bbeix: “Ngabbor ake cirza-
hanga lei ngua ddei meirne nr zza. 1> Yar doxl ngua leil kebal su i
mal gger a vur pixl gger a. Vur per ddei lei yar zzor ji ho a. Yar ngua
leil azo lei ggerddu nr zza. 1®Eilboxl Arbosobo ngabbor dax vei si
lei acixl ya eilmel mel niul ddei nei niul ssormine ddei nga a. Yel
Arbosobo ni leil arsae miardal ni arsae bei ssi ddo a,” eine bbeix a.

17Yargel dder yar aniux mel leil nei yar maerssor nrnel leil loxI-
toxr leil zzaer dae lol. 18Yox| yar Badaxl-yallaxr mermi hher dae
a cirza-hanga bei wo mel vei dae nei zzeir maelmaerijjia leil ggaxr
dae a Jianaxr mermi yarbbor Yirsar dax jjixr.

19 Laba ya me ddaex ssi car, Lajixr mel yarbbor ake gga bbex mel
ker si a. 29Yargel mel Laba leil fur a pa xix! si a. 21 Yar pa car yar

N31:11 tisir Tisir mel ca nr nga. Yaa mel merlabbor zei lei a Arbosobo ddei ddar
ca leil bbeix gger su. Yaa Arbosobo leil lei zi, visser. Yaa Arbosobo leil zzi deil
gger var.

ddei cirza-hanga vei dae halae ca mel leil hier dae. Yar YoxIfaladir
lazzarmo zex leil gger a Jilixl mermi worga leil ssi mal a.

22 Giedae so ni cir ni ci a Laba mel Yargel pa du si a bbejjiur a.
23Yel yar dder yar ddei cirssor mel leil hier dae a ggaxr mae ssi.
Nael yar sir ni ggaxr mae a Jilixl mermi worga leil Yargel dax ggaxr
mae ci a. 24Eilmerxix| Yallaxr su Laba yixrmeixka a Arbosobo yar
leil mia lol a bbeix: “Ni fadae nia ngo. Yargel leil azo lei bbeix nr
ddo,” eine bbeix a.

25 Yargel mel Jilix] mermi worga leil sur xigex daxr du lei ho a, La-
ba nei yar cirssor mel lei Yargel leil ggaxr mae ci ggie halmaex sur
xigex daxr du lei a. 26 Laba Yargel leil bbeix: “Ni azo bei suax leir?
Ni arsaenga a ngo leil fur? Arsaenga a zzi deil a ssu si mel sael a
ngo ssormaer mel leil hier si? 27 Arsaenga a ni arjjiuljjiu a pa du si a
ngo leil nr saexl lol leir? Ngo mel caxl no caxl, bbaex no bbaex, noni
zaezae deil dae a ggegge-sese a nia leil ho var mar. 28 Ni arsae ngo
leil ngo ssormaer mel leil nei lilbol mel leil lei nr jiuxl lol? Ni yarzi
bei ca-nr-moxr sor. 22 Ngo mel ni leil bei no gger cexr, nael armei
niabbor ddei Arbosobo ngo leil bbeix: ‘Ni fadae nia, Yargel leil azo
lei bbeix nr ddo,’ eine bbeix a. 39 Ni niabbor leil jjiur a yarzi yar dax
jjixr niazzir mel ngo saexl, nael ni ngo ddei bbex mel ker si nr ddo
mar.”

31-32 Nael Yargel mel Lajixr bbex mel ker si a nr saexl. Yar ddar-
kox| a bbeix: “Ngo ni ngo dax ni ssormaer mel leil su xix| si lei a
gexr a hga arddeir a. Ni hgua ni ddei zzaegu zza zza bbe i ssi ddo
a. Eilmaex ca mel lei ngua ni ddei azo lei nr ker mia var. Arseir ni
ddei bbex mel zza arddeirnga a, arseir dder si nia.”

33 Laba dder Yargel, Lilyal, nei yar ssormaer ddei zebol nrnel ddei
yixrggie ddir a i ssi. Nael bbex mel leil zo nr wo. Yar Lilyal yixrggie
ddux lei a yox| Lajixr ddei yixrggie ddir a i ssi. 3* Lajixr mel bbex
mel loxltoxr mel leil jix dae maexllix| ddei gga dol ji dae a armael
nael ggaxrsibbor cux dae. Yel yarbbor cirmaex-hanga zo jjia lei zo
nr wo. 3> Yar yarbbor leil bbeix: “Ngo ddei seirpor ni tor sir-nr-
zzi. Ngo ggecirzza dae a ni xilmeir ngier du lei nr cexr.” Yel Laba
cirmaex-hanga zo a lei zo nr wo.

36Yargel dder sirzzi a Laba leil hie a bbeix: “Ngo mel arddolmaex
bei cox a? Ngo azo zuixl zza a ni ngo leil eine larhor ggaxr mae lei
leir? 37 Ni ngo hher ggie cirmaex-hanga zo a azo zo wo a neil? Eil-
boxl ni ngo ker si mel vei teix| lei a ca mel leil i lol, yel yaa leil niul
nrnel arseir hoxr bbe bbeix lol. 33 Ngo ni dax nrzei kox| hher dax a
lei, ni ddei acixlmodo yamodo mel lei ssor niar pixl nr goxr halae
acixlbol yabol mel lei ngo ar ddei zzor nr seix. 32 Yirvu-nilhax zzor
ji anr mia a lei ngo ni leil peixr nia, eilnirggu bbeixsael eilmerxix| si
ker si a lei ngo ni leil peixr mibbe. 40 Ngo mel zoxlzoxl a lei eilnirggu
zzae lex| zildu eilmerxixl zzae zzix zildu, yixrmeixI lei jjiu nr ddo.
41 Ngo ni ssormaer mel leil bbeix niazzir a, ni leil miar ceili koxl bei
gger, yoxl ni leil acixl ya qgiuxl kox| loxI gger a. Nael ni mel ngo ddei
worper cei box| gierbox a. Eil nrzei koxl gga mel ngo eine goxr si
lei. 42Nael ngabo Yalboxrlahar ddei Arbosobo hherdder ngabbor
Yirsar gexr Arbosobo ddei mel ngo dax hher dax dae. Nr nga a ni
arsae bei lei ngo leil azo lei nr gger, yarxia jjixr lol var. Ngo arsae
goxr sol, arsae sulku mel yar mia a. Yel yar armei ni leil bota.”

43 Laba ddarkox!| a bbeix: “Ssormaer eil nrnel mel ngo ssormaer a;
aniux eilmel lei ngo lilbol lilmo a; acixl ya mel lei ngo ddei a. Ha ni
mia dae eilmel maelmaerjjia lei ngo ddei a. Nael ngo halae yaa leil
azo bei cexr seir bbeixleir? 44 Niul nrnel zzi dax bbeix har zaxr la.
Arbosobo niul nrnel bei ggie mia dae,” eine bbeix a.

4>Yargel dder legelbbe ar taex vei du lei a daelaerlaer ngier dae
lol a ¢ yoxl cirssor leil bbeix: “Nia legelbbe ggux ssi,” eine bbeix a.
Yaa legelbbe ggux si lei ho a, cir be mar du lei a. Yel halmaex gga
zzorzzor-ddadda. 47 Laba dder legelbbe hal be leil Yiji Sahardulta
ae, Yargel nael Jialeildaer ae.

48 Laba bbeix: “Legelbbe eil be mel eilni niul nrnel zzi dax bbeix har
zaxr hoxltexr ddei nga a,” eine bbeix a. Yel halmaex leil Jialeildaer
ae. 42 Yar yoxl| bbeix: “Niul zzi dax bbe kae ho a, Yihexrhuaxr leil
niul bei hoxr hoxr bbe i dae lol nia,” eine bbeix a. Yel yox| halmaex
leil Mirsiba lei ae. °0 Yar halae bbeix: “Ni ngo ssormaer leil ci, kebal
ssormaer leil bbeix arddeirnga a, kebal ca mel nr saex| bbeixarnar
a, nael Arbosobo mia dae ni holcir dae nia.”

>l Laba yoxl Yargel dax bbeix: “Eilmaex legelbbe eil be nei legel-
bbe ngier dae eil taex mel >2 dder niul nrnel zzi dax bbeix har zaxr
dae hoxltexr ddei nga a. Ngo legelbbe eil be leil gger lei a, ni leil
bei no gger nr ddo, ni lei legelbbe eil be leil gger lei a, ngo leil bei
no gger nr ddo. >3 (Niul nrnel niul bbeix dae mel sael a nr bei ar-
ddeirnga a) Yalboxrlahar nei Naxrhex| ddei Arbosobo hherdder yaa
porpor ddei Arbosobo leil niul nrnel leil ser lol ddo,” eine bbeix a.
Yel Yargel dder yarbbor Yirsar gexr dae Arbosobo ddei mi bbeix
dae a zabbar-seilseir a bbeix har.

>4Yargel yox| wordabbor Arbosobo leil zi. Yar ddei cirssor mel leil
gie a halmaex almeixr zzor. Zzor ho a yox| halae halmaex ar xix|
xixl.

>> Giedae cirnehe Laba mel neixrneixr-sisi ha du lei a yar lilbol-
lilmo, ssormaer nrnel leil jiuxl, yaa leil seir lol bbeix ho a, yar mermi
jjixr a.

Yargel Yargo Yirsexr Leil Mia A Arsae Bei Nia Bei Zaxr

1Yargel mel zeixleixr ssi a Arbosobo ddei tisir mel dax zzi a.
3 2 2Yargel yaa leil mia a bbeix: “Eilmel mel Arbosobo ddei meixr
cirnga a,” eine bbeix a. Yel halmaex leil Marhanix| mi gger.
3Yar dder ddar bbeix gger su mel leil xilmeir Xi'aer mermi hher-
dder Yirdo mermi yargo Yirsexr dax bbeix zaxr ssi lol. 4 Yar yaa leil
miardal a bbeix: “Nia ngo seirpor Yirsexr leil eine bbeix gger nia,
‘Ni leil miar bei gger su Yargel eine bbeix. “Ngo mel Laba dax eil-
leix hher ci a. Eilbox| sael niul mermi jjixr lei. > Ngo niur, tarlodaex,
acixl ya, nei miar bei gger su lei cirke zza. Ngo ngo ddei ddar bbeix
gger su mel leil ngo seirpor ni leil bbeix gger zaxr lei lol, yel ni leil
ggese lol,””” eine bbeix a.
®Nael Yargel ddei ddar bbeix gger su mel yar dax jjixr lei a bbeix:
“Ngua niago Yirsexr dax ssi ci a. Yar mel ca lixiu hier dae a ni leil
zi lei dae a,” eine bbeix a.
’Yel Yargel mel gexr a nixmox ddei zzilzzil-zzerzzermo zza a dder
yar dax ca dae ca mel leil nei yar ddei acixl ya mel, niur mel, loxltoxr

mel leil nr cir bbe mal gger. 8 Yar zzirdae a eine nga a mel Yirsexr
cir cir leil seix| zil gger zzorbbeixlei kebal hal cir halae pato ddo.

9Yargel Arbosobo dax ddar biar a bbeix: “Ngo porpor Yalboxrla-
har ddei Arbosobo, ngabbor Yirsar ddei Arbosobo, Yihexrhuaxr, ni
halleix ngo dax bbeix: ‘Ni mermi, ni cirssor dax jjixr nia, ngo ni leil
seir lol nia,” eine bbeix goxr a. 19Nael ngo mel ni leil visser su lar
cir ddei a. Ngo leil ni einezeix| perniar nr piar. Halleix ngo Yuedaxl
lazzarmo eil zex leil gger lei a mel zzargger lar cir caex vei dae, eil-
boxl ngo eilmaex gger jjixr a nr cir bbe mal a. 11 Ngo ngago Yirsexr
ngo nei ake ca mel leil seixl leilei a gexr. Yel Yihexrhuaxr ngo ni leil
qgiuxr, ni ngo leil ngago leixrga gga jiuxl teixl la. 12Ni dox| ngo dax
bbeix: ‘Ngo arsae bei lei ni leil seir lol nia, ni giedae ca mel neixvi
gir leil sa mel sael a hhe lei hhe jjia nr ddo miur lol nia,” ” eine bbeix
goxr a.

13-15¥el hal cir xixlmei Yargel mel halmaex xix| dae a. Yar ddei
zzeir mel gga acixlmo nei yamo cirza nrxiu, acixlbol nei yabol cir-
za nrzeimo, loxltoxrmodo soceimo, halae loxltoxrssor, niurmodo
liceimo, loxrbbexmar ceimo, tarlodaexmodo nrzeimo, tarlodaexbol
ceimo tiur teix| lei a yargo leil ggerlabox bei a hoba ca mel leil yargo
Yirsexr leil gger zaxr ssi lol. 16 Yar yox| yar leil miar bei gger su mel
leil zzeir eilmel leil hormo cir nei bbe mal gger lol a, yaa leil guaxr
dae lol. Yel yar yaa leil miardal a bbeix: “Nia ngo xilmeir ssi, zzeir
cir cir nael cir cir dax ar zeixl| giex dae lol nia.”

17Yar yox! yar leil miar bei gger su ssi beil hal ddei leil miardal a
bbeix: “Ngago Yirsexr ni dax zzi a, ni leil bbeix: ‘Ni arseir leil miar
bei gger su? Ni arddolmaex ssi? Ni ggaxr dae zzeir eilmel arseir
ddei a?’ 18 Eine biex a arddeirnga a ni dder ddarkox| a bbeix: ‘Zzeir
eilmel mel ni leil miar bei gger su Yargel ddei a. Yar yar seirpor Yir-
sexr leil gger ar mel a. Yar ngua giedae mae dae seir,” eine bbeix
nia.”

19Yargel yox| giedae mae ssi su mel leil miardal a bbeix: “Nia Yir-
sexr dax zzi a nia lei eilmel sael a bbeix nia.” 20 Yar yox| yaa leil
bbeix: “ ‘Ni leil miar bei gger su Yargel ngua giedae mae dae seir,’
eine bbeix nia,” bbeix a. Yar zzirdae a, “Ngo ngago leil eilmel xil-

meir gger a ngago sir-nr-zzi a. Ngua nrnel zzi dax zzi a zzi dax
toltor a bei piar a,” eine zzirdae. 21 Zzeir eilmel xilmeir gger zaxr
ssi lol, yar nael hal cir xixImei halmaex xixl.

Yargel Arbosobo Dax Zzi Guax

22 Nael hal cir xixlmei Yargel mel yar maerssor nrnel leil, maerye-
mo nrnel leil, halae ssor ceidilmo leil Yarbor lazzarmo zex leil ho
gel. 23Yar yaa leil ho gel ho a, yox| cirza-hanga lei vei gel, 24 yar
nael nr gger. Yar cirmuzil halmaex hher dae a merteir jiur a capor
ar ddei a yar dax zzi guax lei a. 2> Ca hal ddei mel yar Yargel dax
zzi guax wor nr xie saex| a. Yel Yargel pirzei leil mox a, Yargel ddei
hherggar ddei ddux si a. 26 Yel ca hal ddei bbeix: “Merteir a; ngo
leil ssi lol ddo a.”

Nael Yargel ddarkox| a bbeix: “Ni ngo leil seir lol bbeix gger a sael-
nei ngo ni leil ssi lol.”

27 Ca hal ddei yox! yar leil biex a bbeix: “Ni leil arsae mi?”

Yar ddarkox| a bbeix: “Ngo leil Yargel mi.”

28Ca hal ddei bbeix: “Ni mel Arbosobo dax nei ca dax zex a ni
halae zex leixl xie, yel ni leil zeixleixr Yargel nr mi, Yirsaexllix| mi
nia.”

29 Y argel yar leil biex a bbeix: “Ni leil arsae mi?”

Yar ddarkox| a bbeix: “Ni arsaenga a ngo ddei mi biex?” Yar dder
halmaex Yargel leil seir lol bbeix gger.

30Yargel bbeix: “Armor! Ngo Arbosobo ddei giaxrmeix leil mia a
lei, ngo halae gol dae seir bbe!” Yar dder halmaex leil Birnuryirlel
mi gger.

31 Jiajia merni ddux lei car, Yargel Birnuryirlel nr hher, pirdaexl
dae a, lazzarmo zex leil gger a. 32Yel Arbosobo mel Yargel ddei
pirzei dax zzur ddei leil mox a, Yirsaexllixl su ca mel eilleix zzezze
lei pirzox zzur nr zzor lei.

Yargel Yirsexr Dax Zzi

33 1Yargel mel Yirsexr capor lixiu hier dae a lei ggie mia a. Yel
yar aniux mel leil bbe kae gger a, Lilyal, Lajixr, nei ssormaer

zebol hal nrnel leil hier dae lol. 2Yargel ssormaer zebol hal nrnel
leil nael yaa ddei aniux mel leil hier dae a xilmeir ssi dae lol, Lilyal
nei yar ddei aniux mel leil nael giedae mae dae lol, Lajixr nei Yue-
saexl| leil nael maelele ssi dae lol. 3Yar nael yaa xilmeirbbaer ssi
dae, yar middur ddei leil cizixl sir box| gger zei a saelnei yargo dax
ssi naer ci.

4Yirsexr mel beix gel lei a zi lei a; Yargel leil deix gex dae a yar
leil jiuxl, yaa nrnel jjia nge dae a. > Yirsexr ssormaer nei aniux mel
leil mia a dder biex a bbeix: “Ni dax cirgo a ssi dax su mel arseir a
leir?”

Yargel ddarkox| a bbeix: “Aniux eilmel mel dder Arbosobo ni leil
visser su ddei leil gger mel nga a. Arbosobo mel ngo leil seir lol a
gger arddeir a,” eine bbeix a.

Yel zebol hal nrnel nei yaa ddei aniux mel dder xilmeir lei a Yir-
sexr leil cizixl gger. 7 Lilyal nei yar ddei aniux mel lei lei a cizix| gger,
giedae Yuesaex!| nei Lajixr lei lei a cizix| gger.

8Yirsexr yox| biex a bbeix: “Halmel, ngo xilmeir mia zzeir circir-
circir hal mel yox| azo beilabox?”

Yargel ddarkox| a bbeix: “Seirpor, hal ddei mel ngo ni leil ggese
lol labox arddeir a.”

dYirsexr bbeix: “Nimar, ngo cirke zza ho a. Ni ddei mel ni li dae
ddo a.”

10Nael Yargel bbeix: “Nr ssa. Ni ngo leil ggese arddeirnga a, ngo
ni leil gger mel ni li dae la. Ngo ni leil mia a mel dder Arbosobo leil
mia sael a nga. Ni ngo leil ggese, ngo leil nixlodda. 11 Arbosobo ngo
leil seir lol a ngo cirza-hanga zza ho a. Yel ni li dae la ngor.” Yargel
yar leil seilseir a giuxr doxr a saelnei yar li dae.

12Yirsexr yox! bbeix: “Niul cirter a jjixr a.”

13Nael Yargel bbeix: “Seirpor, ni lei saex| aniux mel lei ye seir,
zzeir mel lei baxrda dae car ggur dae, ngo yaa leil guaxr nia. Ngo
zzeir mel leil ddoddo-nrddo cir ni ggaxr arddeirnga a yaa lei si lal-
nga. 14 Seirpor, ni ngo xilmeir leil jjixr zaxr dae la ngor. Ngo zzeir
nei aniux mel dax mae dae a, yaa arsae ssi var arsae ssi, zzizzi a
seirpor ni dax Xi'aer mermi lei a.”

15Yel Yirsexr bbeix: “Halmel, ngo ngo dax mae dae capor mel ni
dax ar mel hher dae lol.”

Nael Yargel bbeix: “Hher dae lol nr ssa a. Seirpor ni ggegge-sese
a ngo dax li dae a dder ddo a.”

16Yel Yirsexr hal cir ni dder Xi'aer mermi jjixr a. 17 Yargel nael
Suge® mermi ssi a halmaex armael ddei xi ar giex zi. Yox| zzeir mel
leil zzeir bbe ar mel daxr gger a, yel middei halmaex leil Suge mi
gger.

18 Yargel Badaxl-yallaxr mermi cirdae a zzasoso arla Jianaxr mer-
mi Sixljiel zzi dax ssi ci a. Yar dder zzi ddei dax naer ggie hher dae.
19Yar piu cirxiu taex sser a yar hher ggie mi bbae vae. Mi eil bbae
mel Hamor hhexr dax vae si lei arddeir a. Hamor mel dder Sixljiel
yarbbor. 20 Yar halmaex Arbosobo leil zi ggie ar ddei bei a, zi ggie
hal ddei leil “Arbosobo mel dder Yirsaexllixl ddei Arbosobo ddei
nga a,” eine ae.

Sixljiel Dirnaxr Leil Bei Yojiar Gger

1Eine ar ni g, Lilyal Yargel leil xiu gger ssormaer Dirnaxr mel
34 zalbbaer ddux a halmaex su ssormaer mel leil i ssi. 2Nael
halmaex gga Xiweixl su vaervaerpor ar ddei zza. Yar leil Hamor
mi. Yar ssor Sixljiel mel Dirnaxr leil mia a dder yar leil gga gex dae
a ddoddo-nrddo yar leil ssu a. 3Sixljiel nixmox zzar yar leil yarzi
seissaexr. Yel ddar noni zaezae te a yar leil ggese lol. 4 Sixljiel mel
yarbbor Hamor leil bbeix: “Ni ssormaer hal ddei ngo leil bbeix gger
si lei a ngo maerssor bei lol nia,” eine bbeix a.
> Yargel mel Sixljiel yar ssormaer Dirnaxr leil bei yojiar gger a bbe-
jjiur a. Nael halcar mel, yar ssor mel mipaerbbae gga zzeir lox| dae,
yel yar azo lei nrbbeix. Yar ssor mel jjixr lei a saelnei yaa dax bbeix.
6Sixljiel yarbbor Hamor mel Yargel dax lei a zzibbe lei a. 7 Yargel
ddei ssor mel saex| a dder, mipaerbbae gga nr hher jjixr lei a. Nael
Sixljiel mel ddoddo-nrddo yaa nimo leil ssu a, Yirsaexllixl su ca mel

033:17 Suge Suge ddei yilsi mel dder xigex.

leil seixldaddu ar jji bei gger a, yaa cirddei-hanga lei yarzi nixmox
no, sirzzi zildu a.

8 Hamor yaa dax zzibbe a bbeix: “Ngo ssor Sixljiel mel nixmox zzar
nia ddei ssormaer ddox leil yarzisael seissaexr, nia leil giuxr yar leil
ngo ssor ddei maerssor bei lol la. 2 Niul zzicarzzi dax hobbe bei a nia
ddei ssormaer mel ngua leil fu gger ddo, nia lei ngua ddei ssormaer
mel leil bbeix ddo. 19Eine nga a mel nia lei ngua dax cirgo a goxr
dae ddo, middei mel nia xilmeir zza dae. Yel nia arddolmaex hher
niazzir arddolmaex hher ddo, ssissi-leilei vaexleixr bei, arddolcar
mi lei zza var,” eine bbeix a.

11-12 5ixljiel nael Dirnaxr yarbbor nei yargo mel dax bbeix: “Nia
ngo leil i lal bbaexl|, nia ssormaer ddox ngo maerssor bei lol ddar-
koxl la, yel nia ngo dax azo li lei ngo nia leil gger nia. Nia ngo dax
zzaegu nei zzirbae hormo li zzorbbeixlei, ngo nia leil gger nia.”

13 Sixljiel yaa nimo leil bei yojiar gger a, Yargel ddei ssor mel SixI-
jiel nei yarbbor leil fur dae a ddarkox! a 14 bbeix: “Ngua ngua ddei
nimo leil gelirP bei nr goxr ca ar ddei ddei maerssor bei ssi lol nr ddo.
Eine bei a mel ngua dder yarzi seixldaddo. 1> Nael nia ngua leil miar
ar jji ddarkox| a, ngua dder nia leil ddarkoxl, hherdder nia dax ca-
por maelmaerjjia ngua sael a gelir bei nia. 1°Eine nga a ngua dder
ngua ddei ssormaer mel nia leil fu gger. Ngua lei nia ddei ssormaer
mel leil bbeix a ngua maerssor bei lol. Ngua lei nia dax cirgo a hher
ddo. Niul dder cir cuxr a loxr a. 17 Nael nia ddar-nr-kox| arddeirnga
a, ngua dder ngua nimo leil hier dae a ssi du a.”

18 Hamor nei yar ssor Sixljiel zzirdae a, yaa bbeix dae mel bbeix
hoxr. 19Sixljiel mel yarbbor ake gga mel piuper-saeper. Yar Yar-
gel ddei ssormaer ddox leil yarzisael seissaexr, yar dder jiurjiur-
maemae gelir bei ssi a. 29 Hamor nei Sixljiel yaa nr bollor dder zzi
gga alddur ddei dax ssi a, zzi gga capor mel leil bbeix: 21 “Ca eilmel
niul dax toltor a bei, niul yaa leil eilmaex hher dae lol a, yaa ssissi-
leilei vaexleixr bei cexr. Eilmaex middei ddei lei kuax dae, yaa lei
hher ggorddei, eine nga a mel niul yaa ddei ssormaer mel leil bbeix

P34:14 gelir Gelir bei a mel dder capor ddei sirbeixlddur olniuxniux zzi ddei caer
teix| gger.

cexr, niul ddei ssormaer mel lei yaa leil fu gger cexr. 22Nael niul
yaa leil miar ar jji ddarkox| a saelnei yaa niul leil niul dax cirgo a
hher, niul dax cir cuxr a bei ddarkoxl, hherdder niul capor mael-
maerjjia yaa sael a gelir bei nia. 23Eine nga a mel yaa ddei zzeir
mel nei cirza-hanga zzaegu lei niul ddei nga a zzarmar? Niul yaa
leil ddarkox! a, yaa dder niul dax cirgo a hher a.” 24Zzi gga alddur
ddei dax ca maelmaerjjia Hamor nei yar ssor Sixljiel ddei ddar no
a. Yel capor maelmaerjjia lei gelir bei a.

25 Giedae so ni cir ni ci a, zzi gga capor mel gelir bei a halae no
dae seir. Yargel ddei ssor hherdder Dirnaxr yargo galga Simix| nei
LixIweix|l yaa nrnel dder altor sisi vei dae a zzi gga ca mel xiar lei
xiar nr ci car, zzi gga ddir a capor maelmaerjjia leil seix| zil gger a.
26 Hamor nei Sixljiel leil lei seixl| zil gger a Sixljiel ake gga yaa nimo
leil hier teix| lei a. 27 Sixljiel mel yaa nimo leil bei yojiar gger a, yel
Yargel ddei ssor mel halmaex gga 28 ca hal mel ddei zzeir, halae
zzi gga nei mi gga cirza-hanga lei su si a. 2° Yaa ddei zzaegu naxr-
cixlcix] maelmaerjjia su si a. Yaa yox| yaa ddei aniux nei maerssor
maelmaerijjia leil ssu si a.

30Yargel mel yar ssor Simix| nei Lixlweix! leil bbeix: “Nia ngo leil
ke zildu a. Eilmaex gga Jianaxr su ca nei Birlixlxir su ca mel ngo leil
vuxryixr lalnga a. Niul ca zzae nganiul, yaa cir piar a bei a, niul leil
bei kox| xix| arddeirnga a, niul cirhhexr-lorbba lei si lalnga a.”

31 Nael yaa ddarkox! a bbeix: “Ngua si leil ngua ddei nimo leil gge-
cir vurlelsu ssormaer hal mel i mal gger lol nr ddo.”

Yargel Boxrtexllix| Zzi Gga Jjixr

1 Arbosobo Yargel leil bbeix: “Ngo mel ni niago Yirsexr leil pa

35 car, ni leil mia lol goxr Arbosobo ddei nga a. Ni Boxrtexllixl

zzi gga ssi a halmaex goxr nia. Halmaex ngo leil zi ggie ar ddei bei
gger nia,” eine bbeix a.

2Yel Yargel dder yar ake ca nei yar dax cirgo a ssi su ca mel leil

bbeix: “Nia bbex mel piar pixl gger nia, armael leil ggecir nei nix-

mox seibeix lol nia, pia lael nia.q 3 Arbosobo mel ngo nr seir pex dae
car, ngo leil beijjiu, ngo arddolmaex ssi lei yar ngo dax cirgo a hher
dae. Yel niul Boxrtexllixl zzi gga ssi du a lo. Ngo halmaex yar leil zi
ggie ar ddei bei ssi nia,” eine bbeix a. 4 Yaa dder bbex maelmaer-
jjia nei yaa ddexr dae nolzzu mel Yargel leil gger a, Yargel Sixljiel
mermi dax naer ggie xia zzei ar zzei woxrke giexlhex gger a. > Yaa
dder ssi a. Arbosobo mel zaza-lili zzi gga ca mel leil gexr lol a, yaa
dder Yargel ddei ssor mel leil ggaxr mae ssi nr bel a.

®Yel Yargel nei yar dax ca dae ca mel lei Jianaxr mermi Lulsi zzi
gga ssi ci a. Lulsi mel dder Boxrtexllixl nga a. 7 Yar yargo Yirsexr
leil pa car Arbosobo mel eilmaex gga yar leil mia lol goxr a. Yel yar
eilmaex gga Arbosobo leil zi ggie ar ddei bei a, hal ddei leil Yilexl
BoxrtexllixIs mi gger.

8 LixIbaexrjia leil baxrda vaer su Dirbola mel si a, yar leil Boxr-
texllixl jiasibbor xia zzei ar zzei woxrke giexlhex dae, yel sixzzei
hal zzei leil Yalluixr Bagurt mi.

9Yargel Badaxl-yallaxr mermi jjixr lei ho a, Arbosobo yoxI yar leil
mia lol halae yar leil seir lol a 19bbeix: “Ni leil zeixleixr lei Yargel
nr mi a. Ngo ni leil Yirsaexllix| mi gger. 11 Ngo mel cirza-hanga ddo
zzir Arbosobo ddei nga a. Ngo ni leil giedae ca cirke zza lol nia. Ni
giedae ca mel gga goxrjia ar ddei ddux lei nia, ca hormo cuxr loxr
nia, zzirmar lei ar mel ddux lei nia. 12Ngo Yalboxrlahar nei Yirsar
leil gger goxr middei mel ni nei ni giedae ca mel leil gger nia,” eine
bbeix a. 13 Arbosobo Yargel dax ddar bbeix jjia a dder ddeix jjixr si
a. 14Yargel mel Arbosobo yar dax ddar bbeix ggie halmaex legel-
bbe ar taex ngier dae lol a, hoxltexr bei; yar legelbbe hal taex leil

935:2 Yaa Arbosobo leil zi a mel, armael leil xilmeir seibeix lol nia. Yel yaa bbex
mel leil nr zi, bei nr sir nr bei, huixrsoxr. Halae yaa ggecir cir, pia lael eine bei.

535:7 Yilexl Boxrtexllixl Yilexl Boxrtexllixl ddei yilsi mel dder Boxrtexllix| ddei
Arbosobo.

t35:8 Yalluixr Bagur Yalluixr Bagur ddei yilsi mel dder xia zzei zzei dax nge.

puxrto zzibbaer nei ssuvi dox| deix gger.Y 1> Yox| middei hal ddei
leil Boxrtexllix] mi gger.

Lajixr Nei Yirsar Yaa Nrnel Nr Zza

16Yargel yaa cirhhexr-lorbba Boxrtexllix| cirdae ssi a Yirfaxrta
dax naer ggie ssi ci a, Lajixr mel aniux xiu zi ci a; nael yarzi xiu sol.
17Yar no zildu halcar yar leil aniux ggux gger su ddei yar leil bbeix:
“Gexr nr ssa, ni yox| ssor ar ddox xiu wo a.” 18Yar seixl| ceix du
halcar, yar ssor ddox leil Bixl'ernir¥ mi gger. Nael yar capor zzael
yar leil Bixlyarmir"¥ mi gger.

19 Lajixr nr zza a. Yar leil mel Yirfaxrta dax ssi ggie jjiumo gir leil
hherdder Boxrlixlhexr halmaex giexlhex dae. 20 Yargel Lajixr leil
lixrbbaex giaxrmeix ar ddei bei gger a, eilleix zzezze lei zza dae
seir.

21Yargel hherdder Yirsaexllix| yox| zeixleixr ssi a, Yirderta hal-
maex hher dae a. 22 Yirsaexllix| halmaex goxr dae car, yar ddei ssor
vaervaer Liurbil mel yar ddei maeryemo Pilla dax kerjiar. Yel yar
bbejjiur a.

Yargel mel ssor ceinirmo zza:
23 Lilyal ddei ssor nael
Liurbil, SimixI, Lixlweixl, Yoxrdaxl, Yirsarjia nei Xibulluixr.
Liurbil mel Yargel ddei ssor vaervaer ddei nga a.
24 Lajixr ddei ssor nael
Yuesaex!| nei Bixlyarmir.
25 Lajixr ddei zebol Pilla ddei ssor nael
Daxl nei Naxrfuxrtalil.
26 ilyal ddei zebol Sipal ddei ssor nael
Jiadaexr nei Yalsaexl.
Yargel ddei ssor eilmel leil Badaxl-yallaxr mermi xiu si lei a.

Y35:14 Halleix Arbosobo leil ddarzzi su mel cirdaedae a legelbbe ddei leil puxrto
zzibbaer nei saercor ssuvi her a Arbosobo leil zi.

V35:18 Bixl'ernir Bixl'ernir ddei yilsi mel dder ngo goxr sol a xiu teix| lei ssor.
W35:18 Bixlyarmir Bixlyarmir ddei yilsi mel dder ngo leixrhher yo piar a ddei ssor.

27 Yargel mel yarbbor Yirsar dax Mallil kax gga ssi ci a. Halmaex
mel hherdder Yalboxrlahar nei Yirsar hher goxr ggie nga a. Mallil
kax ddei mel Jilixl Yalba zzi dax hherdder Xiboxrluixr dax naer dae.
28 Yirsar mel 180 koxl gol ci a. 22 Yar hormo goxr seir ho a mar zildu
a marle a. Yar porpor mel dax ssi a; yar ssor Yirsexr nei Yargel yaa
nrnel yar leil bil a.

Yirsexr Giedae Ca

lYirsexr ddei ssor mel jiasibbor biar dae mel nga a. Yirsexr
36 leil mel Yirdo lei mi.

2Yirsexr Jianaxr su ssormaer mel leil bbeix a, yar maerssor bei a.
Cir ddei a nael Yaldax| mi; cir ddei a nael Ahexrlixlbamar mi. Yal-
daxl nael Hexl su ca Yirluixr ddei ssormaer. Ahexrlixlbamar nael
Xiweix| su ca Jilbil ddei lilmo hherdder Yalnax| ddei ssormaer. 3 Yir-
sexr yox!| Yirsirmarlix| ddei ssormaer Basirmor leil lei bbeix a. Ba-
sirmor nael Nirbaelyue ddei nimo a. 4 Yaldax| nael Yirlilfar leil xiu
a Yirsexr leil xiu gger a. Basirmor nael Liurer leil xiu. > AhexrlixIba-
mar nael Yewusi, Yarlar, nei Kerla leil xiu. Eilmel mel dder Yirsexr
Jianaxr mermi ssor xiu wo mel nga a.

6=7Yirsexr nei Yargel yaa nr hieni mel cirza-hanga lei yarzisael
miur. Zzeir mel lei middei halmaex hher ggor-nr-ddei a. Yaa cirgo
a goxr dae nr cexr. Yel Yirsexr dder Jianaxr mermi hher dae a zza
cirza-hanga vei dae a, yar nimar Yargel dax nr hher kebal mermi
ssi a. Yar ake gga ca maelmaerijjia leil hier dae, halae yar ddei zzeir
mel ggaxr dae nei zzaegu lei vei dae a ssi a 8yar Xi'aer Worga leil
goxr dae a. Yirsexr mel dder Yirdo nga a.

dYirsexr ddei giedae ca mel leil jiasibbor biar dae. Yar mel Xi'aer
Worga gga Yirdo su ca ddei porpor a.

10 Yirsexr ddei ssor nael Yirlilfar nei Liurer.

Yirlilfar mel Yirsexr ddei maerssor Yaldax| ddei ssor a. Liurer mel
Yirsexr ddei maerssor Basirmor ddei ssor a.

11Yirlilfar ddei ssor mel nael Tirmal, Amoxr, Xirbo, Jiatar, Jinalsi.

12Yirsexr ddei ssor nael Yirlilfar, yar ddei maeryemo leil Tirnal mi.
Yar Yirlilfar leil ssor ar ddei xiu gger a. Yar leil Yaximarlix| mi. Ca
eilmel hherdder Yirsexr ddei maerssor Yaldax| ddei lilbol mel nga
a.
13 Liurer ddei ssor nael Narha, Xilla, Samar, Mirsar. Ca eilmel Yir-
sexr ddei maerssor Basirmor ddei lilbol mel nga a.

14Yirsexr ddei maerssor Ahexrlixlbamar mel Yalnaxl ddei ssor-
maer Jilbil ddei lilmo. Yar Yewusi, Yarlar, Kerla leil xiu.

15Yirsexr ddei ssormine mel gga ddux lei vaervaerpor mel mel
dder eilmel nga a:

Yirlilfar mel Yirsexr ddei ssor vaervaer ddei nga a.

Tirmal vaervaerpor, Amoxr vaervaerpor, Xirbo vaervaerpor,
Jinalsi vaervaerpor, 1®Kerla vaervaerpor, Jiatar
vaervaerpor, YaxImarlixl vaervaerpor. Vaervaerpor eilmel
mel Yirlilfar giedae ca mel gga ddux lei. Yaa mel Yirsexr ddei
maerssor Yaldax| ddei giedae ca.

17 Liurer ssormine mel gga ddux lei vaervaerpor mel mel dder eil-

mel nga a:

Narha vaervaerpor, Xilla vaervaerpor, Samar vaervaerpor,
Mirsar vaervaerpor.

Vaervaerpor eilmel mel Yirsexr ddei ssor Liurer ddei giedae ca.

Yaa Yirsexr ddei maerssor Basirmor ddei giedae ca.

18 Yirsexr ddei maerssor Ahexrlixlbamar ddei ssormine mel gga
ddux lei vaervaerpor mel mel dder eilmel nga a:

Yewusi vaervaerpor, Yarlar vaervaerpor, Kerla vaervaerpor.

Vaervaerpor eilmel mel Yirsexr ddei maerssor Yalnaxl ssormaer
AhexrlixIbamar ddei ssormine.

19 Ggaxrsibbor eilmel mel dder Yirsexr ddei ssormine nei yaa ddei
vaervaerpor. Yirsexr mel dder Yirdo.

Yirdo Mermi Su

20-21 Halleix dder Yirdo mermi hher dae Hexrlil su ca Xi'aer ddei
ssormine mel nei yaa ddei vaervaerpor mel jiasibbor biar dae mel
nga a.

Xi'aer ddei ssor nael

Lorta, Soxlba, Jilbil, Yalnaxl, Dirsuil, Yircaxr, nei Dirsa.

221 orta ddei ssor mel nael

Hexrlil nei Ximal. Lorta nimo mel Tirnal.

23Soxlba ddei ssor mel nael

Yallelweir, Marnarxiaxr, Yirbalul, Silbo, nei Anar.

24 Jilbil ddei ssor mel nael

Yalyar nei Yalnaxl.

Yalnax| mel halleix hierbolpae gga yarbbor Jilbil leil tarlodaex loxl

gger a, lur zer dae ajjix taxl zo wo su ddei nga a.

25Yalnax!| ddei aniux mel nael

yar ssor Dirsuil nei yar ssormaer Ahexrlixlbamar.

26 Dirsuil ddei ssor mel nael

Xidal, Yisiba, Yillar, nei Jilar.

27 Yircaxr ddei ssor mel nael

Pilhal, Sarfa, nei Yalga.

28 Dirsa ddei ssor mel nael

Wusi nei Yallaxr.

29-30 Xi'aer mermi Hexrlil su ca mel gga ddux lei vaervaerpor mel

mel dder eilmel nga a:

Lorta vaervaerpor, Soxlba vaervaerpor, Jilbil vaervaerpor,
Yalnax| vaervaerpor, Dirsuil vaervaerpor, Yircaxr
vaervaerpor, Dirsa vaervaerpor.

31 Halleix Yirsaexllixl su ca mel zzirmar nr zza seir car, Yirdo mer-

mi zzirmar bei su mel jiasibbor biar dae mel nga a.

32Bjraer ddei ssor Birla mel Yirdo mermi ddei zzirmar. Yar hher

dae zzi hal ddei leil mel Tirhaba ae.

33Birla si ho a Bosila zzi gga su ca Xilla ddei ssor Yueba yar dirtu

zzirmar bei.

34Yueba si ho a Tirmal mermi su ca Fulsa yar dirtu zzirmar bei.

35Fulsa si ho a Birdar ddei ssor Hadar yar dirtu zzirmar bei. Yar

mel Moxrya mermi gga Mirdixl su ca mel leil deil leixl gger a. Yar
hher dae zzi hal ddei leil mel Yalweixldaexr ae.

36 Hadar si ho a Marsilliljia mermi su ca Sarlar yar dirtu zzirmar

bei.

37 Sarlar si ho a Yofaladir Lazzarmo qir leil Lilherbor mermi su ca

Sarloxr yar dirtu zzirmar bei.

38 Sarloxr si ho a Yalgexrbo ddei ssor Balixl-hanaxr yar dirtu zzir-

mar bei.

39Yalgexrbo ddei ssor Balixl-hanaxr si ho a Hadar yar dirtu zzir-

mar bei. Yar hher dae zzi hal ddei leil mel Bawu ae. Yar maerssor
leil nael Mirxitabir mi. Yar mel Mirsahexr ddei lilmo hherdder Mar-
tellil ddei ssormaer.

40Yirsexr dax ddux lei vaervaerpor mel leil yaa armael mermi, ar-

mael ddei cuxr, armael ddei mi ddei dax zox dae a jiasibbor biar
dae:

Tirnar vaervaerpor, Yallelwar vaervaerpor, Yetir vaervaerpor,
41 Ahexrlixlbamar vaervaerpor, Yirla vaervaerpor, Birneil
vaervaerpor, 42 Jinalsi vaervaerpor, Tirmal vaervaerpor,
Mirbirsa vaervaerpor, 43 Marjidir vaervaerpor, nei Yirlal
vaervaerpor.

Eilmel mel dder Yirdo su ddei vaervaerpor a. Yaa maelmaerjjia

Yirdo mermi hher dae. Yirsexr mel yaa ddei porpor a.

Yuesaex| Nei Yargo

1Yargel* mel yarbbor hher goxr ggie Jianaxr mermi hher dae.

37 2 Jiasibbor biar dae mel hherdder Yargel hhexr leil biar.

Yuesaex| ceisir koxl loxr halleix yargo mel dax cirgo a acixl ya loxl
ca ssi, yar yarbbor ddei maeryemo Pilla nei Sipal ddei ssor mel leil
lox| jjiu ssi. Yargo mel nr seir bei a, yar yarbbor leil bbeix gger.

3Yirsaexllixl mel mar a sael Yuesaex! leil hier wo, yel yar Yuesaexl
leil yarzi perniar, bir kebal yargo mel leil lei perniar leixl. Yarbbor
yox| yar leil pia yarzi naxrcix| yarzi igax zae ar xiux naexr gger a.
4Yargo mel yarbbor Yuesaex! leil hanol perniar saex!| a dder yar leil
vuxryixr, yar dax toltor a nr bei.

X37:1 Yargel Yargel leil mel YirsaexIlix| mi.

> Eine ar boxl a Yuesaexl yixrmeix ar ddei ka, yel yar yargo mel leil
biar gger a, yargo mel gielgiel yar leil vuxryixr a. ® Yuesaex| yaa leil
bbeix: “Nia noni dae la. Ngo ngo yixrmeixka ddei nia leil biar gger.
”Ngo yixrmeixka a niul mi gga sobo neixl dae. Ngo neixl du lei mel
nael ngier dae; nia neixl du lei mel nael zaza-lili ngo ddei mel leil
koxl| dae a, cizixl gger dae sael a nga.”

8 Yel yargo mel yar leil bbeix: “Holbbaex| ni ngua ddei vaervaerpor
bei a, ngua leil guaxr niazzir dae a ngo?” Yar mel yar yixrmeixka
dae ddei yargo mel leil biar gger a, eine zzezze yargo zzu dder yar
leil vuxryixr zildu a.

9 Giedae yar zeixleixr yixrmeix ar ddei ka a, yargo mel leil biar gger
a bbeix: “Nia noni dae la. Ngo yoxl yixrmeixka a. Merni, xiubbo, ha-
lae gie ceidil taex a ngo leil cizixl gger dae,” eine bbeix a.

10Yuesaex!| halae yixrmeix eil ddei yarbbor nei arzzi-nimar mel
leil biar gger. Yarbbor yar leil hie a bbeix: “Eil yoxr mel azo yixr-
meix a leir? Holbbaex| niama nei ngo, halae ni ddei arzzi-nimar lei
ni leil cizixl gger nia a ngo?” 11 Yel yargo zzu yar leil nixnox zildu a;
yarbbor zzael yixrmeix eil ddei nixmox zzar xiar ji doxr dae.

Yuesaex| Leil Aezixr Goxrjia Vur Mal Gger

12 Eine ar ni a, Yuesaex! yargo mel Sixljiel mermi yarbbor leil acixl
ya loxl gger ssi. 13-14Yirsaexllixl Yuesaex! leil bbeix: “Niago yaa
Sixljiel acixl ya lox| dae. Ni yaa dax ssi a, yaa zzasoso dae, acixl ya
mel zabbar zza zza dae i si la, yel ngo leil bbeix gger jjixr lei.”

Yuesaex| ddarkox| a bbeix: “Ngaddo.” Yarbbor dder yar leil Xi-
boxrluixr lagiex gga ho teix| a, yar dder Sixljiel ssi a. Yar Sixljiel ssi
ci a, 1> mipaerbbae gga jjiumo ssi pixl a; ca ar ddei a yar leil mia a
bbeix: “Ni azo zo leir?”

16 Yar ddarkox! a bbeix: “Ngo ngago yaa leil zo bbae. Yaa arddol-
maex acix| ya lox| dae ni ngo leil bbeix gger la.”

17Ca hal ddei bbeix: “Yaa ssi jixr ho a. Ngo yaa bbeix ggie bbejjiur
a bbeix yaa Dota mermi ssi bbeix dae a.” Yel yar dder yargo mel
dax ggaxr mae ssi a. Dota mermi yargo mel leil mia a.

18 Nael Yuesaex! halae vimirmir ssi dae seir yargo mel dder yar leil
mia a. Yar yaa dax ssi naer nr ci seir, yargo mel dder yar leil seixl
zil gger nia zzibbe dae a. 1°Yaa zzicarzzi dax bbeix: “Nia arleixr
i, yixrmeixka su ddei lei a. 20 Lei, niul yar leil seix| pixl gger lei, yel
lurddur hie gga pia ji gger a, yirvu-nilhax zzor ji a bbeix lalssa. Yel
yar yixrmeixka dae mel yarzi loxr var var bbe i.”

21 Nael yargo vaervaer Liurbil mel yaa eine bbeix ggie bbejjiur a,
yar Yuesaexl leil jiuxl niazzir a bbeix: “Niul yar ddei olga li nr ddo.
22 Nijul yar leil sirnilni ddux lol nr ddo.Y Yar leil mipaerbbae gga lur-
ddur hie gga piar ji gger a dder ddo a; niul yar leil bei no gger nr
ddo.” Yar eine bbeix a mel, Yuesaexl leil yaa leixrga gga jiux| teixl
lei a, yarbbor dax ho xix| gger niazzir a bbeix arddeir a.

23Yuesaex! lei car, yargo zzu ddoddo-nrddo yar ddei pia yarzi
naxrcix|, yarzi igax zae xiux lixr teix| gger a. 24 Yar leil lurddur hie
gga piar ji gger a.

25Yel yaa cux dae a zzo zzor dae car, Jilix] mermi lei a Aezixr goxr-
jia ssi vaexleixr bei su Yirsirmarlix| ca ar cir mia a. Yaa loxIltoxr mel
leil zzaegu xiuzixzix halae ssurxia nei moxlyoxl|? jix dae a vur ssi.
26Yel Yoxrdax! yar arzzi-nimar mel leil bbeix: “Niul Yuesaex! leil
kerseix!| pixl gger a, niul leil azo ar ddei guaxrzoxr bbeixleir? 27 Nr
nga a nael niul yar leil Yirsirmarlixl ca eilmel leil vur gger lalssa.
Yar mel niul ddei nimar a; niul dax hoxrneixr ciryoxr a nga; niul yar
leil bei no gger nr ddo,” eine bbeix a. Yuesaex| yargo mel lei Yoxr-
dax| ddei ddar no a. 28 Yel MirdixI? ca vaexleixr bei su hal mel yaa
dax halmaex gger ci a, yargo mel yar leil lurddur hie ddei gga gga
deix xix| lei a, piu nrzei taex dder yar leil Yirsirmarlix| ca mel leil
vur ji gger a. Yel ca hal mel yar leil hier dae a Aezixr goxrjia ssi a.

¥37:22 Niul yar leil sirnilni ddux lol nr ddo Cuaxlsixljil Sul 4:10-11 sirnilni ddux
ddei leil biar dae.

237:25 ssurxia nei moxlyox| Zzaegu eil zzu mel sixzzei ddei taxrvixrka bei teixl
lei. Ggecir leil meilabox naxcir bei cexr; ggecir ddei leil nerxiu lol; ca sima ggecir
leil lei mei gex cexr, ggecir ddei xiaxr nr var; halae hexzzi sael a doxllabox lei bei
cexr, yarzi nerxiu.

437:28 Mirdixl Mirdixl ca mel dder Yirsirmarlixl ca. Yaa mel vaexleixr bei su a.

29 (Liurbil ddei nimar mel eine bei car, Liurbil nr hher dae,) yel yar
lurddur hie ddei dax jjixr lei a Yuesaexl leil nr mia a, yar dder cix a
yar veixr dae pia xiux si xiaxr gger a. 3% Yar nimar mel dax jjixr ci a
bbeix: “Yuesaexl leil nr mia a bbe; ngo arsae bei hor?”

31Yaa acixlbol ar ddei seixl zil gger a, Yuesaex! ddei pia xiux acixl-
bol ddei sirnilni mel gga niuxl gger. 32 Yel pia xiux yarbbor dax vei
xix| gger a bbeix: “Ngua pia eine ar xiux ggux wo a. Ni ni ssor Yue-
saex| ddei nga nga bbe arleixr i?”

33Yel yarbbor pia eil xiux leil i teix] a bbeix: “Nga a mei. Eil ddei
ngo ssor ddei pia a; yirvu-nilhax yar leil si me gger a yar leil zzor
ji a!” 3% Yargel cix zildu a dder, yar veixr dae pia xiux si xiaxr gger
a, zzir pia veixr ngex| a. Yar mel yar ssor leil jjiur a, hormo nixixl
aenge a. 3> Yar ddei ssormine mel yar leil quex a lei quex vu nr ssi.
Yar bbeix: “Ngo si hal cir ni ci zzorbbeixlei, ngo halae cix nor nixixI
nr zza.” Yel yar yoxl| yar ssor leil aenge gger doxr.

36 Mirdix| ca mel zzael Yuesaex! leil Aezixr goxrjia hier mal ci a,
yar leil Aezixr goxrjia zzirmar Faxrlar® ddei woxrke vaervaerpor
Botixrfarc leil vur gger a.

Yoxrdax| Nei Tamar

1 Hane goxr ho a, Yargel ddei ssor Yoxrdax| dder yar arzzi-
3 8 nimar mel dax cirgo a nr hher, ssi du si a. Yar Yalduxllar su ca
Xilaxr mi hal ddei dax cirgo a goxr dae a. 2 Yoxrdax| halmaex hher
dae a Jianaxr mermi su Suyal mi ca hal ddei ddei ssormaer ddox
leil mia a dder yar leil bbeix a yar maerssor bei lol a. 3 Ssormaer eil
ddox dder aniuxniar a ssor ar ddox xiu wo a; Yoxrdax!| aniux ddox
leil Aer mi gger. #Yar yox| aniuxniar a ssor ar ddox xiu wo a; yar
aniux ddox leil Ernaxr mi gger. > Yox| zeixleixr ssor ar ddox xiu a,
Silla mi gger. Yar Silla leil xiu car, yaa Jisi mermi hher dae.

b37.36 Faxrlar Faxrlar ddei mel ca mi ar ddei nr nga. Faxrlar ddei yilsi mel dder
zzirmar.

€37:36 Botixrfar Ca cirmelmel zzirdae a, Botixrfar mel Faxrlar leil barful su mel
leil guaxr su vaervaerpor a.

®Yoxrdax| yar ssor vaervaer Aer leil maerssor ar ddei bbeix gger
a; yar leil Tamar mi. / Nael ssor vaervaer Aer mel Arbosobo Yihexr-
huaxrd meixddurga gga mel yarzi nr seir, yel Yihexrhuaxr yar ddei
olga li a. 8 Yoxrdaxl yar ssor leixleix Ernaxr leil bbeix: “Ni nialor dax
naer a niago leil ssormine hier gger mibbe.”® 2 Ernaxr mel, aniux
ddox xiu teix| lei a yar li wo nr ddo saex| a dder yar yarlor dax naer
arnar, yar leil aniux nr niar lol, yar yargo leil ssormine hier gger
nia-nr-zzir. 19 Yihexrhuaxr meixddurga gga mel Ernaxr bei dae mel
yarzi bei nr sir, yel Yihexrhuaxr yar leil lei si lol a. 11 Yoxrdax| mel
ssor yelye Silla lei yargo nrnelsael a si lei a gexr a dder yar yar cir-
mu Tamar leil bbeix: “Ni niama hhexr dax maermocir mu jjixr si la
a, ngo ssor Silla vaer du lei xia ci nia.” Yel Tamar dder yarma hhexr
dax hher jjixr a.

12 Hormo nixixl goxr ho a, Yoxrdax| maerssor Suyal ddei ssormaer
ddei si a. Giedae yar cix nor ho a yar dder yar gaxggor-carbeix Yal-
duxllar su ca Xilaxr mi hal ddei dax cirgo a Tirnar mermi ssi a, yar
leil ya me ddaex gger su mel dax ssi. 13 Ca ar mel a Tamar leil bbeix
gger a bbeix: “Ni yoxrpor te Tirnar mermi ya me ddaex ssi jixr a.”
14 Tamar mel Yoxrdax| ddei ssor yelye Silla ddox vaer ho a saex| a;
nael halae yar leil nr bbeix lei. Yel yar dder maermocir veixrlabox
pia mel lixr teixl, giaxrmeix ddei bbe gex du lei a, Tirnar mermi ssi
ggie Yinaryil zzi alddur peixl dax cux dae a.

15Yar mel giaxrmeix ddei leil bbe gex dae a, Yoxrdax! te yar leil
mia a dder ggecir vurlelsu ssormaer ar ddei a zzirdae. 1 Yoxrdaxl
te yar cirmu a nr saexl a, yel yar Tamar dax za mal lei a yar leil
bbeix: “Lei, ngo ni dax naer.”

Tamar ddarkox| a bbeix: “Ni ngo dax naer a ni ngo leil arddolyox
gger?”

d38.7 Arbosobo Yihexrhuaxr Arbosobo mel dder Yihexrhuaxr.

€38:8 Yoxrdaxl su ca mel ssormaer ddei capor si a mel, yar capor ddei arzzi-
nimar mel yar leil bbeix mibbe, yel ssormine hier. Aniux hier wo beil ddox nael,
si ho capor hal ddei ddei; giedae xiu mel nael dder eilleix capor eil ddei ddei. Eil
ddei mel dder Yoxrtaex| su ca mel bei zza wo ddei nga a.

17Yoxrdax| bbeix: “Ngo ngo ddei acix| ya mel gga acixlssor ar ddox
vei teix| lei a ni leil ho mal gger lei ddo.”

Tamar bbeix: “Vei nr mal lei xilmeir leil ni ddei azo zzaegu ar ddei
yaxr dae nia.”

18 Yar bbeix: “Ngo ni leil azo ar ddei gger a yaxr dae neil?”

Tamar bbeix: “Ni ddei za nei za sael, halae ni leixrhher gga vei
dae zzargger caex lar.” Yel Yoxrdaxl te dder zzaegu eil zzu yar leil
gger a, yar dder yar dax naer a Tamar aniuxniar a. 1° Tamar dder
ake jjixr a, yar giaxrmeix ddei leil bbe gex dae ddei vei pix| a, yoxl
maermocir veixr dae pia mel veixr gex xix| a.

20Yoxrdax| yar gaxggor-carbeix Yalduxllar su ca ddei leil gie a,
acixlssor ddox ssormaer hal ddei leil ho mal gger lol, yel yar ddei
zzaegu yaxr dae mel vei xixl lei lol. Nael ssormaer ddei leil zo nr wo.
21Yel dder halmaex gga ca mel leil biex a bbeix: “Yinaryil jjiumo gir
leil ggecir vurlelsu ssormaer hal ddei arddol ssi a?”

Yaa ddarkox| a bbeix: “Eilmaex gga ggecir vurlelsu ssormaer nr
zza.”

22Yel yar jjixr a Yoxrdax| dax bbeix: “Ngo yar leil zo nr wo, halae
halmaex gga ca mel lei bbeix: ‘Eilmaex gga ggecir vurlelsu ssormaer
nr zza’, eine bbeix.”

23Yoxrdaxl bbeix: “Ngo yar leil acixlssor ho mal gger a; nael ni yar
leil zo nr wo. Zzaegu yaxr dae mel yar leil li dae lol ddo a. Nrnga a
ca mel saexl| a halae niul leil bbeix vuxryixr.”

24 Giedae so xiubbo sael goxr a, si Yoxrdaxl leil bbeix gger a bbeix:
“Ni cirmu ggecir vurlel a aniuxniar a.”

Yel Yoxrdaxl| te bbeix: “Gga teixl la a cu zil gger ssi.”

25 Tamar leil gga teixl lei car, yar ca leil zi a yar yoxrpor dax ssi
lol a bbeix: “Zzaegu eilmel arseir ddei a mel, ngo dder arseir dax
aniuxniar a. Za nei za sael halae zzargger eilmel arseir ddei a? Ni
arleixr i,” eine bbeix a.

26 Yoxrdax| dder cexrssexl| a bbeix: “Ngo mel ngo ssor Silla leil yar
leil nr bbeix lol a, yar eine bei a mel bir ngo leil bei seir dae a.” Nael
hane zzezze, Yoxrdaxl dder Tamar dax nr naer a.

27 Tamar mel aniux zze ar zze niar dae. 28 Yar no zildu car, aniux
ar ddox a leixrhher ar bbor cei teixl lei a, aniux ggux gger su ddei
dder yar leixrhher bbor leil maebbiur nilni ar zex neixl gex gger a
bbeix: “Eil ddox mel xiu teixl lei beil ddox nga a.” 22 Nael aniux ddox
yoxl leixrhher bbor zuxl dil xix| si a. Kebal hal ddox leil xiu teixl lei
a. Aniux ggux gger su ddei bbeix: “Armor! Arsae ni xilmeir ddux
lei leir?” Yel dder yar leil Farlexlsif mi gger. 30 Giedae leixrhher leil
maebbiur nilni neixl gex dae hal ddox lei xiu teixl lei a; yel yar leil
Xilla mi gger.

Yuesaex!| Nei Botirfar Ddei Maerssor

1Yirsirmarlix|9 su ca mel Yuesaexl leil Aezixr goxrjia hier mal
39 ci a, Aezixr goxrjia su ca Botixrfar mi hal ddei leil vur gger
a. Ca eil ddei mel Faxrlarh woxrke vaervaerpor ar ddei a. 2 Yue-
saex| dder yar seirpor Aezixr su ca hhexr ake hher dae a; Arbo-
sobo Yihexrhuaxr Yuesaex| dax hher dax dae, yar azo bei lei Yi-
hexrhuaxr yar leil bei seir lol. 3 Yar seirpor ddei dder Yihexrhuaxr
Yuesaex| dax hher dax dae saexl, halae Yihexrhuaxr Yuesaex! leil
azo bei mel azo bei seir lol saexl a. 4 Yar seirpor ddei dder yar leil
i du a, yar leil visser lol, yar ake ddei cirza-hanga lei Yuesaexl leil
guaxr lol. ®> Yuesaex| Botirfar hhexr leil ake guaxr gger hane zzezze
mel Yihexrhuaxr dder yar seirpor hhexr leil lei seir lol; yaa ake gga
cirza-hanga lei seir lol, mi gga cirza-hanga lei naxrcix! lol.  Botir-
far cirza-hanga lei Yuesaexl leil guaxr lol, yar mel armael zzor dda
ddei leil lar guaxr.

Yuesaex| mel deil zzae deilbe, i zzae i zae ar ddei a. 7 Yel argiel-
ggur goxr ho a, yar seirpor maerssor te mel dder Yuesaexl leil nol-
nger a. Yel yar Yuesaexl leil bbeix: “Ni ngo dax naer lei.” 8 Nael
Yuesaex| ddar-nr-koxl, yar yar seirpor ddei maerssor te leil bbeix:
“Ngo seirpor mel ake ddei azo lei guaxr nr dax, cirza-hanga lei ngo

f38:29 Farlexlsi Farlexlsi ddei yilsi mel dder bex teixl lei.

939:1 Yirsirmarlixl Yirsirmarlix| ca mel mel dder Mirdix| ca, yaa mel vaexleixr
bei su a.

h39:1 Faxrlar Faxrlar mel dder Aezixr goxrjia ddei zzirmar a.

leil guaxr lol. 2 Ake gga ni capor leil zei lei a mel bir ngo leil vaer
leix| ca ar ddei nr zza. Ni capor cirza-hanga lei ngo leil guaxr lol. Ni
mel seirpor ddei maerssor a, ngo leil ni leil lar nr guaxr lol. Ngo yar-
zi gexrddo eil ddei bei a, Arbosobo leil de ddo a ngo?” 10 Yuesaexl
seirpor maerssor te cirni-cirni Yuesaexl leil nol lei bbeixarnar, nael
Yuesaex| ddar-nr-koxl, yar dax yixr nr dax, yar dax naer lei nr naer.
11Eine ar ni a, Yuesaexl| xi gga ddir a miar bei ssi, ake mel ca cir
ddei lei nr hher dae. 12 Yel yar seirpor maerssor te dder yar pia xiux
leil gga gex dae a bbeix: “Ni ngo dax naer lei!” Yuesaex!| dder zal-
bbaer jiax teixl si a; pia xiux zzael yar seirpor maerssor te vei gex
dae a. 13Yar seirpor maerssor te mel Yuesaex| beix teix! si ho a,
yar ddei pia xiux yar leixrga gga gga gex dae seir mia a 14 dder yar
ake gga ca mel leil ae si lei a bbeix: “Nia arleixr i, ngo capor hier xixl
lei Xiboxrlaexr su ca eil ddei niul leil ci lei. Yar ngo dax naer niazzir
a, ngo dder worcixl-worni ae du lei a. 1> Yar ngo worcixl-worni ae
ggie bbejjiur a dder pia xiux dol dae a zalbbaer beix teixl si a.”

16 Yar seirpor maerssor te mel Yuesaex| ddei pia xiux armael dax
dol dae a, yel Yuesaex| ddei seirpor ddei leil xia dae. 17 Yuesaexl
seirpor ddei jjixr lei a, yar maerssor te yar dax bbeix teix| a bbeix:
“Ni hier xixl lei Xiboxrlaexr su ca zebol eil ddei ngo leil ci niaxiar.
18 Nael ngo worcixl-worni ae du lei a yar pia ddei piar dol dae a
zalbbaer beix teixl si a.”

19Yuesaex| ddei seirpor mel yar maerssor te bbeix: “Ni ddei zebol
eil ddei ngo leil einezeix| bei bel,” ddar eil gir bbeix ggie bbejjiur
a sirzzi zildu a. 20Yel yar seirpor te dder Yuesaex! leil ssu du lei
a zzirmar cageggie ge ji gger a. Yuesaexl leil dder halmaex gga ge
dae a. 21 Nael Yihexrhuaxr mel Yuesaexl dax hher dax dae a, yar
leil perniar, yel Yihexrhuaxr dder cageggie guaxr su vaervaerpor
ddei leil Yuesaexl leil i du lol. 22 Yel vaervaerpor eil ddei dder ca ge
ji dae maelmaerijjia lei Yuesaexl leil guaxr lol, cirza-hanga lei Yue-
saex| leixrga gga bei nia. 23 Yuesaex| ha bei dae mel mel cageggie
guaxr su vaervaerpor ddei dder biex lei nr biex, Yihexrhuaxr Yue-
saex| dax hher dax dae a, yar azo bei mel Yihexrhuaxr yar leil azo
bei seir lol.



90

Ca Nrnel A Yixrmeix Ka

LEine goxr ho a, Aezixr goxrjia ddei zzirmar' leil zzibbaer
40 guaxr gger su nei zzorlabox guaxr gger su vaervaerpor eil
nrnel mel zzirmar ddei leil de dae a. 2Yel Faxrlar dder yaa nrnel
leil sirzzi zildu a 3 yaa leil yar woxrke vaervaerpor ar ddei hher ggie
cageggie ge ji gger a. Hherdder Yuesaex! leil ge ggie nga a. 4 Yel ca-
geggie guaxr su vaervaerpor ddei dder yaa nrnel leil Yuesaexl| leil
jia gger a. Yuesaex| dder yaa leil visser dae a.

Yaa leil eilmaex gga argielggur ge ho a °eine ar xixl a, zzirmar
ddei zzibbaer guaxr su nei zzorlabox guaxr su eil nrnel cageggie
hher dae a, cirmo yixrmeix ar ddei ka a, zzicarzzi dax ka le-nr-sel.
©Giedae cirnehe, Yuesaexl yaa leil i lei a yaa herdurzzi arla bei dae.
’Yar dder yaa nrnel leil biex a bbeix: “Nia eilni arsae herdurzzi arla
bei dae leir?”

8Yaa ddarkox| a bbeix: “Ngua nrnel cirmo yixrmeix ar ddei ka,
nael arseir lei ngua leil azo yixrmeix a bbeix teix| gger lei nr xie.”

Yuesaex| bbeix: “Azo yixrmeix a mel Arbosobo lar saexl. Yar ngo
leil saex| lol var. Nia azo yixrmeixka a ngo leil biar gger la.”

9Zzibbaer guaxr su vaervaerpor ddei dder Yuesaex| leil bbeix gger
a bbeix: “Ngo yixrmeixka a ngo xilmeir puxrto ar zzei zza, 10yar-
caxlleixr so caxlleixr zza. Nael yar niux niux dae a nga seir dder
vixlux lei veix teix! lei a, puxrto mel lei mi a. 11 Ngo leixrhher gga
Faxrlar beizi taex vei dae, yel ngo puxrto caex si lei a Faxrlar beizi
gga vizu zox ji gger a, Faxrlar leil gger eine ka a.”

12 Yuesaex! bbeix: “Ni yixrmeixka dae ddei mel dder eine a. Yar-
caxlleixr so caxl mel dder so ni. 13 So ni cir ni ci a Faxrlar ni leil piur
teixl lei a, ni halae halleix miar bei goxr ddei bei, hherdder Faxrlar
leil zzibbaer caer da, zzibbaer guaxr gger. 14Hane ci a, ni cirza-
hanga lei seir a ngo leil holcir dae a, yel ngo leil seir lol la, ngo leil
Faxrlar meixsaer gir leil ddar seir nr qir sael bbeix gger, yel zzir-
mar leil ngo leil piur teixl lei lol. 1> Ngo leil mel Xiboxrlaexr mermi

140:1 Aezixr goxrjia ddei zzirmar Aezixr Goxrjia ddei zzirmar mel dder Faxrlar
a.

ddoddo-nrddo eilmaex gga vur mal lei ar ddei a. Ngo eilmaex gga
azo nr seir bei nr goxr lei, nael yaa ngo leil ge du lei a.”

16 7zorlabox guaxr su vaervaerpor ddei i dae a Yuesaex! yarzi
bbeix gger naxrcixl, yar dder Yuesaex| leil bbeix: “Ngo lei yixrmeix-
ka a, ngo oldde ddei leil aba ji bbi dae ozi lesel soler ddeix dae.
170llele ddei gga mel Faxrlar leil ggerlabox kal teix! lei aba hormo
yoxr nei ji dae a, yel ngax mel bbiu mal lei a ozi gga aba mel leil zzor
lei, eine ka a.”

18 Yuesaex| bbeix: “Ni yixrmeixka dae eil ddei mel dder eine a: ozi
lesel soler mel dder so ni. 19 So ni cir ni ci a Faxrlar ni leil oldde taex
taex| pixl gger nia, ggecir ddei sixlox ddei leil gaxl gex gger, ngax
mel bbiu mal lei a ni ddei hoxrneixr mel leil zzor lei.”

20 Giedae so ni cir ni ci a, hal cir ni mel hherdder Faxrlar leil xiu
teixl lei nixixl cir ni nga a. Yel yar yar woxrke vaervaerpor mel leil
gie a almeixr zzor, ge ji dae zzibbaer guaxr su nei zzorlabox guaxr
su vaervaerpor hal nrnel leil lei piur teix| lei a. Yaa leil zzirmar
woxrke vaervaerpor mel meixsaer qir leil hher dae lol. 2! Faxrlar
zzibbaer guaxr su vaervaerpor ddei leil nael yarzi halleix bei dae
miar mel bei xix| lol, yar leil zzibbaer caer da lol. 22 Zzorlabox guaxr
su vaervaerpor ddei leil nael yarzi gaxl du lei a. Yaa nrnel mel dder
Yuesaex| yaa leil bbeix gger goxr mel sael a nga a. 23 Nael zzibbaer
guaxr su vaervaerpor ddei mel Yuesaex! leil nr xiar dae a, yar leil
hol-nr-cir a.

Faxrlar Yixrmeix Ka

L Nr koxl goxr ho a, Aezixr goxrjia Faxrlar ddei mel yixrmeix

4 1 ar ddei ka. Yar yixrmeixka a, yar Nixrloxr lazzarmo qir leil
gier dae. 2 Yel yarzi zae yarzi paxl niurmoxil sirler a lazzarmo zex
ga ddeix lei a, bbixrmo lesel cili gga silbbar zzor dae. 3 Yoxl yar-
zi cer yarzi do niurmoxil sirler ddei lei a, xilmeir hal mel dax cirgo
a lazzarmo gir leil ngier dae. 4 Nael yarzi cer yarzi do niurmoxil eil
sirler mel yarzi zae yarzi pax| niurmoxil hal sirler leil zzor ji a. Faxr-
lar dder yixr zucur a. > Giedae yar yox| yixrmeixljjiu xix| dae a, yoxl
zeixleixr yixrmeix ar ddei ka a. Yar yixrmeixka a so ar cu a yarzi

mo zae, yarzi naxrcixl yarne sir ne ddux teix| lei a. ® Yox| so ar cu
a yarzi yojiar so ne sir ne ddux lei a, mersi jia a merni lex| hie ho a.
”Yel yarzi yojiar so ne eil sir ne mel yarzi mo zae yarzi naxrcix| so
ne hal sir ne leil ixl ji a. Eine ka a Faxrlar dder zucur a; nael yar xiar
lei xiar nr ci, yar yixrmeixka dae lalnga. 8 Giedae cirnehe, Faxrlar
mel nixmox ddei zzasol, yar neirisu nei sulsaexlsu mel leil ae si lei.
Yar yixrmeixka dae mel yaa leil biar gger, nael arseir lei yar leil azo
yixrmeix a bbeix teix| gger lei nr xie.

9Yel zzibbaer guaxr su vaervaerpor ddei Faxrlar leil bbeix: “Ngo
halleix bei cox goxr mel leil holcir du xixl lei a. 19Eine ar boxl a,
Faxrlar ni zzorlabox guaxr su vaervaerpor ddei leil nei ngo leil sir-
zzi a ngua leil ni woxrke vaervaerpor ar ddei ddei hher ggie cage-
ggie halmaex ge ji gger a. 11 Nael eine ar xix| a ngua nrnel cirmo
yixrmeix ar ddei ka a, zzi dax ka le-nr-sel. 12Ngua dax cirgo a Xi-
boxrlaexr su ca ar ddei ge dax dae a, ca eil ddei mel ni ddei meixr
leil guaxr su vaervaerpor ddei zebol a. Ngua yar leil ngua yixrmeix-
ka dae mel bbeix gger a, yar dder ngua leil ngua yixrmeixka mel azo
yixrmeix a bbeix teixl gger lei a. 13 Giedae, yarzi yar ngua leil bbeix
gger mel sael a nga a: Faxrlar ni ngo leil piur a, ngo leil zoxlzox| a
bei dae miar mel bei xixl lol, nael zzorlabox guaxr su vaervaerpor
ddei leil gaxl| du lei a.”

14Yel Faxrlar dder ca leil miardal a Yuesaex! leil ae ssi lol a, yaa
dder jiurjiur-maemae Yuesaexl leil piur teix| lei a. Yuesaex| dder
oldde arleixr cox, bborvu arleixr cox, pia arleixr lael a Faxrlar dax
ssi a. 1>Faxrlar Yuesaex! leil bbeix: “Ngo yixrmeix ar ddei ka a;
nael arseir lei ngo leil azo yixrmeix a bbeix teixl gger lei nr xie. Ngo
bbejjiur a bbeix: ni ca leil azo yixrmeix a bbeix gger var.”

16 Yuesaex| ddarkox! a bbeix: “Ngo ddei ngo ni leil bbeix gger nr
var, nael Arbosobo ni leil arsae seir lol mel yar ngo leil ni leil bbeix
gger lol var.”

17 Faxrlar Yuesaex! leil bbeix: “Ngo yixrmeixka a, ngo mel Nixrloxr
lazzarmo qir leil ngier dae. 18 Yel yarzi zae yarzi pax| niurmoxil sir-
ler a lazzarmo zex gga ddeix lei a, bbixrmo lesel cili gga silbbar
zzor dae. 12 Giedae yox| yarzi cer yarzi do niurmoxil sirler ddeix lei

a. Aezixr goxrjia mel ngo zeixleixr lei eilmel sael a cexr niur ar mel
mia nr seix. 29 Nael yarzi do yarzi cexr niurmoxil eil sirler mel yar-
zi zae yarzi paxl niurmoxil hal sirler leil zzor ji a. 21 Zzor ji ho a lei
zzor ji ho i teix| lei nr ddo, halae xilmeir sael a cer dae, yel ngo dder
zucur a. 22 Giedae ngo yox! yixrmeix ar ddei ka a, so ar cu a yarzi
mo zae yarzi naxrcixl yarne sir ne ddux teix! lei a. 23 YoxI so ar cu
a yarzi yojiar so ne sir ne ddux teix| lei a; mersi jia a merni lex| hie
jjia a. 24 Nael yarzi yojiar so ne eil sir ne mel yarzi mo zae so ne hal
sir ne leil ixl ji a. Yixrmeix eilmel ngo neirisu leil bbeix gger a, nael
arseir lei ngo leil azo yixrmeix a bbeix teix| gger lei nr xie.”

25Yuesaex!| Faxrlar leil bbeix: “Yixrmeix eil nrnel mel ciryoxr a
nga, Arbosobo mel yar azo lerler bei du a ni leil bbeix gger zaxr
dae a. 26 Yarzi naxrcix| niurmoxil hal sirler mel dder sir kox|, yar-
zi naxrcixl so ne hal sir ne lei dder sir koxl. Yixrmeix eil nrnel mel
dder cir ddei sael a nga. 27 Giedae ddeix lei yarzi do yarzi cer niur-
moxil hal sirler nei yarzi yojiar mersi jia a merni lex| hie jjia so ne
hal sir ne lei dder sir koxl. Eil sir koxl mel loxImoxr se wo nr ddo.
28 Arbosobo mel yar azo lerler bei du a ni leil bbeix gger zaxr ho a;
hherdder ngo ni leil bbeix gger goxr mel sael a nga. 22 Aezixr goxr-
jia cirmaex-hanga lei loxlmoxr miur zildu sir koxl zza nia, 30 giedae
mel yox| loxImoxr se wo nr ddo sir kox| zza nia. Hal sir kox| gga mel
yarzisael larhor a, ca mel halleix loxImoxr arsae naxrcixl goxr lei
hol-nr-cir. 31 Arddolcar cirdoxr lei zzorddu nr zza yarzisael goxr
sol zi ci a mel halleix hormo se wo goxr lei hol-nr-cir a. 32 Faxrlar
ni yixrmeix nr box| ka a mel hherdder bbeix: Arbosobo cirleixr dder
ni leil bbeix gger zaxr goxr mel yarzi bei du a.

33Faxrlar, ngo zzirdae a ni ca jilixr ar ddei zo nia, yel yar leil miar-
dal a Aezixr goxrjia cirmaex-hanga guaxr lol. 34 Faxrlar ni halae
eine bei nia. Ni, ni woxrke vaervaerpor mel leil miardal a Aezixr
goxrjia cirmaex-hanga mi mel leil guaxr ssi lol, loxImoxr naxrcixl
eil sir koxl gga loxImoxr maelmaerjjia ngor fel gga ar fel se du lei
nia. 3> Yaa leil bbeix gger a loxlmoxr naxrcixl eil sir koxl gga cirza-
hanga loxImoxr mel se du dae, cirmaex-hanga zzi gga se dol dae
nia. Ni lei ni woxrke vaervaerpor mel leil mipaxrsu mel leil bbeix

gger lol nia. 3¢ Zzorddu nr zza sir koxl ci a dder, zaxr har dae loxI-
moxr mel zzor cexr, nr nga a ca maelmaerijjia lei meixr zil var.”

Yuesaex| Aezixr Goxrjia Leil Guaxr

37 Faxrlar nei yar woxrke vaervaerpor mel Yuesaex! bbeix dae mel
noni ho a, yaa zzirdae a yarzi seir. 38 Yel Faxrlar yar woxrke vaer-
vaerpor mel leil bbeix: “Arddolmaex yar sael a Arbosobo ddei Xiu
zza ca ar ddei zo wo ddo bbeixleir?” 39Faxrlar dder Yuesaex! leil
bbeix: “Arbosobo cirza-hanga eilmel ni leil bbeix gger a, ni mel bir
kebal ca mel leil jilixr, bir kebal ca mel leil seir. 49 Ngo ngo ddei goxr-
jia ddei ni leil guaxr lol nia, Aezixr goxrjia ddei ca maelmaerijjia lei
ni ddei ddar no nia. Ngo lar bir ni leil vaer. 41 Ngo ni leil miardal
a ni Aezixr goxrjia cirmaex-hanga guaxr ssi.” 42Faxrlar dder yar
leixrhher leil ddexr dae za giexl| labox leixrdox ddei lixr teix| lei a
Yuesaex! leil ddexr gex gger, yoxl yarzi naxrcixl zzir bei teix| lei pia
ar xiux veixr ngex| gger, halae sae bei teixl lei leixrhher leil gaxl la-
box gaxl ngexl gger. 43 Yox| yar leil marcae ar jiax! leil ngier dae lol,
zzirmar sser dae jiax| leil cuxrteixl a, eil jiax| mel seir zzir jiaxl nga
a. Yel zzirmar leil visser su mel xilmeir ssi dae a ca mel leil bbeix:
“Cizixl gger zei dae.” Faxrlar dder Aezixr goxrjia ddei Yuesaex! leil
guaxr lol. 4 Faxrlar Yuesaex! leil bbeix: “Ngo mel Faxrlar a; nael
Aezixr goxrjia cirmaex-hanga ni miar-nr-dal a mel arseir lei azo
bei nr cexr.” 4> Faxrlar yox| Yuesaex! leil mi ar ddei mi gger Sarfa-
naltelbaneilyal mi. Halae Botirfeila ddei ssormaer Yalxinal leil yar
maerssor bei lol. Botirfeila mel A eine ae zzi hal ddei gga neirzisu
a. Yuesaex| dder Aezixr goxrjia cirmaex-hanga guaxr ssi.

46 Yuesaex| Faxrlar leil Aezixr goxrjia guaxr gger beil car, yar mel
30 koxl loxr a. Yar dder Faxrlar meixsaer gir leil ddux a Aezixr goxr-
jia cirmaex-hanga i ssi a. 47 Loxlmoxr yarzi naxrcix! eil sir kox| mel
loxImoxr miur zildu ar zzu se wo a. 48 Yuesaex| Aezixr goxrjia loxI-
moxr naxrcixl| eil sir kox| ddei cirza-hanga loxlmoxr lei se du dae.
Yel zzi cirddei-hanga gga se dol dae a, zzi arddol ddei zaza-lili se
wo loxImoxr mel dder zzi arddol ddei gga se dol dae a. 4° Yuesaex|

cirza-hanga loxImoxr cirke zaxr wo a. Neixvi gga sa mel sael a nga,
hhe jjia nr ddo, loxImoxr mel yarzisael miur.

>0 | oxIlmoxr se wo nr ddo hal sir koxl nr ci seir, yar maerssor Yal-
xinal yar leil ssor nrnel xiu gger a. >1Yar bbeix: “Arbosobo ngo
leil ngo goxr sol goxr maelmaerjjia hol-nr-cir lol, ngo leil ngabbor
ake ca maelmaerjjia leil hol-nr-cir lol a.” Yel ssor vaervaer ddei leil
Marnaxrsil mi gger. >2Yar yox| bbeix: “Arbosobo ngo leil goxr sol
ggie be du lei lol a.” Yel ssor yelye ddox leil nael Yirfarlixrk mi gger.

>3 Aezixr goxrjia loxImoxr naxrcix| sir kox| goxr jjia ho a, >4 loxI-
moxr se wo nr ddo sir kox| goxr ci a. Yuesaex| bbeix goxr mel sael
a cirmaex-hanga lei loxImoxr zzorddu nr zza, Aezixr lar loxImoxr
zza. °> Aezixr ca maelmaerjjia lei zzorddu nr zza zi ci a, yel ca mel
Faxrlar dax loxlmoxr li lei. Faxrlar bbeix: “Nia Yuesaex| dax ssi,
yar nia leil arsae bei nia bbeix a nia dder arsae bei.” >® Halcar mel
cirmaex-hanga lei zzorddu nr zza a, yarzisael larhor dae a. Yel
Yuesaex| dder zzi cirddei-hanga loxlmoxr ji ggie ggapu a, Aezixr
su ca mel leil loxlmoxr vur gger. >’ Cirmaex-hanga ca mel lei Aezixr
ssi a Yuesaex| dax loxlmoxr vae ssi, cirmaex-hanga lei zzorlabox
nr zza, larhor zildu a.

Yuesaex| Yargo Mel Aezixr LoxImoxr Vae Ssi

1Yargel mel Aezixr goxrjia loxImoxr zza bbejjiur a. Yel yar
42 dder yar ssor mel leil bbeix: “Nia arsaenga a cirza lei nr bei?
2Ngo bbejjiur a bbeix Aezixr loxImoxr zza, nia halmaex loxImoxr
vae ssi. Eine nga a niul halae gol cexr seir, nr nga a mel meixr zil
lalnga a.” 3 Yel Yuesaex| yargo maelmaerjjia dder Aezixr ssi a loxI-
moxr vae ssi a. *Nael Yargel mel Yuesaexl nimar Bixlyarmir azo
lerler pex dae lei a gexr a, yar leil yaa dax cirgo a ssi nr dax lol.
5 Jianaxr mermi loxImoxr zzorddu nr zza. Yel Yirsaexllix|' ddei ssor
mel lei kebal ca mel dax cirgo a Aezixr loxImoxr vae ssi a. © Yuesaexl

J41:51 Marnaxrsi Marnaxrsi ddei yilsi mel dder ngo leil hol-nr-cir lol.
k41.52 Yirfarlixr Yirfarlixr ddei yilsi mel dder yarzi be, cirza-hanga lei yarzi seir.
142.5 Yirsaexllix| Yirsaexllix| mel dder Yargel.

mel Aezixr goxrjia leil guaxr su vaervaerpor ddei nga a; cirmaex-
hanga ca mel leil loxImoxr vur gger a mel hherdder yar guaxr. Yel
yargo mel lei a, Yuesaexl| leil mia a dder giaxrmeix ddei middur ddei
leil puxr gex dae a yar leil cizixl gger eine bei. 7 Yuesaex| yargo mel
leil mia a yaa leil i teix| lei a; nael yar nr saex!| laex| dae lalnga. Yar
yaa dax ddar gextaextaexmo ar zzu te, yaa leil biex a bbeix: “Nia
arddolmaex lei?”

Yaa ddarkox| a bbeix: “Ngua Jianaxr mermi lei a loxImoxr vae lei.”

8 Yuesaex| mel yargo mel leil i teixl lei a; nael yargo mel Yuesaexl
leil i nr teix| lei. ? Yuesaex! halleix yixrmeixka goxr ddei leil holcir
du lei a; yel yar dder yaa leil bbeix: “Nia mel ngua mermi arsaesael
goxr dae bbe, arddolmaex nr sexr i lei sumel nga a.”

10Yaa Yuesaex! leil bbeix: “Vaervaerpor, nr nga, ngua mel ni ddei
zebol a; ngua loxImoxr vae lei arddeir a. 11 Ngua maelmaerjjia lei
ca cir ddei ddei ssor a nga, ca fur su ar mel nr nga, ngua mel nia
mermi arsaesael goxr dae i lei su nrnga.”

12Yyesaex| bbeix: “Halmel, nia dder ngua mermi arddolmaex nr
sexrileisua.”

13Yaa ddarkox| a bbeix: “Ngua mel arzzi-nimar ceinir hieni zza,
ngua Jianaxr mermi su ca ar ddei ddei ssor a; nimar ar ddei a mel
nr zza a; ye zzir ddox nael ngabbor dax cirgo a hher dae.”

14Yuesaex| bbeix: “Ngo bbeix goxr mel sael a nga! Nia mel ngua
mermi arsaesael goxr dae bbe i lei su a! 1> Ngo Faxrlar mi ddei bbeix
dae a bbeix: nia nia nimar ddox leil ngo dax eilmaex hier nr si lei
arddeirnga a, nia dder eilmaex gga ddux nr cexr. Eine nga a mel nia
bbeix dae mel yarzi nga nga ngo saex| ddo a. 1®Nia ca mel gga ar
ddei jjixr, yel nia nimar ddox leil eilmaex gga hier si lei. Nia kebal ca
hal mel nael eilmaex ge dae nia. Eine nga a dder nia ddar bbeix dae
mel ngazizi saex| ddo a. Nia bbeix dae mel nga-nr-zi arddeirnga a,
ngo Faxrlar mi ddei bbeix dae a bbeix: nia mel dder ngua mermi
arsaesael goxr dae bbe i lei su ca a.” 17 Yel Yuesaex| dder yaa ca
maelmaerijjia leil so ni ge a.

18 Giedae so ni cir ni, Yuesaexl yaa leil bbeix: “Ngo mel Arbosobo
leil gexr, nia halae gol niazzir seir arddeirnga a, nia dder ngo bbeix

dae mel sael a bei. 1°Nia ca fur su nr nga arddeirnga a, nia ca mel
gga eilmaex ar ddei ge dae, kebal ca mel nael loxlmoxr mel vei xixl
a, nia ake zzo meixr dae ca mel leil gger jjixr. 29 Nael nia nimar yel-
ye ddox leil ngo dax eilmaex hier mal lei. Eine nga a mel nia ddar
bbeix dae mel yarzi nga nga ngo saexl a, nia lei si nr ssa a.”

Yel yaa dder yar bbeix dae mel sael a bei a. 21 Yaa zzicarzzi dax
bbeix: “Halleix niul niul nimar leil hane bei goxr a yarzi bei nr sir,
yar nixmox zzar yarzi zzasol mel niul mia a. Yar niul leil yar leil
zoxInixr la giuxr, nael niul no-nr-ni, eilbox| yar halleix zzasol goxr
mel niul oldde leil ddeix ci a.”

22Yel Liurbil bbeix: “Ngo nia leil bbeix goxr a zzarmar? Aniux hal
ddox leil bei no gger nr ddo, nael nia no-nr-ni. Eilbox| niul cirza-
hanga lei nr seir a mel, halleix niul yar leil bei nr sir bei a nga ar-
ddeir a.” 23(Yaa Aezixr goxrjia ddar te nr var,) yaa ddar biar dae
mel ca yaa leil bbeix box gger su zza a, yel yaa dder yaa ddar bbeix
dae mel Yuesaex| noni wo xie nr saexl. 24 Yuesaexl za xix| a ddux si
a, yel ar pu nge si lei a, yoxl yaa leil ddar bbeix gger jjixr lei. Simixl
leil tiur teix| lei a yaa meixsaer qir leil neix| gex du lei a.

25 Yuesaex| ca mel leil miardal a yargo yaa maexllixl gga loxImoxr
ji bbi gger lol, yaa zzirbae vei si lei mel yaa maexllixl gga ji xixl|
gger. Yoxl yaa leil jjiumo car gga zzorlabox ar mel gger. Ca mel
dder Yuesaexl miardal dae mel sael a bei a. 26 Giedae yargo mel
dder loxlmoxr mel tarlodaex mel leil jix dae a jjixr a. 27 Yaa xix| ggie
ar maex ssi ci a, yaa ca ar ddei a maexllix| ddei ddaexr kae a, lur
vei a tarlodaex leil zol, yar xiar lei xiar nr ci, yar ddei zzirbae mel
halae maexllixl ddei gga ji dae. 28 Yel yar dder yar ddei arzzi-nimar
mel dax bbeix: “Nia arleixr i, ngo ddei zzirbae mel yox| ngo leil koxl
gger a; halae ngo maexllix| ddei gga ji dae.” Yaa dder gexr zildu a,
lixlix-laexlaex mo bbeix: “Arbosobo niul leil arsae bei niazzir dae
leir?”

29Yaa Jianaxr mermi yarbbor dax jjixr ci a, cirza-hanga arsae
lerler nga yarbbor leil biar gger a bbeix. 3% “Halmaex gga guaxr
su vaervaerpor hal ddei ngua dax ddar gextaextaexmo bbeix: yar
bbeix ngua mel yaa mermi arsaesael goxr dae bbe i lei su ca a.

31 Ngua yar leil bbeix: ‘Ngua mel ca fur su ar mel nr nga, nia mermi
arsaesael goxr dae bbe i lei su ca nr nga. 32 Ngua mel arzzi-nimar
ceinir hieni zza, maelmaerjjia lei arbbor cir ddei ddei a nga, nael
nimar ar ddei a nr zza a; yelye ddox ngabbor dax cirgo a Jianaxr
mermi hher dae,” eine bbeix a. 33 Vaervaerpor hal ddei bbeix: ‘Nia
ngo leil nia ca fur su nr nga saexl lol niazzir arddeirnga a, nia ca
mel gga ngo dax ar ddei hher dae lol, kebal ca mel nael loxlmoxr
mel vei xix| a nia ake zzo meixr dae ca mel leil gger jjixr. 34 Nael nia
nia nimar ye zzir ddox leil ngo dax eilmaex hier mal lei a mel, ngo
dder nia ngua mermi arsaesael goxr dae bbe i lei su nr nga, ca fur
su nr nga saexl a. Eine nga a ngo dder niago leil nia leil koxI gger,
nia Aezixr goxrjia gga ddir ddir ddux ddux lei nia lozza,’ eine bbeix
a.”

35Giedae, yaa maexllixl mel dox teix| lei a, xiar lei xiar nr ci,
cirddei-hanga ddei zzirbae lixlba ddei halae maexllixl ddei gga ni
dae. Yarbbor nei yaa zzirbae mel leil mia a gexr zildu a. 3¢ Yarbbor
yaa leil bbeix: “Nia ngo leil ssor nr zza lol a; Yuesaex| nr zza a; Si-
mix| lei nr zza a; nia yoxl halae Bixlyarmir leil hier si, cirza-hanga
nr seir maelmaerjjia lei ngo oldde leil ddeix lei lol.”

37 Liurbil yarbbor leil bbeix: “Ngo yar leil hier nr xixl lei arddeirnga
a, ni ngo ssor nrnel leil seix| zil gger ddo, ni Bixlyarmir leil ngo leil
jia gger la, ngo yar leil hier xixl| lei var.”

38Yargel bbeix: “Ngo ngo ssor leil nia dax cirgo a ssi nr dax lol,
yargo si ho a, cir xilbe gga ddux lei mel yar cirmuzil a nga a. Yar
azo nr seir pex dae arddeirnga a, nia dder ngo leil olma-olpiumo
meix lei nr mix si lol.”

Yuesaex| Yargo Mel Nr Box| Ddei Aezixr Goxrjia Ssi

1 Jianaxr mermi halmaex gga mel zzorddu nr zza yarzi lar-

43 hor. 2Yargel hhexr Aezixr goxrjia vae si lei loxImoxr mel lei

zzor jjia a, yarbbor yox| yar ssor mel leil bbeix: “Nia zeixleixr lox|-
moxr vae ssi.”

3Yar ssor Yoxrdaxl yar leil bbeix: “Ca hal ddei ngua leil seirmo a

bbeix gger a bbeix: ‘Nia nimar ddox nia dax cirgo a lei nr dax a mel

nia ngo dax lei nr ssa a,” eine bbeix a. *Ni ngua nimar yelye ddox
leil ngua dax cirgo a ssi lol arddeirnga a, ngua dder ni leil loxlmoxr
vae gger ssi. > Ni yar leil nr ssi lol arddeirnga a, ngua dder nr ssi.
Ca hal ddei ngua leil bbeix gger goxr ho a: ‘Nia nimar yelye ddox
nia dax cirgo a lei nr dax arddeirnga a, nia dder ngo dax lei nr ssa
a,” eine bbeix a.”

®Yirsaexllixl bbeix: “Nia arsaenga a ngo leil eine ke, arsaenga a
nia halae nimar ar ddox zza seir ca hal ddei leil bbeix gger?”

’Yaa ddarkox| a bbeix: “Ca hal ddei zabbar-seilseir arla ngua leil
nei niul ake ca mel leil biex, yar bbeix: ‘Niabbor halae zza zza dae
seir? Nia halae arzzi-nimar zza zza seir?’ Yar ngua leil arsae biex
ngua dder arsae ddarkox| a. Nael yar bbeix: ‘Nia arsae bei lei nia
nimar ddox leil hier si lei nia,” eine bbeix var mel arseir saex|?”

8 Yoxrdax! yox| yarbbor leil bbeix: “Ni ngua nimar ddox leil ngua
dax cirter a ssi lol a, ngua dder ni leil loxlmoxr vae gger si lei a. Eine
nga a mel cirhhexr-lorbba vaervaer-yeye lei gol cexr seir, meixr zil
nr var a. ?Ngo arsae bei lei yar leil guaxr dae a yar leil hier xix| lei.
Ngo yar leil hier nr xix| lei arddeirnga a, ngo cir se lei zuix| eil ddei
bber yuex. 19Niul da-nr-wo arddeirnga a mel, eilni ci a mel nr boxl
ddei lei jjixr lei ho a.”

11Yarbbor bbeix: “Eine bei a sael cexr arddeirnga a, nia dder eine
bei. Yel niul mermi ssurxia, bbiurvi, zzorlabox xiuzixzix, moxlyoxI|,m
halae saer hie zzu feirzi nei saerpaer nixmox, naxrcix| zzir eilmel
cirza ardoxr vei a maexllix| ddei gga ji dae a ca hal ddei leil gger ssi.
12YoxI xilmeir halbox| ddei zzirbae nr peix miu vei dae a, yel xilmeir
nia maexllix| gga ji xixl dae zzirbae mel yaa leil kox| gger ssi, yaa
bei cox arnar xialzi a. 13 Nia nimar ddox leil jiujiu hier si a, nialnga-
sael ca hal ddei dax ssi. 14 Cirza-hanga ddo zzir Arbosobo leil ca hal
ddei leil nia leil zoxInixr lol, niago hal ddox leil piur nei Bixlyarmir

M43:11 ssurxia, bbiurvi, zzorlabox xiuzixzix, moxlyox| Ssurxia, moxlyoxl eil zzu
mel dder sixzzei ddei taxrvixrka bei teixl lei. Ggecir leil meilabox naxcir bei cexr,
ggecir ddei leil nerxiu lol, ca sima ggecir leil lei mei gex cexr, ggecir ddei xiaxr
nr var, halae hexzzi sael a doxllabox lei bei cexr yarzi ner xiu.

leil jjixr lei lol. Nael ngo ssor nr zza arddeirnga zzorbbeixlei, nga
lalnga a.”

15Yel yaa dder zzaegu mel vei dae a, xilmeir halbox| ddei zzirbae
nr peix miu vei dae a Yuesaexl leil gger ssi, yaa nimar Bixlyarmir
ddox leil hier dae a nialngasael Aezixr goxrjia ssi a. 16 Yuesaex| yar
nimar Bixlyarmir ddox yaa dax cirter a lei ggie mia a dder yar ddei
ake guaxr su ca ddei leil bbeix: “Ca eilmel leil ake gga hier mal,
yel zzeir seix| a zzo bei zaxr, ngo yaa dax cirgo a zzocir zzor nia.”
17Yar ddei ake guaxr su ddei dder Yuesaex!| arsae bbeix arsae bei
ssi a, yaa leil Yuesaexl| ake gga hier dil a.

18Yaa leil ake gga hier dil a yaa mel gexr a bbeix: “Niul leil ake
gga hier dil lei a mel, xilmeir halbox| niul zzirbae mel halae niul
maexllixl gga ni dae a nga xialzi a. Yel yar niul leil ssu gex dae a
ddoddo-nrddo yar ddei zebol bei lol, halae niul ddei tarlodaex mel
su si niazzir dae xialzi a.” 12 Yaa dder Yuesaex| ddei ake guaxr su
ddei dax ssi naer a, alddur ggucirmi yar dax ddarbiar. 20 Yaa arssor
arla bbeix: “Seirpor, xilmeir halboxl ngua lei a mel yarzi loxlmoxr
vae lei arddeir a. 21 Giedae, ngua ake jjixr car xix| ggie ar maex ssi
ci a maexllixl ddei ddaexr kae a mel ngua xiar lei xiar nr ci, ngua
ddei zzirbae mel cirdoxr lei nga-nr-niul armael ddei maexllixl gga
ni dae. Yel eilboxl ngua yoxI| vei xixl lei a nia leil kox| gger lei a.
22 Halae ngua yoxl kebal zzirbae vei dax si lei a loxImoxr vae lei.
Ngua lei nr saexl, xilmeir halbox|l mel arseir ngua zzirbae mel ngua
maexllixl gga ji xixl gger a.”

23Yuesaex| ddei ake guaxr su ddei bbeix: “Nia zoxrzixr nr ssa,
gexr nr ssa, nia maexllixl ddei gga ni dae zzirbae mel mel nia nei
niabbor ddei Arbosobo nia leil gger arddeir a; nia ddei zzirbae ddei
ngo se goxr ho a.” Yel yar dder Simix| leil hier teixl lei a yaa leil jia
gger.

24 Ake guaxr su ca hal ddei dder yaa tarlodaex mel leil silbbar hie
zol gger halae yaa leil Yuesaex| ake gga hier dil a yaa leil ajjix gger
a gihher cir lol. 2> Yuesaex| yaa dax cirgo a zzocir zzor bbaex| yaa
bbejjiur a, yel yaa dder Yuesaexl leil ggerlabox zzaegu mel vei dol
har zaxr. 26 Yuesaex| ake jjixr ci a, yaa dder zzaegu mel vei mal a

Yuesaex| leil gger ssi, yox| middur ddei leil puxr gex dae a yar leil
cizix| gger. 27 Yuesaex| yaa leil zzasoso dae biex. Yar yox| biex a
bbeix: “Niabbor, hherdder nia bbeix dae camar hal ddei zzasoso
dae? Yar halae zza zza dae seir?”

28Yaa ddarkox| a bbeix: “Ngabbor mel ni ddei zebol a. Yar halae
zza dae seir, yar zzaso dae.” Yel yaa dder middur ddei leil puxr gex
dae a yar leil cizix| gger.

29 Yuesaex!| yar dax cir xilbe gga ddux lei nimar Bixlyarmir ddox
leil mia a hherdder bbeix: “Nia ngo dax bbeix a nia nimar ye zzir
ddox mel dder eil ddox nga a ngo?” Yar yoxl bbeix: “Albor, Arbo-
sobo ni leil seir lol nia!” 30 Yuesaex! yar nimar leil jjiur zildu a nge
va goxr nr ddo a, yar nialngasael nge ggie ar maex zo ssi, yar dder
yar yixrggie gga ddir a ar pu nge si lei a. 31 Yar giaxrmeix arleixr
cir a ddux lei a, nge nr teixl lei lol sser gex dae a yar ca mel leil zzo
ho teix! lei miardal. 32Ca mel dder Yuesaexl leil yar lillil ar maex
ho zol, yar ddei arzzi-nimar mel leil ar maex ho zol, Yuesaex| dax
cirgo a zzor su Aezixr ca mel leil lei yaa lillil ar maex ho zol. Aezixr
ca mel mel Xiboxrlaexr ca mel dax cirgo a zzor nr ddo, yaa zzirdae
a eine mel nr hoxr. 33 Yuesaex| yar ddei arzzi-nimar mel leil yar xil-
meir cux dae lol, vaervaer ddei dax cirdae a yelye ddei dax cux ci
eine cux, yel yar ddei arzzi-nimar mel lei yarzi murgur a zzicarzzi
leil i doxr dae a. 34 Yuesaex! yar xilmeir zza dae zzorlabox mel bbe
kae a yaa leil gger, nael Bixlyarmir bbe wo mel mel bir kebal ca mel
leil ngor fel miur leixl. Yaa dder Yuesaex| dax cirgo a zzibbaer dda
a, yaa yarzi ggese.

Yuesaex| Mel Yargo Mel Leil Sixr I

44 1Yuesaex! yar ddei ake guaxr su ca ddei leil miardal a bbeix:
“Ni ca eilmel ddei maexllix] mel gga loxImoxr ji bbi gger ssi,
yaa ddei tarlodaex mel arsae jix du xie arsae ji gger. Yaa ddei zzir-
bae mel armael ddei maexllix| gga ji xix| gger ssi. 2Ngo ddei piu
bei teix| lei zzibbaer beizi taex nael ye zzir hal ddox loxImoxr vae-
labox zzirbae mel dax cirgo a yar maexllixl ddei gga ji gger ssi,”
eine bbeix a. Yel Yuesaex| ddei ake guaxr su ca ddei dder Yuesaexl



102

arsae bbeix arsae bei a. 3Giedae cirnehe merteir a dder yaa leil
tarlodaex mel ggaxr dae a ssi lol a. 4 Yaa zzi ddei dax hormolsael
a ssi vi-nr-mir seir, Yuesaex| dder yar ddei ake guaxr su ca ddei
leil bbeix: “Ni nialngasael ssi a ca hal mel leil ggaxr mae ssi, ni yaa
dax ggaxr mae ci a yaa leil bbeix: ‘Ngo seirpor nia leil eine seir, nia
arsaenga a ngo seirpor leil eine nr seir bei? Yar zzibbaer beizi taex
ker si. > Hal taex mel yar zzibbaer ddalabox, azo lerler arsae nga
var suaxlabox, nia nr saexl a ngo? Nia eine bei a mel zuixl zza a,” ”
eine bbeix nia.

®Yuesaex| ddei ake guaxr su ca ddei yaa dax ggaxr mae ci a dder
yaa leil ddar eilmel bbeix a. 7 Yaa ddarkox| a bbeix: “Seirpor, ni ar-
saenga a ddar eilmel bbeix? Ngua mel eine bei bei lei? Ni arleixr
i, halleix ngua maexllixl gga ji xix| dae zzirbae mel lei ngua Jianaxr
mermi cirdae vei si lei a nia leil kox| gger lei, ni arsaenga a ngua ni
ddei vaervaerpor ddei piu sae ker a eine zzir? 2 Ni ngua arseir dax
se teix| lei arddeirnga a hherdder ca hal ddei leil si lol ddo, ngua lei
ni seirpor ddei zebol bei ddo.”

10 Ake guaxr su ddei bbeix: “Eilcar dder nia arsae bbeix arsae bei,
arseir dax se teix| lei arseir dder zebol bei nia, kebal ca mel dax
guaxr-nr-zoxr.” 11Yel yaa dder cirddei-hanga lei jiurjiur-maemae
armael ddei maexllixl ddei tarlodaex ddei leil caer zei lei a, middur
ddei leil dol, yel maexllixl ddei ddaexr kae a. 12 Yuesaex| ddei ake
guaxr su ddei dder se, vaer zzir ddei dax cirdae a ye zzir ddei dax
se ci, yel zzibbaer beizi taex mel Bixlyarmir maexllix| ddei gga mal-
mal se teixl lei a. 13Yaa dder cix a, armael ddei pia ddei si xiaxr
gger a, zzaegu zzu tarlodaex ddei leil caer deix xix| a yox| zzi gga
Jjixr a.

14Yoxrdaxl nei yar ddei arzzi-nimar mel yox| Yuesaex| ddei ake
gga jjixr ci a; Yuesaex| halae halmaex gga hher dae seir. Yaa dder
ggecir cirddei-lorbba middur ddei leil puxr gex dae a Yuesaex| leil
giuxr. 1> Yuesaexl yaa leil bbeix: “Nia arsaenga a eine bei? Ngo mel
nia azo lerler bei a suax teix| lei xie, nia nr saexl a ngo?”

16 Yoxrdax| bbeix: “Vaervaerpor, ngua ni dax arsae bbeix bbeix-
leir? Halae arddolyox ddar bbeixddu zza seir bbeixleir? Ngua nga-

nr-zi arsae bbeix cexr seir bbeixleir? Ngua ddei zuix| mel Arbosobo
ca leil saexl lol ho a. Beizi se teixl lei ca hal ddei nei ngua lei ni ddei
zebol nga a.”

17Yuesaex! bbeix: “Ngo eine nr bei lei, beizi taex arseir dax se
teixl lei mel arseir ngo ddei zebol bei a dder ddo a. Kebal ca mel leil
bbeix ci a nael, nia zzasoso arla niabbor dax jjixr ddo a.”

18 Yoxrdax| yar dax ssi naer a bbeix: “Vaervaerpor, ngo saexl, ni
mel Faxrlar sael a nga, ni ngo leil tor sir-nr-zzi, ngo leil ddar ar qir
bbeix lol la. 12 Ngo ddei vaervaerpor, ni ngua leil biex goxr a: ‘Nia-
bbor zza zza seir? Arzzi-nimar zza zza seir?’ 29Ngua dder vaer-
vaerpor ni leil ddarkox!| a bbeix: ‘Ngabbor zza seir, yar yarzi mar a.
Ngabbor mel mar a sael xiu wo ssor ar ddox zza, nael yargo ga ddei
mel si ho a, yar dax cir xilbe gga ddux lei ca mel yar cirmuzil a nga
a. Yel ngabbor yar leil yarzi perniar.” 21 Ni dder ngua leil bbeix: ‘Yar
leil ngo dax hier mal lei a, ngo leil arleixr i lol,” eine bbeix. 22 Ngua
dder vaervaerpor ni leil ddarkox| a bbeix: ‘Aniux ddox mel ngabbor
dax bbe kae nr ddo, ha bbe kae arddeirnga a mel, ngabbor dder si
lalnga a.” 23 Nael ni ngua leil bbeix: ‘Nia nimar ddox nia dax cirter
a lei nr dax arddeirnga a, nia dder ngo dax lei nr ssa a,” eine bbeix
a.
24Yel ngua ngabbor dax jjixr ci a, vaervaerpor ni ngua leil bbeix
gger ddar mel yar leil bbeix gger a. 2> Giedae, ngabbor ngua leil
bbeix: ‘Nia zeixleixr loxImoxr vae ssi.” 26 Ngua dder bbeix: ‘Ngua
ssi nr cexr, ngua nimar ddox ngua dax ssi dax a saelnei ngua ssi
cexr, ngua nimar ddox ngua dax ssi nr dax a mel ngua ca hal ddei
dax ssi nr cexr.’ 27 Ngabbor ngua leil bbeix: ‘Nia lei saexl, ngo maer-
ssor Lajixr ngo leil ssor nrnel lar xiu gger. 28 Nael cir ddei a zzael
ngo dax nr hher dae a; ngo zzirdae a yirvu-nilhax yar leil si me gger
a zzor ji a; eilni ci a lei ngo yar leil ar boxl mia nr goxr a. 22 Eilboxl,
nia yoxl eil ddox leil jiujiu hier si, yar arsae lerler nga arddeirnga
a, nia dder ngo leil olma-olpiumo meix lei nr mix si lol,” eine bbeix
a.
30 Ngabbor ddei olga ddei mel aniux eil ddox dax neixl gex dae
sael a nga, ngo ngabbor dax jjixr a aniux ddox ngo dax nr ca dae

a, 31 ngabbor aniux ddox leil nr mia a mel yar dder si lalnga a. Eine
nga a mel ngua dder ngabbor leil olma-olpiumo meix lei nr mix si
lol a. 32Ngo ngabbor dax arsae bei lei yar leil guaxr dae, yar leil
hier xix| lei eine bbeix goxr a. Ngo aniux ddox leil ngabbor leil jia
xix| nr gger arddeirnga a, ngo dder ngabbor meixsaer qgir leil cir se
lei zuix| eil ddei bber dae nia. 33Ngo ddar eil zzu bbeix a mel dder
ni leil giuxr a ngo leil hher dae lol, ngo aniux eil ddox dirtu bei a
vaervaerpor ni ddei zebol bei, yel ni aniux ddox leil yargo mel dax
cirgo a jjixr lol. 34 Ngo aniux ddox leil hier xix| nr gger arddeirnga a
mel, ngo ngabbor leil arsae mia jjixr cexr? Ngo ngabbor leil cix lol
nr bel.”

Yuesaex!| Yar Arzzi-nimar Mel Leil Ssexl|

1 Yuesaex| mel yar ake ca mel meixsaer qir leil sserssei nr ddo
45 a; nge va zildu a; yel yar dder yar ddei ca mel leil bbeix: “Nia
cirddei-hanga lei ddux!” Yuesaex| yar arzzi-nimar mel leil ssexI car
kebal ca cir ddei lei hher nr dax dae. 2 Yel yar dder worcixl-worni
nge du lei a, yar ake gga Aezixr ca mel yar nge ggie bbejjiur a; Faxr-
lar ake ca mel nael si biar ggie bbejjiur a. 3 Yuesaex!| yar ddei arzzi-
nimar mel leil bbeix: “Ngo mel Yuesaex| a! Ngabbor halae zza zza
dae seir?” Yar ddei arzzi-nimar mel gexr mil si a, ddarkoxl teixl lei
nr xie a. 4 Yuesaex| yox| yaa leil bbeix: “Nia ngo dax ardoxr ssi naer
lei.” Yel yaa dder yar dax ssi naer a. Yuesaex| bbeix: “Ngo mel nia
nimar Yuesaexl a; hherdder nia Aezixr vur mal gger nimar ddei nga
a. > Nael nia ngo leil eilmaex vur mal gger lei a, nia armael nixmox
zzar zzasol nr ssa, armael leil sirzzi nr ssa. Arbosobo mel ngo leil
nia xilmeir leil eilmaex lei zaxr lol. Eine nga a mel ca cirke si nr ssa.
®Eilmaex gga mel loxImoxr zzorddu nr zza sir koxl nga nia, nael nr
koxl a goxr seir, halae mi mor nr cexr, loxlmoxr se wo nr ddo ngor
koxl zza seir. 7 Arbosobo mel ngo leil nia xilmeir leil eilmaex lei zaxr
lol a nia leil jiuxl, nia maelmaerjjia leil gol dae lol. Eine nga a mel
arddolcar nia halae ssormine zza dae var seir. 8Ngo eilmaex lei a
mel nia xiar dae mel dax zox dae nr nga a nei, Arbosobo ngo leil lei
lol arddeir a. Arbosobo yox| ngo leil Faxrlar yarbbor sael a loxr lol,

halae yar ddei cirhhexr-lorbba lei ngo leil guaxr lol, Aezixr goxrjia
ddei vaervaerpor bei lol.

9 Nia nialngasael ngabbor dax jjixr a, yar leil bbeix gger ssi, ni ssor
Yuesaex| bbeix: ‘Arbosobo ngo leil Aezixr goxrjia ddei vaervaerpor
loxr lol, ni nialngasael ngo dax lei, tor da-nr-wo. 19 Ni nei ni ssor-
mine halae niur nei acixl ya, cirza-hanga maelmaerjjia lei ngo dax
naer dae Gesa mermi halmaex gga hher cexr. 11 Ngo halmaex gga
ni leil ba nia, loxlmoxr zzorddu nr zza mel zeixleixr ngor kox| zza
seir, ngo ni nei ni ake ca mel leil goxr sol lol nia-nr-zzir,” eine bbeix
gger ssi.

12 Nia nei ngo nimar Bixlyarmir lei malma mia a: nia dax ddar biar
su ddei mel dder ngo a. 13Ngo Aezixr goxrjia gga yarzi quexrlix|
zza, nia ngabbor leil bbeix gger ssi. Halae nia mia cirza-hanga eil-
mel lei yar leil biar gger ssi. Nia ngabbor leil nialngasael ngo dax
eilmaex ba mal la.”

14Yel Yuesaex| dder yar nimar Bixlyarmir ddox leil deix gex dae
a nge dae a; yar nimar ddox lei yar leil deix gex dae a nge dae a.
15Yar yoxl nge dae a yargo cirddei-hanga leil jiuxl, yargo mel dder
yar dax ddar biar.

16 Yuesaex!| ddei arzzi-nimar mel Aezixr lei ci a mel Faxrlar hher
ggie lei biar ci a, Faxrlar nei yar woxrke ca mel lei yarzi ggese.
17Faxrlar Yuesaex! leil bbeix: “Ni ni ddei arzzi-nimar mel leil bbeix
gger ssi, yaa zzeir mel leil zzaegu jix dae a Jianaxr mermi jjixr a
18 hiabbor nei ake ca maelmaerijjia leil ngo dax eilmaex zi si la. Ngo
Aezixr mi naxrcixl zzir mel yaa leil gger nia, mi naxrcixl gga ner teix|
lei mel lei yaa leil zzor lol nia. 19 Ngo ni leil miardal ni yaa leil bbeix:
Aezixr ddei marcae mel ggaxr si, yel yaa ddei aniux nei maerssor,
halae niabbor yaa leil eilmaex ba mal la. 2°Yaa, yaa ddei zzaegu
cirza-hanga lei korseil nr ssa, Aezixr naxrcixl zzir zzaegu mel lei
yaa ddei a,” eine bbeix gger ssi.

21Yirsaexllix| ddei ssor mel dder yaa arsae bbeix arsae bei a. Yue-
saex| dder Faxrlar yar leil miardal dae mel sael a yargo mel leil mar-
cae nei jjiumo car gga zzorlabox gger. 22 Yoxl yaa cirmo leil pia ar
tox gger, Bixlyarmir leil nael piu soxiu taex nei pia ngor tox gger

a. 23 Yarbbor leil tarlodaex nrzeimo gger. Yarbol ceimo nael Aezixr
goxrjia zzaegu naxrcixl zzir mel jix dae, yarmo ceimo nael yarbbor
yar dax lei car jjiumo gga zzorlabox mel jix dae. 2*Yel Yuesaexl
dder yar arzzi-nimar mel leil jjixr lol a; yox| yaa leil bbeix: “Nia
jjiumo car gga zzi dax zzi hie nr ddo.”

25Yaa dder jjixr a, Jianaxr mermi yarbbor Yargel dax jjixr ci a.
26Yaa yarbbor leil bbeix: “Yuesaex| halae gol dae seir, yar Aezixr
ddei vaervaerpor loxr a,” eine bbeix gger a. Yargel mel ddar eilmel
noni ho a, yar xiar lei xiar nr ci a ddar-nr-zzi.

27Yaa dder Yuesaex!| yaa leil bbeix gger goxr ddar mel yarbbor
leil bbeix gger a; yarbbor yox| Yuesaex| miardal si lei a yar leil zi
lei marcae mel leil mia a, nixmox ddei zzaso du lei a. 28 Yar bbeix:
“Nia zeixleixr bbeix nr ssa a; ngo ssor halae gol dae seir ngo ddar-
zzi. Ngo si xilmeir leil yar leil arleixr i ssi nia.”

Yargel Cirhhexr-lorbba Aezixr Goxrjia Ssi

46 1YirsaexllixI" dder yar ddei cirza-hanga ba dae nei cirhhexr-
lorbba leil hier dae a Jianaxr mermi Bixrsixlba halmaex lei ci
a, yarbbor Yirsar ddei Arbosobo hherdder yar ddei Arbosobo ddei
leil zi lei. 2Eilmerxix| ci a Arbosobo yar leil meixcir mia lol a bbeix:
“Yargel, Yargel.”

Yar ddarkox| a bbeix: “Ngo eilmaex gga hher dae.”

3 Arbosobo bbeix: “Ngo mel Arbosobo, hherdder niabbor ddei Ar-
bosobo ddei nga a. Ni Aezixr ssi a, gexr nr ssa. Ngo ni ddei ssormine
mel leil halmaex gga yarzi zoxlyox| goxrjia ar ddei loxr lol nia. 4 Ngo
ni dax cirgo a Aezixr ssi nia, arddolcar ngo yox| ni ddei ssormine
mel leil eilmaex hier xix| lei nia seir. Ni marle car, Yuesaex| ni dax
hher dax dae var,” eine bbeix a.

>Yargel dder Bixrsixlba halmaex nr hher, Aezixr goxrjia ssi a. Yar
ddei ssor mel yarbbor leil nei yaa ddei maerssor, aniux, maelmaer-
jjia leil Faxrlar yaa leil zi lei marcae mel leil cux dae lol. ® Yargel
nei yar ddei ssormine mel yaa ddei zzaegu mel ba dae nei zzeir

M46:1 Yirsaexllixl Yirsaexllix] mel dder Yargel nga a.

mel ggaxr dae a Jianaxr mermi nr hher Aezixr goxrjia ssi a. ’ Yar-
gel mel yar ddei ssor, ssormaer, lilbol-lilmo maelmaerjjia leil Aezixr
hier mal ci a.

8Yirsaexllixl ddei giedae ca® Aezixr ba mal ci hal mel ddei mi mel
dder eilmel nga a:

Yargel ddei ssor vaervaer ddei mel dder Liurbil nga a.

9 Liurbil ddei ssor nael Yirnoxl, Farlul, Xisiluixr, Jiamir.

10 Simixl ddei ssor nael Yimurlil, Yarmir, Axiar, Yarji, Sorxiaxr,

Sarloxr.
Sarloxr leil mel yar maerssor Jianaxr su hal ddei xiu a.

11 ixlweix| ddei ssor nael Gesuixl, Gexiaxr, Mirlalil.

12Yoxrdax| ddei ssor nael Aer, Ernaxr, Silla, Farlexlsi, Xilla.
Aer nei Ernaxr yaa nrnel mel Jianaxr mermi si a.
Farlexlsi ddei ssor nael Xisiluixr, Hamurlel.

13Yirsarjia ddei ssor nael Torla, Purwar, Yuebo, Seluir.

14 Xibulluixr ddei ssor nael Silexl, Yirluixr, Yarlil.

15 Eilmel mel Yargel Badaxl-yallaxr mermi hher dae a yar maerssor
Lilyal yar leil ssor xiu gger mel nga a. Halae Dirnaxr mi ssormaer
ar ddox zza. Ssormaer-ssorne maelmaerjjia a mel socei soler zza.

16 Jiadaexr ddei ssor nael Sirfeiyuer, Haji, Sunir, Yirsiber, Yirlixl,

Yallordir, YallixllixI.
17Yalsaex| ddei ssor nael Yinar, Yisiwar, Yisiweir, Birlixlyal,
halae yaa nimo Sila.
Birlixlyal ddei ssor nael Sibier, Marjier.

18 Eilmel mel Sipal Yargel dax xiu a Lilyal leil aniux xiu gger mel
nga a. Sipal mel dder Lilyal yarbbor Laba yar leil gger zebol ddei
nga a. Ssormaer-ssorne maelmaerjjia a mel ceigiuxlmo zza.

19Yargel maerssor Lajixr ddei ssor mel Yuesaex| nei Bixlyarmir

lar nga.

©46:8 Yirsaexllix| ddei giedae ca Yirsaexllix| ssor ceinirler zza. Yaa mel dder
Liurbil, SimixI, Lixlweixl, Yoxrdaxl, Yirsarjia, Xibulluixr, Jiadaexr, Yalsaexl, Yue-
saexl, Bixlyarmir, Daxl, nei Naxrfuxrtalil.

20Yuesaex| Aezixr hher dae a yar maerssor Yalxinal mel
Marnaxrsi nei Yirfarlixr leil xiu a. Yalxinal Botirfeila ddei
ssormaer. Botirfeila mel A eine ae zzi hal ddei gga neirzisu a.

21 Bixlyarmir ddei ssor nael Birla, Birjier, Yalsirbixr, Jila,
Naermal, Yirsi, Lorsir, Murpixr, Fulpixr, Yallel.

22Filmel mel dder Lajixr Yargel leil ssor xiu gger mel nga a.
Ssorssor-nene maelmaerjjia a mel ceilimo zza.

23 Dax| ddei ssor nael Fulse.

24 Naxrfuxrtalil ddei ssor nael Yarxue, Gunir, Yesel, Siller.

25 Eilmel mel dder Pilla Yargel dax xiu a Lajixr leil aniux xiu gger
mel nga a. Pilla mel dder Lajixr yarbbor Laba Lajixr leil gger zebol
ddei nga a. Ssorssor-nene maelmaerjjia a mel sirler zza.

26Yargel dax cirgo a Aezixr ssi ci ca mel, yar ddei cirmu mel
leil cuxrteix| a mel, ssor, ssormaer nei lilbol-lilmo maelmaer a mel
giuxlcei-giuxller zza. 2" Halae Yuesaexl Aezixr hher dae a ssor
nrnel xiu wo a, Yargel hhexr Aezixr hher dae ho a ca maelmaer-
jjia mel sirceimo zza.

28Yargel yar ssor Yoxrdaxl leil miardal a Yuesaex| dax xilmeir ssi
lol, yel Yuesaex| dder Gesa mermi ssi a arsae ssi nia Yoxrdaxl leil
bbeix gger. Giedae Yargel hhexr dder Gesa mermi ssi ci a. 2° Yue-
saex| marcae ddei geso a Gesa mermi ssi a yarbbor Yirsaexllixl| leil
i ssi. Yar yarbbor leil mia a gie, yarbbor leil deix gex dae a seirseil
arcixl nge doxr a. 3% Yarbbor yar leil bbeix: “Ngo ni leil mia wo a, ni
yarzi gol dae seir bbe saex| a, yel ngo si a lei meix mix ddo a.”

31Yuesaex| yarbbor ake ca mel leil nei yaa ddei arzzi-nimar mel
leil bbeix: “Ngo Faxrlar leil bbeix: ‘Ngo ddei arzzi-nimar nei nga-
bbor ake ca mel maelmaerjjia lei Jianaxr mermi nr hher ngo dax
eilmaex lei ci a. 32Yaa mel acixl ya lox| su, yaa zzeir loxl a nixix|
goxr, yaa yaa ddei zzeir nei cirza-hanga lei eilmaex ba mal lei a,’
eine bbeix gger ssi nia. 33 Faxrlar arddolcar nia leil ae si a yar nia
leil biex a bbeix: ‘Nia azo bei su a?’ 34 Nia dder bbeix: ‘Ngua mel
ni ddei zebol a; ngua mel ye tor cirdae a eilleix ci a lei zzeir lox| a
nixixl goxr, ngua ddei porpor mel lei zzeir loxl a nixixl goxr,” eine

bbeix nia. Aezixr su ca mel acixl ya lox| su mel leil vuxryixr, yel nia
eine bbeix a mel, nia dder Gesa mermi halmaex goxr dae cexr a.”

1Yuesaex!| dder Faxrlar leil bbeix gger ssi a bbeix: “Ngabbor
47 nei ngo ddei arzzi-nimar mel yaa ddei acixl ya nei niur, halae
cirza-hanga maelmaerijjia lei Jianaxr mermi cirdae a Gesa mermi
ba mal ci a.” 2Yel Yuesaex!| dder yar ddei arzzi-nimar mel gga ca
ngorler tiur teix! lei a Faxrlar dax ssi lol. 3Faxrlar Yuesaex| ddei
arzzi-nimar mel leil biex a bbeix: “Nia azo bei su a?”

Yaa ddarkox| a bbeix: “Ngua mel ni ddei zebol a nga; ngua acixl
ya loxl su a; ngua porpor mel lei acixl ya loxl su a.” 4 Yaa yox| Faxr-
lar dax bbeix: “Jianaxr mermi mel loxlImoxr zzorddu nr zza, yarzi
larhor, acixl ya mel lei silbbar zzorddu nr zza, yel ngua eilmaex ba
mal lei a. Ngua ni leil qiuxr, ngua leil Gesa mermi halmaex hher lol
la.” > Faxrlar Yuesaex! leil bbeix: “Niabbor nei ni ddei arzzi-nimar
mel ni dax lei ci a. © Aezixr mermi ddei mi mel ni meixsaer qir leil
zza dae, ni yaa leil Gesa mermi naxrcix| zzir ggie hher ssi lol ddo a;
ni yaa arseir bbesur zza saex| arddeirnga a, yar leil ngo ddei zzeir
mel leil guaxr lol.”

7Yel Yuesaex| yox| yarbbor Yargel leil hier dae a Faxrlar dax ssi,
Yargel dder Faxrlar leil bbeix: Arbosobo leil ni leil zzaso lol nia,
cirza-hanga lei seir lol nia. 8 Faxrlar Yargel leil biex a bbeix: “Ni
hormo koxl| loxr a?”

9Yargel ddarkox! a bbeix: “Ngo 130 koxl loxr a; ngo ca mu eil se
mel nixix| ddei zzae nganiul, goxr zzae goxr sol, ngo porpor yaa
hal zir zzi nr zza a.” 19 Yargel yox| Arbosobo leil Faxrlar leil zzaso
lol nia, cirza-hanga lei seir lol nia eine bbeix gger, yel dder Faxr-
lar meixsaer qir leil ddux a. 11 Yuesaex| dder Faxrlar arsae miardal
arsae bei a; yel yarbbor yaa leil Aezixr goxrjia gga Larsael mermiP
naxrcixl zzir ggie hher lol. 12Yuesaex| dder yarbbor nei yar ddei
arzzi-nimar mel leil loxImoxr gger a yaa leil ba dae a; halae yar-
bbor ake ca mel leil lei cir hhexr cir hhexr leil loxImoxr bbe gger a,
yaa leil ba dae a.

P47:11 Larsael mermi Larsael mermi mel dder Gesa mermi nga a.

Yuesaex| Aezixr Ca Mel Leil LoxImoxr Vur Gger

13 Aezixr goxrjia nei Jianaxr mermi mi mel lei loxImoxr dae teix| lei
nr ddo, xia dae lalnga a, li nr cexr a. Ca mel lei loxImoxr zzorddu nr
zza a, larhor zildu a. 14 Aezixr su ca nei Jianaxr su ca mel zzirbae
maelmaerijjia lei loxImoxr vae lel ho a; Yuesaex| dder vur wo zzir-
bae maelmaerijjia lei Faxrlar leil gger a. 1> Aezixr su ca nei Jianaxr
su ca mel zzirbae sser jjia ho a. Aezixr su ca mel dder Yuesaex| dax
lei a bbeix: “Ngua zzirbae mel lei sser jjia ho a; ni leil giuxr, ngua
leil loxImoxr gger la, ngua leil ni meixsaer gir leil tor meixr nr zil
lol.”

16 Yuesaex| bbeix: “Nia zzirbae sser jjia ho arddeirnga a, nia ddei
zzeir mel ggaxr si la a ngo dax loxlmoxr bo lei.” 17 Yel yaa dder
zzeir mel Yuesaex| dax ggaxr mal a Yuesaex| dder loxImoxr vei a
yaa ddei mur, acixl ya, niur, tarlodaex mel bo si lei a. Yuesaex| yaa
dax zzeir mel bo si lei a mel cirkoxl-lorbba lei ca mel leil zzorlabox
gger dae nia.

18 Giedae cir koxl goxr ci a, yaa yox| Yuesaex| dax lei a bbeix:
“Vaervaerpor, ngua ni leil nr fur, ngua zzirbae mel lei sser jjia ho
a; zzeir mel lei ni leil bo gger ho a. Eilboxl, ngua ca ddei nei ngua mi
mel leil cuxrteix| a mel, vaervaerpor ni leil azo lei ar ddei bo gger
ddu nr zza a. 1®Ngua leil ni meixsaer gir leil tor meixr nr zil lol,
ngua mi mel lei xia dae, ngua ni leil qiuxr loxlmoxr vei a ngua leil
nei hgua ddei mi mel bo si. Ngua Faxrlar ddei zebol bei, ngua ddei
mi mel lei Faxrlar ddei nga a. Ni ngua leil loxImoxr gger a mel ngua
dder meixr zil nr var, ni ngua leil loxlmoxr sil gger a Faxrlar leil mi
paxr gger a mel mi mel lei xia dae nr var a.”

20 Aezixr ca mel cirdoxr lei zzorddu nr zza a armael ddei mi mael-
maerjjia lei vur a; yel Yuesaex| dder Aezixr mi maelmaerjjia lei
Faxrlar leil vae gger si lei a, mi mel dder Faxrlar ddei nga a. 21 Yue-
saex| Aezixr ca maelmaerijjia leil lei zebol loxr lol a. 22 Nael neirzisu
mel leil mel Faxrlar yaa leil loxlmoxr gger dae a, yaa hal mel lar
zzor ssa, armael ddei mi mel vur nr ssa, yel Yuesaex| neirzisu ca
mel ddei mi mel lar nr vae. 23 Yuesaex| Aezixr goxrjia ddei ca mel

leil bbeix: “Nia arleixr i, eilni, nia nei nia ddei mi mel ngo Faxrlar
leil vae gger ho a; nael ngo nia leil loxlmoxr sil gger a, nia Faxrlar
leil mi paxr gger ssi ddo a. 24 Loxlmoxr ddaexr zi ci a nael, ddaexr
teix| lei loxlmoxr maelmaerjjia ngor fel bbe mal, Faxrlar leil ar fel
gger nia, kebal hal mel nael yarsil dol nei ake ca mel zzor.”

25Yaa bbeix: “Vaervaerpor, ni ngua leil jiuxl a; ni ngua leil seir lol
la, ngua Faxrlar ddei zebol bei yuex.” 26 Yuesaex| Aezixr ca mel leil
dixl gger dae Faxrlar leil loxImoxr hormo gger nia eil ddei mel eil-
leix zzezze halae sser dae seir.9 Hherdder loxImoxr maelmaerjjia
ngor fel bbe mal a Faxrlar leil ar fel gger. Neirzisu mel ddei mi mel
larnei Faxrlar ddei nr nga.

Yargel Yuesaex! Leil Miardal

27 Yirsaexllix| su ca® mel Aezixr goxrjia Gesa mermi halmaex goxr
dae a, yaa mi nei cirza-hanga lei zza, ca lei yarzi miur. 28 Yargel
halmaex ceisir kox| hher a; yar 147 kox| loxr a si a. 2° Yar si niazzir
dae car, yar ssor Yuesaexl! leil ae si lei a bbeix: “Ni ngo leil yarzi
perniar arddeirnga a, ni leixrhher ddei ngo pirzei woxrke hher dae
a ddar bbeix: ni ngo leil zabbar-seilseir a bei gger nia.t Ngo leil Ae-
zixr mermi giexlhex nr ddo. 39Ngo si ho a, ni ngo leil Aezixr hier
teix| nia, (Jianaxr mermi ho xix| nia) ngo porpor mel dax cirgo a
giexlhex dax nia.”

Yel Yuesaex| ddarkoxl a bbeix: “Ni arsae bbeix a mel ngo arsae
bei.”

3lyarbbor Yirsaexllixl yox| bbeix: “Ni Arbosobo meixsaer gir leil
ngo dax bbeix nia.” Yuesaex| ddarkox| a bbeix: “Ngo Arbosobo
meixsaer gir leil ni dax bbeix.” Yel Yirsaexllixl dder zzargger dox
dae a, Arbosobo leil bbeix zae gger.

947:26 eilleix zzezze halae sser dae seir Eilleix zzezze halae sser dae seir, hher-
dder bbeix Moxrxi gol dae seir zzezze ci. Gurlir eil ddei mel Moxrxi vaexr.

547:27 Yirsaexllixl su ca Yirsaexllixl su ca mel hherdder Yargel ddei giedae ca.

47:29 Yuesaexl eine bei a mel dder yar yarbbor leil nr fur, yarbbor arsae bbeix
yar arsae bei ssi.

Yargel Yirfarlixr Nei Marnaxrsi Leil Arsae Seir Lol Bbeix

48 1Eine goxr ho a, arseir a Yuesaexl leil bbeix gger a bbeix:
“Niabbor no.” Yel yar dder yar ssor Marnaxrsi nei Yirfarlixr
yaa nrnel leil hier dae a yarbbor leil i ssi. 2Ca mel Yargel leil bbeix
gger a bbeix: “Ni ssor Yuesaex| ni dax jjixr lei a.” Yel Yirsaexllix|
dder ddoddo-nrddo ha du lei a yixrgguci ddei leil cux dae a. 3 Yar-
gel Yuesaexl leil bbeix: “Ngo Jianaxr mermi Lulsi zzi dax hher dae
a cirza-hanga lei ddo zzir Arbosobo ddei ngo leil mia lol a; yar ngo
leil cirza-hanga lei seir lol. 4Yar ngo leil bbeix: ‘Ngo ni leil giedae
ca cirke gger nia, yaa leil ca hormo cuxr zza goxrjia ar ddei loxr lol
nia, eilmaex gga mi mel lei ni giedae ca mel leil gger nia, cirse-cirsil
lei yaa ddei nga a,” eine bbeix a.

> Ngo Aezixr goxrjianr lei seir dder, ni Yirfarlixr nei Marnaxrsi yaa
nrnel lei hier wo a. Yaa nrnel lei ngo ddei ssor sael a nga, hherdder
Liurbil nei Simix| dax ciryoxr a nga. © Ni giedae hier wo hal mel nael
dder ni ddei nga a; yaa lei Yirfarlixr nei Marnaxrsi dax cirza-hanga
bbe dax wo ddo. 7 Ngo leil bbeix ci a nael, ngo Badaxl mermi jjixr
lei halleix, niama Lajixr mel Jianaxr mermi si zil dae a; yel ngo zza-
sol zildu a. Ngua mel Yirfaxrta mermi ssi ci jiur a; yel ngo dder yar
leil Yirfarta ssi ggie jjiumo hal zex qir leil giexlhex gger a. Yirfarta
mermi mel hherdder Boxrlixlhexr nga a.”

8Yirsaexllix| Yuesaex| ddei ssor nrnel leil mia a dder bbeix: “Eil
nrnel arseir a?”

9Yuesaex! yarbbor leil bbeix: “Eil nrnel mel ngo Aezixr hher dae
a, Arbosobo ngo leil gger ssor nrnel nga a.”

Giedae yarbbor yox| bbeix: “Yaa leil ngo dax naelnaer a hier mal
la, ngo Arbosobo dax yaa leil seir lol nia giuxr gger.” 19 Nael yar-
bbor mel mar a, meixddur ddei lei zabbar mia nr xie a. Yuesaexl| yar
ssor nrnel leil yar dax hier mal lei a, yel yar dder yaa leil jiuxl, yaa
leil deix. 11 Yar yox| Yuesaexl leil bbeix: “Ngo ni leil mia ddo seir lei
nr zzir a; nael Arbosobo halae ngo leil ni ddei ssor mel leil mia lol

U48:8 Yirsaexllix] mel mar a, yel meixddur ddei hormolsael mia nr xie a, yel yar
Yuesaex| ddei ssor nrnel leil i teix| nr xie.

bbe.” 12 Yuesaex| aniux nrnel leil yarbbor cizixlgex ddei dax gga du
lei a, yel yar dder yarbbor xilmeir giaxrmeix ddei middur ddei leil
puxr gex dae.

13Yuesaex!| ha du lei ho a, aniux nrnel leil yarbbor dax gga mal,
Yirfarlixr leil nael yarbbor leixrhher vael bbor dax halpiar a hher
dae lol, hherdder Yuesaexl leixrhher yo bbor dax nga a. Marnaxrsi
leil nael yarbbor leixrhher yo bbor dax halpiar a hher dae lol, hher-
dder Yuesaex! leixrhher vael bbor dax nga a.v 14 Yirsaexllix| dder
leixrhher yo bbor ddux lei a Yirfarlixr oldde ddei leil mox gex dae
a; nael yelye ddei mel Yirfarlixr a. Yox| leixrhher vael bbor ddux lei
a, Marnaxrsi oldde ddei leil mox gex dae a; nael vaervaer ddei mel
Marnaxrsi a. 1> Yel yar yar ssor Yuesaex| leil Arbosobo dax seirseir-
zaezae qiuxr gger a bbeix:

“Ngabo Yalboxrlahar nei ngabbor Yirsar yaa zi dae Arbosobo
ddei mel,
yaloxlmo mel ya leil guaxr sael a cir se lei ngo leil guaxr dae a
ngo eilni goxr ci a.
16 Yar mel ngo leil cirza-hanga nr seir gga jiux| teix| lei su
Arbosobo ddei% nga a.
Ngo yar leil gie a aniux eil nrnel leil cirza-hanga lei seir lol nia,
halae aniux eil nrnel mel ngo ddei mi, ngabo Yalboxrlahar
nei ngabbor Yirsar ddei mi mel dax jiux dae a mi zei si lol nia,
yox| yaa leil middurbbor giedae ca cirke zza lol nia,”
eine bbeix a.

17Yuesaexl yarbbor leixrhher yo bbor Yirfarlixr oldde ddei leil mox
gex dae ggie mia a dder gge-nr-se, yel yar dder yarbbor leixrhher
ddei Yirfarlixr oldde ddei leil vei du lei a Marnaxrsi oldde ddei lei vei

V48:13 Yirsaexllixl su ca mel zzirdae a yo piar a mel bir vael piar a leil vaer. Yue-
saex| Marnaxrsi leil yarbbor leixrhher yo bbor dax hher dae lol a mel dder bbeix
Marnaxrsi mel bir Yirfarlixr leil quexrlix| zza.

W48:16 Arbosobo ddei Arbosobo Ddei Sul ber leil Xiboxrlaexr ddar mel tisir
bbeix. Yilsi mel dder Arbosobo.

gex gger niazzir. 18 Yar bbeix: “Arbbor, eine nr hoxr, eil ddei sael-
nei vaervaer ddei a; ni leixrhher yo bbor yar oldde ddei leil mox gex
dae nia.”

19Yarbbor mel nr ddo, yar bbeix: “Albor, ngo saexl mar. Yar halae
vaer var, yar ddei giedae ca mel lei ar cuxr loxr var. Nael yar nimar
bir yar leil vaer var, yar nimar ddei giedae ca mel hormo cuxr lei
loxr var.”

20Yel Yirsaexllix| hal cir ni dder Arbosobo dax yaa leil seir lol nia
giuxr gger a bbeix:

“Arddolcar Yirsaexllix| ca mel nia nrnel mi ddei
bbeix dae a zzicarzzi leil seir lol a bbeix:

‘Arbosobo ni leil Yirfarlixr nei Marnaxrsi leil
seir mel sael a seir lol nia,” eine bbeix var.”

Yel Yirsaexllixl dder Yirfarlixr leil Marnaxrsi leil vaer leixl lol a.

21Yirsaexllixl yox| Yuesaexl! leil bbeix: “Ngo si du a; nael Arbosobo
nia dax cirgo a hher dax dae, yar nia leil niul porpor mel hher goxr
ggie mermi hier xix| nia. 22Halae halleix ngo altor sser, jir sser a
Yalmoxrlixl su ca mel dax su si lei mi hal fel lei ni leil gger nia, ni
leil bir ni ddei arzzi-nimar mel leil ar fel miur leixI lol.”

Yargel Yar Ssor Mel Leil Arsae Lerler Nga Bbeix Gger

49 1Yargel mel yar ddei ssor mel leil ae mal lei a bbeix: “Nia
maelmaerjjia ngo dax eilmaex hher dae a, ngo nia leil arddol-
car nia arsae lerler nga var bbeix gger.

2 Albor, nia maelmaerjjia lei noni dae,
nia ngo ddei ddar mel zabbar noni dae nia.

3 Liurbil, ni mel, ngo ssor vaervaer ddei nga a;
ni leil mel ngo wor ddux lei beil halleix xiu a;
ni bbesur zza, quexrlixl zza,
ca mel ni leil i du.

4Ni ajjix yarzi vaer pe dae mel sael a
armael leil guaxr ssei nr xie,
ni ngo ddei maeryemo dax naer,
ni ngo leil ci; ni halleix sael a quexrlixl nr zza a.

5 Simix| nei Lixlweix| nael arzzi-nimar a;
yaa altor sser a yarzi gexrddo bei.
®Yel ngo yaa dax cirgo a zzibbe nr dax,
ngo yaa dax cirgo a bei nr dax;
yaa mel sirzzi a dder ca seixl,
nganga-nrnga dder niur gihher ddei leil zzur taexl| te gger.
"Yaa sirzzi du lei a dder yarzi gexrddo bei;
yaa seifu faex a dder yarzi vuxryixrddo bei;
Arbosobo yaa leil goxr sol lol nia.
Yaa ddei giedae ca mel leil zzi dax bbe kae lol,
Yirsaexllixl goxrjia cirmaex-hanga hher dae lol nia.

8 Yoxrdaxl| nael, ni ddei arzzi-nimar mel ni leil bbeix zae gger nia,
ni leil cizixl gger nia,
ni ni leil vuxryixr su mel leil bei leix| gger nia.
9 Yoxrdaxl, ni mel ssixrmomar yarleixl sael a nga,
zzorlabox ssu wo a zzor ji a dder jjixr lei a.
Ni ggecir ddei zexzzar a yixr dae ssixrmomar yarbol sael a nga.
Ni ssixrmomar yarmo sael a nga, arseir lei ni leil de dae lol nr bel.
10Yoxrdax! ca leil guaxr doxr nia,
zzirmar ddei zzargger hal caex vei doxr nia,
hherdder yar giedae ca hal ddei ddux lei a,

X49:4 Cuaxlsixljil Sul 49 ddei ddar eil zzu mel Yargel yar ssor leil arddolcar
arsae lerler nga lol nia bbeix gger arddeir a. Yar ssor ddei giedae ca mel leil lei
arddolcar arsae lerler nga lol nia bbeix gger. Bir dae a bbeix Liurbil ddei giedae
ca lei yarzi vaer loxr nr var.

goxrjia maelmaerjjia ca mel ca hal ddei ddar no hane zzezze
guaxr ci.Y
11 Puxrto zzei mel yarzi miur a,
Yoxrdax| tarlodaexssor mel leil puxrto zzei naxrcixl zzir mel
leil neixl gex a puxrto zol.
Puxrto zzibbaer mel ajjix sael a miur a,
yar puxrto zzibbaer gga pia cir.
12Yar puxrto zzibbaer dda a meixddur ni;
yar niurbaxr dda a ser piu.

13 Xibulluixr nael neixvi gir leil hher nia.
Yar hher ggie mel cuaxr vaervaer nor ggie loxr nia;
yar hher ggie cirdae a Siduixl mermi zzezze lei yar ddei loxr nia.

14Yirsarjia nael yarzi worni tarlodaex sael a nga,
mur jix ddei dax cux dae.

15Yar yarzi hher seir ddo mermi mia, mi naxrcixl mia car,
yar daxr lirlir bil nia,

si yar leil ddoddo-nrddo yarzi sulku miar mel bei lol var.

16 Daxl nael Yirsaexllixl su ca mel gga ar cuxr loxr a.
Ni Yirsaexllixl su ca mel leil bbaehhexhhex a ser nia.
17Ni leil jjiumo gir leil sae mel sael a nga lol nia,
luzzi leil yarzi duxr sae mel sael a nga lol niq;
yar mur gihher ggermaeder ddei leil kexl no gger a,
mur zzaer su ca mel leil giedae piar a gga de zei xixl| lol nia.

18 Yihexrhuaxr,z ngo ni leil xia dae a ngua leil jiux! lei.

19 Jiadaexr nael zzaegu su su mel yar leil su lei nia;
yel yar zzaegu su su mel leil ggaxr mae ssi nia.

¥49:10 Yoxrdax| ddei giedae ca mel zzirmar bei, kebal ca mel leil guaxr, suix se,
halae middurbbor ca mel lei yar ddar no.

249:18 Yihexrhuaxr Arbosobo mel dder Yihexrhuaxr.

20 Yalsaex| nael zzorlabox yarzi naxrcixl zza; yar zzirmar leil lei
gger nia.

21 Naxrfuxrtalil nael cimodo beix za dae hal ddei sael a nga,
cirssor yarzi igax zae cer teix| lei var hal ddei sael a nga.?

22 Yyesaex| nael saer zzei leil saer yarzi niar miur yarcaxlleixr
hal caxl sael a nga,
lurddur qir leil dae dae saer zzei sael a nga,
yarcaxlleixr mel lu dax ggax teixl jixr a.P
23 Jir ddaexr su mel yar leil ke, yar leil ddaexr, yar leil ci eine bei.
24-25 Nael ddo zzir Arbosobo ddei ni leil beijjiu;
Acixl-loxlsu nei Yirsaexllixl ddei Legelbbe taex ni leil beijjiu;
niabbor ddei Arbosobo ni leil beijjiu
halae yox| yarzi ddo Arbosobo ddei ni leil seir lol;
yel ni jir ddei velver a vei dae a, yarzi ddaexr ma.
Arbosobo mel merlabbor seir zzir mel lei ni leil gger;
middurbbor seir zzir mel lei ni leil gger;
ni leil ssor nei lilbol lei gger.
26 Arbosobo ngo leil seir lol mel bir hormo nixixl zza ho worga
mel leil seir leixl,
bir hormo nixixl zza ho wormeir mel leil naxrcixl| leixI.
Eil zzu maelmaerjjia lei Arbosobo Yuesaexl leil gger lol nia,
hherdder nia arzzi-nimar mel gga ddo zzir ddei leil gger lol nia.

27 Bixlyarmir nael yarzi wo veimar mel sael a nga;
eilneixrnehe zzael yar ssu si lei mel zzor,
eilmerxix| zzael si dax yar su si lei mel bbe.”

949:21 Ca cirmelmel a zzirdae a eil jixr ddei yilsi mel Naxrfuxrtalil nael ci cirke
cer cimodo mel sael a nga, yarzi igax zae yar ssor cer teix| lei nia.

b49:22 Ca cirmelmel a zzirdae a eil jixr ddei yilsi mel Yuesaex| nael ajjix gir leil
tarlodaex yir mel sael a nga, worga leil tarlodaex yir mel sael a nga.

28FEjl zzu mel dder yarbbor yar ssor mel leil bbeix gger ddar mel
nga a. Yaa leil arddolcar arsae lerler loxr var bbeix gger ddar mel
nga a; armael miexr ddei arsae a mel arsae bbeix gger dae arddeir
a. Yar ddei ssor ceinirmo mel Yirsaexllixl su ca ceinir cuxr loxr nia.

Yargel Marle A

29 Y argel yox| yaa leil miardal a bbeix: “Ngo si du a. Nia ngo leil
Hexl ca Yirfurluixr dax vae si lei mi bbae doxlzi gga giexlhex jjixr
nia, ngo leil ngo porpor mel dax cirgo a hher dae lol nia. 39 Hher-
dder Jianaxr mermi Mallil kax gir leil Maexlbirla ddei mi hal bbae
gga doxlzi ddei nga a. Doxlzi nei mi hal bbae mel Yalboxrlahar Hexl
ca Yirfurluixr dax vae a armael ddei lixrbbaex bei arddeir a. 31 Yal-
boxrlahar nei yar maerssor Sala leil lei halmaex gga giexlhex dae,
yox| Yirsar nei yar maerssor Lixlbaexrjia leil lei halmaex giexlhex
dae, ngo lei halmaex gga ngo maerssor Lilyal leil giexlhex a. 32 Mi
hal bbae nei doxlzi hal ddei mel Hexl ca mel dax vae silei.” 33 Yargel
yar ddei aniux mel leil miardal jjia a hherdder yixr zei xix| a seixl
ceix a marle a; yar ddei porpor mel dax ssi a.

1Yel Yuesaex| mel yarbbor leil puxr gex dae a, aenge doxr,
5 O yox| yarbbor leil jiuxl doxr. 2 Yuesaex! yar leil visser su nax-
cirjiuxr mel leil miardal a yarbbor ggecir ddei leil xiaxr nr var naxcir
mei gex gger lol, yel naxcirjiuxr mel dder naxcir vei a Yirsaexllixl
ggecir ddei leil mei gex gger. 3Yaa zoxlzox| a armael bei dae ddei
leil zox dae a ca sima ggecir ddei leil naxcir licei ni mei gex gger.
Aezixr ca mel Yargel leil sircei ni nge gger doxr a.

4 Giedae yaa nge zi ddei goxr ho a, Yuesaex!| Faxrlar ake ca mel leil
bbeix: “Nia ngo leil i du arddeirnga a, Faxrlar leil bbeix gger ssi,
>ngabbor si du halcar ngo leil Arbosobo meixsaer qir leil yar leil
ddarkoxl| lol a bbeix: ‘Ngo yar leil Jianaxr mermi yar armael giexl
har dae lixrbbaex hal ddei gga giexlhex jjixr nia. Eilcar ngo Faxrlar
leil gie, ngo leil ngabbor leil giexlhex jjixr lol la, giexlhex teix| a ngo
dder jjixr lei a.” ”

® Faxrlar bbeix: “Ni ssi ddo a. Ni niabbor leil arsae ddarkox| goxr
mel yar leil arsae giexlhex jjixr ddo.”

’Yel Yuesaexl| dder yarbbor leil giexlhex jjixr a. Faxrlar woxrke
vaervaerpor, hherdder Faxrlar ake azo lerler guaxr su camar nei
Aezixr goxrjia azo lerler guaxr su camar mel lei ssi a. 8 Yuesaexl
yaa cirhhexr-lorbba nei yar ddei arzzi-nimar mel halae yarbbor ake
ca mel lei ssi a. Yaa ddei aniux mel nei acixl ya mel halae niur mel
lar Gesa mermi hher dae a. ? Halae marcae ar mel nei mur zzaer su
meixr ar mel a lei yar dax ssi dax. Ca mel yarzisael miur.

10Yaa Yuedax! lazzarmo vulleil loxImoxr ddaexr ggie Yaldar ae
halmaex ssi ci a dder bbialil-bbialor nge du lei a. Yuesaex| yarbbor
leil halmaex gga sir ni nge gger doxr a. 11 Yel Jianaxr su ca mel yaa
leil Yuedax! lazzarmo dax naer dae loxlmoxr ddaexr ggie nge ggie
mia a bbeix: “Eilbox| mel Aezixr ca mel yarzi nge larhor ar box|l nga
a.” Yel halmaex mel dder Yalboxr-Maelsi¢ eine mi.

12Yargel ddei ssor mel dder yarbbor arsae miardal goxr arsae bei
a. 13Yaa yarbbor leil Jianaxr mermi ba mal a, Mallil kax gir leil
MaexIbirla ddei mi hal bbae gga doxlzi ddei gga giexlhex a. Doxlzi
hal ddei mel Yalboxrlahar Hexl ca Yirfurluixr dax vae si lei a armael
ddei lixrbbaex bei arddeir a. 14 Yuesaex| yarbbor leil giexlhex teixl
ho a dder yar ddei arzzi-nimar nei yar dax mae dae ca mel dax cirgo
a Aezixr jjixr a.

Yuesaex| Arzzi-nimar Mel Leil Ddar Seir Bbeix Gger

15Nael Yargel si ho a, Yuesaex| yargo mel bbeix: “Halleix niul Yue-
saex| leil nr seir bei goxr a yar halae niul leil vuxryixr ji dae seir piar
a; yar niul leil daxlgax| bei kox!| xix!| lalnga a.” 1617 Yel yaa dder ca
gie a Yuesaexl leil bbeix gger ssi lol a bbeix: “Niabbor nr si seir ni
leil miardal a bbeix: ‘Halleix niago mel ni leil nr seir bei goxr a, ni
leil qiuxr yaa bei cox goxr mel leil ssoxrsux| nia,” niabbor eine bbeix
goxr a. Niago mel lei niabbor ddei Arbosobo leil visser. EilboxI ni
leil giuxr yaa bei cox goxr mel yaa leil ssoxrsuxl.” Yuesaex| ddar
eilmel noni ho a dder nge du lei a.

€50:11 Yalboxr-Maelsi Yalboxr-Maelsi ddei yilsi mel dder Aezixr ca mel nge.

18 Yargo mel ggecir ddei middur ddei leil puxr gex dae a yar leil
bbeix: “Ngua mel ni leil visser su ca a.”

19Yuesaex| bbeix: “Nia gexr nr ssa, ngo Arbosobo nr nga. 29 Hal-
leix nia ngo leil ke niazzir, nael Arbosobo halae ngo leil seir lol, yar
niul ca cirke leil gol dae lol niazzir, hherdder eilni nixixl goxr dae
mel nga a. 21 Nia gexr nr ssa, ngo nia leil nei nia ddei aniux mel
leil ba dae lei.” Yuesaex| dder ddar norbbebbe arla bbeix a yaa leil
nixmox ddei zzaso lol.

Yuesaex!| Si

22Yuesaex! nei yarbbor ake ca mel lei Aezixr goxrjia goxr dae a.
Yar 110 koxl gol a. 23 Yuesaex! yar ssor Yirfarlixr ddei lilbol leil mia
wo a; yar ssor Marnaxrsi ddei lilbol leil lei mia wo a; hherdder Mar-
jier ddei ssor nga a. Marjier ddei ssor mel Yuesaex| ddei ssor mel
sael a nga. 24 Yar yar ddei arzzi-nimar mel leil bbeix: “Ngo si du
a. Nael Arbosobo arsae bei lei nia leil guaxr dae var, yar halae nia
leil Jianaxr mermi hier xix| nia, hherdder yar Yalboxrlahar, Yirsar,
Yargel leil gger bbeix har zaxr goxr mi hal bbae gga hier xix| nia.”
25Yar yox| bbeix: “Arbosobo nia leil yarzi guaxr var, ngo si ho a,
nia ngo ggecir ddei Jianaxr mermi ba xix| gger nia,” eine bbeix a.
Yel Yuesaexl| Yirsaexllixl ddei ssor mel leil Arbosobo meixsaer gir
leil yar leil ddarkox! lol. 26 Yuesaex| mel 110 koxl gol ci a si a. Ca
mel yar ggecir ddei leil xiaxr nr var naxcir mei gex gger a sixpir gga
ji dae a Aezixr goxrjia dol dae a.

